
ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ 

ᑎᑎᖅᑲᓂᐊᕐᕕᖓ 1797 

ᐃᖃᓗᐃᑦ, ᓄᓇᕗᑦ, X0A 0H0 

 

ᐱᓪᓗᒍ: ᓄᓇᕗᒥᑦ ᒐᕙᒪᒃᑯᑦ ᐱᓕᕆᔾᔪᑎᓕᕆᓂᕐᒧᑦ ᐅᖃᐅᓯᖏᑦ ᐆᒧᖓ 2021 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ  

  

ᐃᓚᓐᓇᕆᔮᒃ ᒥᔅ ᐃᕼᐊᓗᐊᒃ, 

ᖁᔭᓐᓇᒦᒃ ᐅᖃᕈᓐᓇᖅᑎᑕᐅᓯᒪᒐᒪ ᐆᒪ ᒥᒃᓵᓅᖓᔪᓂᒃ ᓄᓇᕗᒥᑦ ᐸᕐᓇᐃᔩᑦ ᑲᒥᓴᓐᑯᑦ (NPC) 2021 ᑎᑎᕋᖅᑕᐅᓯᒋᐊᖅᑐᕐᒥ 

ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓂᒃ (DNLUP ᐅᕝᕙᓘᓐᓃᑦ ᐸᕐᓇᐅᑎ). ᓄᓇᕗᒥᑦ ᒐᕙᒪᒃᑯᑦ (GN) 

ᐱᓕᕆᔾᔪᑎᓕᕆᓂᕐᒧᑦ ᐃᓱᒪᓕᐊᕆᔭᖏᑦ ᐅᕙᓂ 2021 ᐸᕐᓇᐅᑎᓂᒃ ᐃᓚᐅᑎᑕᐅᔪᑦ ᐃᓚᒋᐊᕈᑎ A-ᒥ. ᓄᓇᕗᒥᑦ ᒐᕙᒪᒃᑯᑦ 

ᐃᓱᒫᓘᑎᖃᐅᕐᒪᑕ ᐆᒧᖓ 2021 ᐸᕐᓇᐅᑎᓂᒃ (DNLUP), ᑖᒃᑯᓇᙵᑦ ᐃᓚᖏᑦ ᑐᓴᐅᒪᔭᐅᑎᑕᐅᓯᒪᓕᖅᑐᑦ ᓄᓇᕗᒥᑦ ᐸᕐᓇᐃᔨᓄᑦ 

ᑎᑎᕋᓚᐅᕐᓯᒪᔭᑦᑎᓐᓂᒃ 2017 ᐊᒻᒪ 2018-ᒥ: 

• ᓄᓇᕗᒥᑦ ᐸᕐᓇᐃᔨᒃᑯᑦ ᐊᕕᒃᑐᖅᓯᒪᐅᔾᔪᑎᒋᔪᒪᔭᖏᑦ ᐃᑲᔪᖅᑕᐅᓯᒪᓗᐊᖃᑦᑕᙱᒻᒪᑕ ᐅᖃᓪᓚᖃᑎᖃᑲᑕᖕᓂᒃᑯᑦ 

ᑎᑎᕋᖅᑕᐅᓯᒪᔪᓂᒃ, ᐊᒻᒪᓗ ᓄᓇᕗᒥᑦ ᐸᕐᓇᐃᔨᒃᑯᑦ ᐊᓯᐊᒎᕈᑎᒃᓴᖏᑦ ᐊᒻᒪ ᐃᓱᒪᓕᐊᖏᑦ ᑎᑎᕋᖅᑕᐅᓯᒪᔪᑦ ᓱᓕ 

ᐅᖃᐅᓯᖃᕐᓯᒪᙱᒻᒪᑕ ᐃᓅᖃᑎᒌᖕᓂᒃᑯᑦ-ᑮᓇᐅᔭᓕᐅᕈᑎᐅᓇᔭᖅᑐᓂ ᓈᒻᒪᙱᓕᐅᕈᑎᐅᔪᓐᓇᖅᑐᓂᒃ ᐊᑐᖃᑦᑕᓗᐊᕐᓂᕐᒥᒃ 

ᓄᓇᐅᑉ ᐊᑐᖅᑕᐅᓂᖓᓄᑦ ᐊᑐᖁᔭᐅᙱᑦᑐᓂᒃ.  

• ᓯᕗᓪᓕᖅᐹᓄᑦ ᐃᓄᖕᓄᑦ ᐸᕐᓇᐅᓯᐅᖅᑕᐅᓂᑯᕕᓃᑦ ᐃᓚᖃᓪᓗᐊᙱᒻᒪᑕ ᓄᓇᐅᑉ ᐊᑐᖅᑕᐅᓂᖓᓄᑦ 

ᐊᑐᖅᑕᐅᔭᕆᐊᖃᙱᑎᑕᐅᔪᓂᒃ ᐱᕙᓪᓕᐊᓂᕐᒧᑦ ᑕᒪᑐᒧᖓ ᓇᓗᓇᐃᖅᓯᒍᑎᖃᙱᓗᐊᖅᑎᓪᓗᒋᑦ ᓄᓇᒥ 

ᓇᓗᓇᐃᒃᑯᑎᓕᐅᕋᓯᖕᓂᕐᒧᑦ. ᐃᓚᒋᐊᕈᑎᖃᕈᓐᓇᕐᓂᒃᑯᑦ ᐸᕐᓇᐅᓯᐅᕐᓂᖅ ᐱᔪᓐᓇᕈᑎᐅᓕᕈᓐᓇᖅᑐᖅ ᒪᑯᓂᖓ 

ᐊᑐᖁᔭᐅᔪᓐᓃᒃᓯᒪᔪᓂᒃ ᐃᓚᒋᐊᖅᑎᑦᑎᔪᓐᓇᕐᓂᕐᒥᒃ ᐸᕐᓇᐅᑎᓂᒃ ᒪᐅᓇ ᕿᒥᕐᕈᐊᓚᐅᖃᑦᑕᕐᓂᒃᑯᑦ ᐊᒻᒪ 

ᐋᖅᑭᒋᐊᕈᑎᒋᔭᐅᔪᑎᒍᑦ. 

• ᐅᓇ ᐸᕐᓇᐅᑎ ᖃᐅᔨᓴᖅᑎᓂᒃ ᐊᒻᒪ ᖃᐅᔨᓴᕈᑎᐅᔪᒪᔪᓂᒃ ᓄᓇᕗᒥᑦ ᐃᑲᔪᖅᑐᐃᑎᑦᑎᓗᑎᒃ ᐊᓯᐅᑎᑦᑎᑦᑕᐃᓕᓂᕐᒧᑦ 

ᐸᕐᓇᐅᑎᓂᒃ, ᐊᒻᒪᓗ ᒪᑯᓄᖓ ᐊᑐᒃᑲᓐᓂᔾᔮᒌᑦᑐᓄᑦ ᐊᒪ ᐃᒡᓗᓕᐅᖅᐸᓪᓕᐊᓂᕐᒧᑦ. 

• ᐅᓇ ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐊᑐᖁᔭᐅᓯᒪᙱᑦᑐᑦ ᐅᕙᓂ ᐸᕐᓇᐅᑎᒥ (DNLUP) ᒫᓐᓇ ᐊᑐᙱᑦᑐᑦ 

ᖃᐅᔨᓇᓱᒃᑎᓪᓗᒋᑦ ᒫᓐᓇ ᐱᖁᔭᕆᔭᐅᔪᓄᑦ ᓴᐳᔾᔨᓯᒪᓂᖕᒥ ᐋᖅᑭᒃᑕᐅᓯᒪᔪᓂᒃ ᐅᕘᓇ ᓄᓇᕗᒥᑦ ᐊᖏᕈᑎᓂᒃ ᐊᒻᒪᓗ 

ᓄᓇᕗᒥᑦ ᐸᕐᓇᐅᓯᐅᕐᓂᖅ ᐊᒻᒪ ᐱᓕᕆᐊᒥᒃ ᖃᐅᔨᓴᕐᓂᕐᒧᑦ ᐱᖁᔭᖅᒥ. ᓄᓇᕗᑦ ᖃᓄᐃᓕᐅᕈᑎᖃᑦᑎᐊᖅᑐᓂᒃ ᐊᒻᒪ 

ᑕᒪᒃᑭᕐᓯᒪᔪᒥ ᐊᕙᑎᓕᕆᓂᕐᒧᑦ ᖃᐅᔨᓴᖅᐸᓪᓕᐊᓂᕐᒧᑦ ᐸᕐᓇᐅᑎᖃᕐᒪᑕ. 

• ᐅᓇ ᐸᕐᓇᐅᑎ ᐊᑐᖅᑕᐅᔪᓐᓇᕆᐊᖃᕐᒥᔪᑦ ᒪᑯᓄᖓ ᓄᓇᓕᖕᓂ ᐸᕐᓇᐅᑎᓄᑦ ᑕᐃᒪᐃᖁᔭᐅᓯᒪᓂᖓᓄᑦ ᐅᕙᓂ ᐃᓛᒃᑯᑦ 

11.7.4 ᓄᓇᕗᒥᑦ ᐊᖏᕈᑎᓂ. ᑭᖑᕙᕆᐊᕈᑎᐅᕙᙱᓪᓗᓂ ᓄᓇᓕᖕᓂ ᓄᓇᒥ ᐊᑐᕈᒪᓂᕐᒧᑦ ᐸᕐᓇᐅᑎᓂᒃ 

ᑐᑭᒧᐊᖅᑕᐅᓯᒪᔪᓂᒃ ᐃᓛᒃᑯᑦ 14-ᒥ ᓄᓇᕗᒥᑦ ᐊᖏᕈᑎᓂ.  

ᐱᓕᕆᐊᖃᒃᑲᓐᓂᕆᐊᖃᕐᓂᐊᖅᑐᑦ ᑎᑭᒐᓱᒃᑕᕗᑦ ᐸᕐᓇᐅᑎᑎᒍᑦ ᐅᓇ ᓴᐳᔾᔨᓯᒪᓂᖅ ᐊᒻᒪ ᓄᓇᕗᒥᑦ ᓯᕗᓂᒃᓴᑦᑎᓐᓂ 

ᖃᓄᐃᑎᑦᑎᑦᑕᐃᓕᑎᑦᑎᓂᕐᒥᒃ. ᐅᓇ 2021 ᐸᕐᓇᐅᑎ (DNLUP) ᓈᒻᒪᙱᓗᐊᕐᓂᒃᑯᑦ ᐲᕐᓯᓯᒪᖕᒪ ᐱᕙᓪᓕᐊᔾᔪᑎᐅᔪᓐᓇᖅᑐᓂᒃ 

ᓄᓇᕗᒥᑦ ᐊᒻᒪᓗ ᐊᔾᔨᒌᙱᑎᑦᑎᓗᐊᖅᖢᓂ ᐃᓚᖏᓐᓄᑦ ᓄᓇᓕᖕᓄᑦ ᐊᒃᑐᐃᒍᑎᐅᓇᔭᖅᑐᓂᒃ/ᐊᕕᒃᑐᕐᓯᒪᓂᒃᑯᑦ ᓄᓇᒋᔭᐅᔪᓂᒃ ᐊᒻᒪ 

ᑎᒍᒥᐊᖅᑎᓄᑦ ᐃᓚᖏᓐᓄᑦ. ᐃᓚᖏ ᓄᓇᓖᑦ ᐊᒃᑐᖅᑕᐅᓛᖑᓂᐊᕐᑐᑦ ᐆᒧᖓ 2021 ᐸᕐᓇᐅᑎᒧᑦ ᐊᕕᒃᑐᖅᑕᐅᓯᒪᓂᖓᓄᑦ 

ᐊᔪᕈᑎᖃᕈᑎᐅᔪᑦ ᒪᑯᐊ ᓄᓇᒥᙶᖅᑐᓂᒃ ᐱᕙᓪᓕᐊᔾᔪᑎᐅᔪᓐᓇᕋᔭᖅᑐᖅ ᐅᕝᕙᓘᓐᓃᑦ ᐃᒡᓗᓕᐅᕐᕕᐅᔪᓐᓇᖅᑐᑦ. ᑭᓱᓕᒫᓅᖓᔪᑦ 

ᐊᑐᐊᒐᐃᑦ ᓄᓇᕗᒧᑦ ᐅᕙᓂ 2021 ᐸᕐᓇᐅᑎᓂᒃ ᐊᑐᖅᑕᐅᓯᒪᔪᑦ ᓄᓇᕗᒥᑦ ᒐᕙᒪᒃᑯᑦ ᐃᓱᒪᓕᐅᕆᓯᒪᒐᓗᐊᖅᑎᓪᓗᒋᑦ ᐊᓯᖏᓐᓄᓪᓗ 

ᑎᒍᒥᐊᖅᑎᓄᑦ ᐅᑯᐊ ᓄᓇᕗᒥᑦ ᐸᕐᓇᐃᔨᒃᑯᑦ ᐊᑐᖁᔭᐅᒐᓗᐊᖅᑎᓪᓗᒋᑦ ᐊᕕᒃᑐᖅᓯᒪᓂᒃᑯᑦ ᓄᓇᓕᒃᑎᒍᓪᓘᓐᓃᑦ 

ᓈᒻᒪᙱᓕᐅᕈᑎᐅᔭᑦᑐᓄᑦ ᐋᖅᑭᒃᓯᓯᒪᓗᑎᒃ. ᐅᑯᐊ ᓄᓇᒥ ᐊᑐᕐᓂᕐᒧᑦ ᓇᓗᓇᐃᔭᕐᓯᒪᔪᑦ ᑐᒃᓯᕋᕈᑎᐅᔪᑦ ᐅᕙᓂ 2021 ᐸᕐᓇᐅᑎᒥ 

ᓈᒻᒪᙱᓕᐅᕈᑎᓂᒃ ᓴᕿᑎᑦᑎᔾᔪᑎᐅᑐᐃᓐᓇᕆᐊᖃᕐᒪᑦ ᓄᓇᕗᒥᑦ ᑮᓇᐅᔭᓕᐅᕈᑎᓄᑦ, ᒪᑭᒪᐃᓐᓇᕈᓐᓇᕐᓂᖏᓐᓄᑦ ᐊᒻᒪᓗ ᐊᑯᓂᐊᓗᒃ 

ᓄᓇᕗᒻᒥᐅᓄᑦ ᖃᓄᐃᑦᑕᐃᓕᓂᕐᒨᖓᔪᓂᒃ.  

ᓄᓇᕗᒻᒥ ᐸᕐᓇᐃᔨᒃᑯᑦ ᓇᓗᓇᐃᔭᕐᓯᒪᔪᓂᒃ ᐅᖃᐅᓯᐅᓯᒪᔪᓂ ᐊᕙᑎᓕᕆᓂᕐᒧᑦ ᐊᒻᒪ ᐃᓕᖅᑯᓯᕐᒧᑦ ᐱᒻᒪᕆᒋᔭᐅᔪᓂᒃ, ᐅᖃᐅᓯᐅᓂᑯᑦ 

ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ ᐱᕙᓪᓕᐊᔪᓕᕆᓂᖅ ᐊᒻᒪᓗ ᑮᓇᐅᔭᓕᐅᕈᑎᐅᔪᓐᓇᖅᑐᑦ ᐱᑕᖃᙱᒻᒪᑕ ᐅᖃᓪᓚᖃᑎᖃᑲᑕᖕᓂᖅᒧᑦ 

ᐅᓂᒃᑳᓂᒃ. ᓄᓇᕗᒥᑦ ᒐᕙᒪᒃᑯᑦ ᐃᓱᒪᔪᑦ ᑭᒃᑯᓕᒫᓂᒃ ᑐᓴᕋᓱᖕᓂᕐᒧᑦ ᑲᑎᒪᓂᒃᓴᐃᑦ ᐃᓚᐅᔪᓂᒃ ᑐᓴᑲᑕᕝᕕᐅᔪᓐᓇᕐᓗᑎᒃ ᐊᒻᒪᓗ ᐅᑯᐊ 

ᓄᓇᕗᒻᒥ ᐸᕐᓇᐃᔨᒃᑯᑦ ᓴᖅᑭᑎᑦᑎᓂᐊᕐᓗᑎᒃ ᑐᑭᖃᑦᑎᐊᖅᑐᓂᒃ ᐊᒻᒪ ᑕᒪᐃᓐᓅᖓᔪᓂᒃ ᐊᕕᒃᑐᕐᓯᒪᔾᔪᑎᒃᓴᓂᒃ ᐊᒻᒪ 

ᓈᒻᒪᙱᓕᐅᕈᑎᐅᔪᓐᓇᖅᑐᓂᒃ. ᓄᓇᕗᒥᑦ ᒐᕙᒪᒃᑯᑦ ᑐᓵᑲᑕᖕᓂᐊᕐᒪᑕ ᑕᒪᐃᓐᓂ ᐃᓱᒪᒋᔭᐅᔪᓂᒃ ᑲᑎᒪᑎᓪᓗᒋᑦ. 

ᓄᓇᕗᒥᑦ ᒐᕙᒪᒃᑯᑦ ᓈᒪᒃᓴᖅᓯᒪᔪᑦ ᐊᒻᒪ ᐊᖏᖃᑎᖃᖅᓯᒪᓪᓗᑎᒃ ᐅᓄᕐᑐᓂᒃ ᐱᓕᕆᓂᒃᑯᑦ ᐊᔾᔨᒌᒃᑎᑦᑎᓂᕐᒧᑦ ᐃᓱᒫᓘᑎᒋᔭᐅᔪᓂᒃ 

ᐅᑯᓇᙵᑦ ᓇᓗᓇᐃᖅᑕᐅᓯᒪᔪᑎᑐᑦ ᓄᓇᕗᒻᒥ ᑐᙵᕕᒃᑯᓐᓂᒃ ᑎᑎᖃᑎᒍᑦ ᓄᓇᕗᒻᒥ ᐸᕐᓇᐃᔨᓄᑦ ᓯᑎᐱᕆ 14, 2021-ᖑᑎᓪᓗᒍ. 

ᓄᓇᕗᒻᒥ ᐸᕐᓇᐃᔨᓂᒃ ᐱᓕᕆᐊᖏᓐᓂᒡᓗ ᐃᑲᔪᕈᒪᓂᕐᒧᑦ ᐅᑯᐊ ᓄᓇᕗᒥᑦ ᒐᕙᒪᒃᑯᑦ ᐅᑯᓂᖓ ᐃᓱᒪᓕᐅᕆᓯᒪᔪᑦ ᐊᑐᖅᑕᐅᓛᖅᑐᓂᒃ 

ᑭᒃᑯᓕᒫᓂᒃ ᑐᓴᐅᒪᑎᑦᑎᓂᕐᒧᑦ ᑲᑎᒪᑎᑦᑎᓂᕐᒥᒃ: 

• ᑐᑭᓕᐅᕆᓂᖅ: 2021 ᐸᕐᓇᐅᑎᑦ ᑐᑭᓕᐅᖅᑕᐅᑲᐅᑎᒋᔭᐅᓗᑎᒃ ᐊᒻᒪᓗ ᐊᑐᐃᓐᓇᐅᑎᑕᐅᓗᑎᒃ ᑕᒪᐃᓐᓄᓕᒫᖅ 

ᑐᓴᐅᒪᑎᑦᑎᓂᕐᒧᑦ ᑲᑎᒪᓂᕐᒥ ᐃᓚᐅᓚᐅᓛᖅᑐᓄᑎ ᑲᑎᒪᓕᓚᐅᙱᓐᓂᖏᓐᓂᒃ. ᑐᓴᐅᒪᑎᑦᑎᓂᕐᒧᑦ ᑲᑎᒪᖃᑕᐅᔪᑦ 

ᑎᑎᕋᖅᓯᒪᔪᓂᒃ ᐸᕐᓇᐅᑎᓂᒃ ᑐᓂᔭᐅᔭᕆᐊᖃᖅᑐᑦ, ᑐᑭᓕᐅᕆᓯᒪᓗᑎᒃ ᐅᖃᐅᓯᒃᑯᑦ ᓂᕈᐊᕆᔭᖏᓐᓄᑦ. 

• ᑕᒻᒪᕈᑎᑦ ᐊᒻᒪ ᐸᕐᓇᐅᑎᓂᒃ (DNLUP) ᑐᑭᓯᓯᒪᓂᖅ: ᐅᓇ 2021 ᐸᕐᓇᐅᑎ (DNLUP) ᓴᖅᑭᑕᐅᓚᐅᕐᑐᖅ ᔪᓚᐃᖑᕋᑖᖅᑐᒥᒃ 

ᑕᒪᑐᒪᓂ ᐊᕐᕌᒍᒥ ᐃᓗᓕᖃᓚᐅᕐᑐᖅ ᑎᑎᕋᖅᑕᐅᓯᒪᓂᒃᑯᓂᒃ ᑕᒻᒪᖅᑕᕐᓯᒪᕈᓘᔭᖅᑐᓂᒃ ᑕᐃᒪᓐᓇᓗ ᐅᖃᓕᒫᖅᑎ 

ᑐᑭᓯᔪᓐᓇᓚᐅᙱᒻᒪᑕ ᒪᑯᐊ ᓄᓇᐃᑦ ᐊᑐᖅᑕᐅᔪᓇᖅ ᐃᓱᖃᖅᑎᑕᐅᓂᖏᓐᓄᑦ ᓇᓗᓇᐃᔭᖅᑕᐅᓯᒪᓂᖏᓐᓂᒃ. ᓄᓇᕗᒻᒥ 

ᐸᕐᓇᐃᔨᒃᑯᑦ ᑕᒻᒪᖅᓯᒪᙱᑦᑐᓂᒃ ᐸᕐᓇᐅᑎᓂᒃ (DNLUP) ᓯᑎᐱᕆ 2021-ᒥ. ᑕᐃᒪᐃᒃᑲᓗᐊᖅᑎᓪᓗᒍ ᐅᑯᐊ ᓄᓇᕗᒻᒥ 

ᐸᕐᓇᐃᔨᒃᑯ ᐃᒪᐃᓕᐅᖃᔭᐅᔪᑦ ᓯᕗᓂᐊᓂᒃ ᑲᑎᒪᑎᑦᑎᓂᐅᑉ ᑕᒪᒃᑯᓂᖓ ᐃᓚᐅᓂᐊᖅᑐᓂᒃ ᖃᐅᔨᒪᓕᖅᑎᑦᑎᓗᑎᒃ 

ᐸᕐᓇᐅᑎ ᖃᓄᐃᓕᖓᓂᐊᕐᓂᖓᓂᒃ. ᐅᑯᐊ ᑲᑎᒪᓂᒃᓴᐃᑦ ᐅᖓᓯᒌᖕᓂᒃᑰᒋᐊᖃᕐᓂᐊᖅᑐᑦ ᖃᕋᓴᐅᔭᒃᑯᑦ 

ᑐᓴᐅᒪᔾᔪᑎᓕᕆᓂᒃᑯᑦ, ᐊᒻᒪᓗ ᓄᓇᕗᒥᑦ ᒐᕙᒪᒃᑯ ᑐᙵᓱᒃᑎᑦᑎᓇᔭᖅᑐᑦ ᖃᐃᖁᔭᐅᖃᑦᑕᕈᑎᒃ ᑕᐃᒪᐃᑦᑐᓄᑦ ᑲᑎᒪᓂᕐᓄᑦ.  

• ᐊᔾᔨᒌᒃᑎᑦᑎᕙᖕᓂᖅ ᐊᒻᒪᓗ ᐱᒻᒪᕆᖕᓂᒃ ᓇᓂᓯᕙᖕᓂᖅ: ᓄᓇᕗᒻᒥ ᐸᕐᓇᐃᔨᒃᑯᑦ ᐅᖃᓚᐅᕐᒪᑕ 

ᓄᑖᙳᕆᐊᖅᑎᑦᑎᓂᐊᕐᓂᕋᖅᖢᒍ ᐅᓇ ᐸᕐᓇᐅᑎ ᑲᑎᒪᓚᐅᕐᑎᓪᓗᒋᑦ ᐊᒻᒪᓗ ᑎᑎᕋᖅᓯᒪᔪᑦ ᖃᓄᐃᓕᐅᖅᐸᓪᓕᐊᔾᔪᑎᑦ 

ᐃᓚᐅᑎᑕᐅᔪᑦ. ᑕᐃᒪᐃᓐᓂᖓᓄᑦ, ᓄᓇᕗᒻᒥ ᐸᕐᓇᐃᔨᒃᑯᓐᓂ ᑭᒃᑯᓕᒫᓂᒃ ᑲᑎᒪᑎᑦᑎᓂᐊᓕᕌᖓᑕ ᐃᓱᒪᖃᑦᑕᖁᓪᓗᒋᑦ 

ᐊᓯᐊᒍᑦ ᐊᑐᖅᑕᐅᔪᓐᓇᖅᑐᓂᒃ ᐊᑐᐊᒐᕐᓄᑦ ᐸᕐᓇᐅᑎᓂᒃ, ᐃᓚᖃᕐᓗᓂ ᑖᒃᑯᐊ ᓴᙱᓂᖏᓐᓂᒃ ᐊᒻᒪ ᓴᙲᓐᓂᖏᓐᓂᒃ. 

ᓄᓇᕗᒻᒥ ᐸᕐᓇᐃᔨᒃᑯᑦ ᐋᖅᑭᒃᓯᒪᖕᒪᑕ ᐅᖃᓪᓚᖃᑎᖃᕈᓐᓇᕐᓂᕐᒥᒃ ᐃᒪᓐᓇᐅᙱᑦᑐᖅ ᐃᓱᒪᒋᔭᑐᐃᓐᓇᖏᓐᓂᒃ 

ᐸᕐᓇᐅᓯᐅᕐᓗᑎᒃ ᒫᓐᓇᓗ ᐸᕐᓇᐃᔨᓄᑦ ᑕᐃᒪᐃᑎᑕᐅᓪᓗᓂ.  

• ᕿᑭᖅᑕᓂ ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᖅ: ᓄᓇᕗᒥ ᒐᕙᒪᒃᑯᑦ ᑕᐅᑐᒃᑐᑦ ᓄᓇᕗᒻᒥ ᐸᕐᓇᐃᔨᒃᑯᑦ ᑭᒃᑯᓕᒫᓂᒃ 

ᑲᑎᒪᑎᑦᑎᔪᒪᓂᖓ ᕿᑭᖅᑕᓂ ᓈᒻᒪᒋᑐᐃᓐᓇᖅᖢᒍ ᐊᒻᒪ ᑕᐃᒪᐃᑦᑕᕆᐊᖃᖅᖢᓂ ᐅᓇ ᐃᓚᖓ 51 ᐅᕙᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᖅ ᐊᑐᕐᑕᐅᓂᐊᕐᓗᓂ. ᓄᓇᕗᒥᑦ ᒐᕙᒪᒃᑯ ᐱᓇᓱᐊᒐᖃᕐᒪᑕ 

ᐱᓕᕆᖃᑎᖃᕐᓗᑎᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᖃᑎᒋᔭᐅᔪᓂᒃ ᐅᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ ᐃᑲᔪᖅᑕᐅᑎᓪᓗᒋ 

ᐱᐊᓂᒃᓯᓇᓱᒃᑎᓪᓗᒍ ᐆᒥᖓ ᐱᒻᒪᕆᐊᓗᖕᒥ ᐱᓕᕆᐊᖑᕙᓪᓕᐊᔪᓂᒃ ᐊᒻᒪ ᐊᑐᓕᖅᑎᑦᑎᓗᒍ ᐃᓛᒃᑯᑦ 11 ᐅᕙᓂ ᓄᓇᕗᒻᒧ 

ᐊᖏᕈᑎᓂᒃ.  

• ᐊᑕᐅᑦᑎᒃᑰᓕᖓᔪᑦ ᑲᑎᒪᑎᑦᑎᓂᒃᓴᑦ: ᐊᑕᐅᑦᑎᒃᑰᓕᖓᔪᖃᕐᒪᑦ ᐋᖅᑭᒃᑕᐅᓯᒪᔪᓂᒃ ᑭᒃᑯᓕᒫᓂᒃ ᑲᑎᒪᓂᒃᓴᓄᑦ ᐅᑯᓇᓂ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᓂᒃᓴᖓᓂ ᖃᐅᔨᓴᕐᓗᑎᒃ ᐆᒥᖓ “ᐱᓕᕆᓂᖅ 2 ᕙᓪᓕᐊᓂᕐᒧᑦ ᑐᒃᓯᕋᐅᑎ” ᐊᒻᒪᓗ 

ᓄᓇᕗᒻᒥ ᐸᕐᓇᐃᔨᒃᑯᑦ ᑭᒃᑯᓕᒫᓂᒃ ᑲᑎᒪᑎᑦᑎᓂᐊᓂᖓ ᑖᒻᓴᓐᒥᓐ ᐊᒻᒪ ᑲᖏᖅᖠᓂᖅᒥ. ᐅᓇ ᐊᑕᐅᑦᑎᒃᑰᓕᖓᔪᖅ 

ᐃᓚᐅᓇᔭᖅᑐᓂᒃ ᐊᔪᕈᑎᐅᓕᒑᖕᒪᑕ ᑲᑎᒪᓂᕐᓄᑦ. ᓄᓇᕗᒥᑦ ᒐᕙᒪᒃᑯᑦ ᐃᓱᒪᓕᐅᕆᒻᒪᕆᒃᑐᑦ ᐅᑯᐊ ᑭᒃᑯᓕᒫᓄᑦ 

ᒐᕙᒪᓕᕆᔨᐅᔪᑦ ᐱᓕᕆᐊᖏᓐᓂᒃ ᐋᖅᑭᒃᓱᐃᕙᒡᓗᑎᒃ ᓯᕗᓂᐊᓂᒃ ᐊᑕᐅᑦᑎᒃᑰᖃᑦᑕᔾᔮᙱᒻᒪᑕ ᖃᓄᐃᓕᐅᕈᑎᖏᓐᓄᑦ.  

ᓇᐃᒡᓕᒋᐊᕈᑎᑦ ᐊᒻᒪ ᑐᑭᖏᑦ 

DNLUP; “ᐸᕐᓇᐅᑎ” – ᑎᑎᕋᖅᑕᐅᓯᒋᐊᖅᑐᖅ ᓄᓇᕗᒥ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ  

DOE – ᐊᕙᑎᓕᕆᔨᒃᑯᑦ  

DIOs – ᐃᓄᐃᑦ ᑲᑐᔾᔨᖃᑎᒌᖏᑦ  

GN – ᓄᓇᕗᒻᒥ ᒐᕙᒪᒃᑯᑦ 

NA – ᓄᓇᕗᒻᒥ ᐊᖏᕈᑎ 

NUPPAA – ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᖅ 

NSA – ᓄᓇᕗᑦ ᓄᓇᓕᖃᕐᕕᐅᔪᑦ ᓄᓇᖓᓂ 

O&R – ᐊᓯᐊᒎᕈᑎᒃᓴᑦ ᐊᒻᒪ ᐃᓱᒪᓕᐊᕆᔭᐅᔪᓄᑦ ᑎᑎᖃᑦ  

 

 

 

 

 

 

 

 

 

 

 

 

 

 

 

 

 

 

 

ᐃᓚᓕᐅᑎᓯᒪᔪᖅ A: ᓄᓇᕗᒥᑦ ᒐᕙᒪᒃᑯᑦ ᐅᖃᐅᓯᒃᓴᖏᑦ ᐆᒧᖓ 2021 ᑎᑎᕋᖅᑕᐅᓯᒋᐊᖅᑐᖅ ᓄᓇᕗᒥ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ 

GN-TRC-01: ᐊᔾᔨᒌᒃᑎᑦᑎᓂᕐᒧᑦ ᐸᕐᓇᐅᑎᑦ ᑎᑭᑕᐅᓇᓱᒃᑐᓄᑦ 

ᐱᓕᕆᕕᒃ  ᐊᕙᑎᓕᕆᔨᒃᑯᑦ (DOE) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᐊᔾᔨᒌᒃᑎᑦᑎᓂᕐᒧᑦ ᐸᕐᓇᐅᑎᑦ ᑎᑭᑕᐅᓇᓱᒃᑐᓄᑦ 

ᓇᓗᓇᐃᔭᐃᕕᐅᓯᒪᔪᑦ • GC. (2017). ᑭᖑᓪᓕᖅᐹᑦ ᑲᓇᑕᒥ ᒐᕙᒪᒃᑯᑦ ᑐᓐᓂᖅᑯᑎᐅᔪᑦ 

(ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 16-061E). 

• ᓄᓇᕗᒻᒥ ᒐᕙᒪᒃᑯᑦ. (2017). ᓄᓇᕗᒥᑦ ᒐᕙᒪᒃᑯᑦ 2016 ᐸᕐᓇᐅᑎᑦ 

ᑐᓐᓂᖅᑯᑎᐅᔪᑦ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ 

ᓇᐃᓴᐅᑎ 16-062E). 

• ᑲᓇᑦ. (2013). ᓇᐃᑦᑐᖅ ᐅᓂᒃᑳᖅ-IPG ᑲᑐᔾᔨᓂᒃᑯᑦ ᐃᓕᓐᓂᐊᕐᓂᖅ 

ᐆᒥᖓ ᓄᓇᒥ ᐊᑐᕈᓐᓇᕐᓂᕐᒧᑦ ᐸᕐᓇᐅᓯᐅᕐᓂᕐᒥᒃ ᐊᒻᒪ ᑲᑎᓯᒪᔪᓂᒃ 

ᐱᖁᔭᓕᕆᓂᒃᑯᑦ ᐱᓕᕆᓂᕐᒥᒃ ᓄᓇᕗᒥᑦ (ᓄᓇᕗᒻᒥ ᐸᕐᓇᐃᔨᑦ 

ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 12-032E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2017). ᓄᓇᕗᒻᒥ ᐸᕐᓇᐃᔨᒃᑯᑦ 

ᕿᑭᖅᑕᓂ ᑭᒃᑯᓕᒫᓂᒃ ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᖅᒧᑦ 

ᑎᑎᕋᖅᓯᒪᔪᑦ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ 

ᓇᐃᓴᐅᑎ 16-166E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021a). 2021 

ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 

ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 

21-001E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021b). 2021 

ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 

ᐸᕐᓇᐅᑎᓂᒃ ᐸᕐᓇᐅᑎᓄᑦ ᐊᓯᐊᒎᕈᑎᒃᓴᑦ ᐊᒻᒪ ᐃᓱᒪᓕᐊᕆᔭᐅᔪᓄᑦ 

(ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-006E). 

• ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ. (2015). ᓇᐃᑦᑐᖅ ᐅᓂᒃᑳᖅ-

IPG ᑲᑐᔾᔨᓂᒃᑯᑦ ᐃᓕᓐᓂᐊᕐᓂᖅ ᐆᒥᖓ ᓄᓇᒥ ᐊᑐᕈᓐᓇᕐᓂᕐᒧᑦ 

ᐸᕐᓇᐅᓯᐅᕐᓂᕐᒥᒃ ᐊᒻᒪ ᑲᑎᓯᒪᔪᓂᒃ ᐱᖁᔭᓕᕆᓂᒃᑯᑦ ᐱᓕᕆᓂᕐᒥᒃ 

ᓄᓇᕗᒥᑦ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 

12-032E). 

• ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ. (2017). ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᑕᖏᑦ ᑐᓐᓂᖅᑯᑎᕕᓃᑦ ᐆᒧᖓ 

ᐸᕐᓇᐅᑎᓄᑦ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 

16-051E).  

• ᓄᓇᕗᒻᒧᑦ ᐊᖏᕈᑎ (NA), SC 1993 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

2021 ᑎᑎᕋᖅᑕᐅᓯᒋᐊᖅᑐᖅ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎ (DNLUP ᐅᕝᕙᓘᓐᓃᑦ ᐸᕐᓇᐅᑎ) ᐅᖃᕐᓯᒪᖕᒪ 

ᐊᑐᓕᕆᐊᖃᕐᓂᖏᓐᓂᒃ ᓄᓇᕗᒻᒧᑦ ᐊᖏᕈᑎᓃᑦᑐᓂᒃ: 

“ᑲᒪᒋᔭᖃᑦᑎᐊᕐᓂᒃᑯᑦ ᐊᒻᒪ ᐊᑐᕈᓐᓇᖅᑐᒃᑯᑦ ᓄᓇᐃᑦ [ᐊᑐᖅᑕᐅᓂᖏᓐᓄᑦ] ᐸᕐᓇᐅᓯᐅᕐᓂᖅ ᐊᑐᖅᑕᐅᓕᕆᐊᖃᖅᑐᑦ 

ᓴᓕᒧᒌᒃᑎᑦᑎᓂᕐᒧᑦ ᐊᕙᑎᓕᓂᖅ, ᐃᓅᖃᑎᒌᖕᓂᒃᑯᑦ ᐊᒻᒪ ᑮᓇᐅᔭᓕᐅᕐᓂᕐᒧᑦ ᐱᔭᐅᔭᕆᐊᓕᖕᓂ ᐊᒻᒪ 

ᐱᓕᕆᐊᖑᔪᓐᓇᖅᑐᓂᒃ” (ᓄᓇᕗᒻᒥ ᐸᕐᓇᐃᔨᒃᑯᑦ, 2021a, ᒪᒃᐱᒐᖅ 3). 

ᓄᓇᕗᒻᒥ ᐸᕐᓇᐃᔨᒃᑯᑦ (ᓄᓇᕗᒻᒥ ᐸᕐᓇᐃᔨᒃᑯᑦ ᐅᕝᕙᓘᓐᓃᑦ ᑲᒥᓴᓐ) ᐱᓕᕆᐊᖃᓚᐅᕐᒪᑕ ᐅᔾᔨᕈᓱᑦᑎᐊᕋᓱᖕᓂᒃᑯᑦ ᑐᒃᑐᓂᒃ 

ᓴᐳᔾᔨᓯᒪᓇᓱᖕᓂᕐᒥᒃ ᐊᒻᒪᓗ ᐃᕐᓂᐅᕐᕕᐅᕙᒃᑐᓂᒃ ᑐᒃᑐᓄᑦ (ᐃᓂᒋᔭᐅᕙᒃᑐᑦ ᐃᕐᓂᓵᖅᖢᑎᒃ, ᐃᕐᓂᐊᓂᒃᓯᒪᓕᖅᑎᓪᓗᒋ, ᐃᑳᕐᕕᐅᕙᒃᑐᑦ, 

ᐊᒻᒪᓗ ᑐᒃᑐᓄᑦ ᐃᑳᕐᕖᑦ ᑕᕆᐅᙳᙱᑦᑐᒃᑯᑦ) ᐃᒪᓐᓇ ᐱᔭᐅᔪᓐᓇᕐᓂᖏᑦ ᐃᓱᖃᖅᖢᑎᒃ ᐊᒻᒪ ᐊᕐᕌᒍᓕᒫᒥ ᐱᔭᐅᑎᑦᑎᑦᑕᐃᓕᓪᓗᑎᒃ. 

ᓄᓇᕗᒥᑦ ᒐᕙᒪᒃᑯ ᐅᒃᐱᕈᓱᖕᒪᑕ ᐃᓂᒋᔭᐅᔪᒃᓴᓂᒃ ᐊᑐᖅᑕᐅᓚᐅᑲᖕᓂᐊᕐᓂᕐᒧᑦ, ᐊᒻᒪᓗ ᐊᕐᕌᒎᑉ ᐃᓚᖓᒍᑦ ᐊᑐᕆᐊᖃᙱᔾᔪᑎᓂᒃ 

ᑐᒃᑐᑕᖃᓕᕌᖓᑦ, ᓈᒻᒪᒐᓱᒋᔭᐅᓪᓗᓂ ᓄᓇᕗᒥᑦ ᐊᕙᑎᓕᕆᓂᕐᒥᒃ ᐊᒻᒪ ᑮᓇᐅᔭᓕᐅᕋᓱᖕᓂᕐᒥᒃ ᓈᓕᒧᒌᒃᑎᑦᑎᓇᓱᖕᓂᕐᒧᑦ. 

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᐸᕐᓇᐅᑎᑕᖃᕆᐊᖃᕐᒪᑦ ᐃᓱᒪᒋᓪᓗᒍ ᐊᕙᑎᒋᔭᐅᔪᑦ, ᐊᑐᒃᑲᓐᓂᕈᓐᓇᖅᑐᓄᑦ ᐃᓂᒋᔭᐅᔪᑦ, ᑮᓇᐅᔭᓕᐅᕈᑎᐅᔪᓐᓇᖅᑐᑦ, ᐊᕙᑎᒋᔭᒧᑦ 

ᐃᓱᒪᒋᔭᐅᔭᕆᐊᓖᑦ ᐊᒻᒪᓗ ᐃᓕᖅᑯᓯᕐᒥᒃ ᐃᓱᒪᒋᔭᐅᔭᕆᐊᓖᑦ (NA 11.3.1). ᐅᓇ 2021 ᐸᕐᓇᐅᑎ (DNLUP) ᐃᓱᒪᒋᔭᖃᖅᑎᓪᓗᒍ 

ᐊᕙᑎᒋᔭᐅᔪᓂᒃ ᐊᒻᒪ ᐃᓕᖅᑯᓯᕐᒨᖓᔪᓂᒃ, ᐅᓇ ᒫᓐᓇ ᑎᑎᕋᖅᑕᐅᓯᒋᐊᖅᑐᖅ ᓇᓕᒧᒌᒃᑎᑦᑎᓂᕐᒥᒃ ᑎᑎᕋᐅᓯᖃᙱᒻᒪ ᓄᓇᕗᑦ 

ᖃᓄᐃᓕᖓᓂᖓᒍᑦ ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒧᑦ ᐱᓪᓚᕆᐅᕙᒃᑐᓂᒃ. 

• 2021 ᐸᕐᓇᐅᑎ (DNLUP) ᓴᖅᑭᔮᖅᑎᑦᑎᔪᖅ ᓄᓇᕗᑦ ᐃᓄᖏᑦ ᐅᓄᕐᓯᕙᓪᓕᐊᓂᖏᑦᑕ ᓱᒃᑲᑐᒋᓂᖏᓐᓂᒃ, 

ᐃᖅᑲᓇᐃᔮᖃᙱᑦᑐᓂᒃ ᓄᓇᕗᒥᑦ ᐊᒻᒪᓗ ᐱᑕᖃᕆᐊᖃᕐᓂᐊᓂᒃ ᑲᒪᒋᔭᖃᑦᑎᐊᕐᓂᕐᒥᒃ ᑮᓇᐅᔭᓕᐅᕋᓱᖕᓂᕐᒧᑦ 

ᐱᕙᓪᓕᐊᔾᔪᑎᓕᕆᓂᕐᒥᒃ (ᓄᓇᕗᒻᒥ ᐸᕐᓇᐃᔨᑦ, 2021a, ᒪᒃᐱᒐᖅ 3). ᓱᖅᑯᐃᓇᓗᐊᙱᒻᒪᑦ ᖃᓄᖅ ᐃᓄᒋᐊᖕᓂᐅᔪᑦ 

ᐃᓱᒪᒋᔭᐅᓯᒪᔭᕆᐊᒃᓴᖏᓐᓂᒃ ᐅᕙᓂ ᑲᒥᓴᓐᑯᑦ ᐃᓱᒪᓕᐊᖏᑦᑎᒍᑦ ᑐᒃᑐᐃᑦ ᐃᓂᒋᓇᔭᖅᑕᖏᓐᓂᒃ ᐋᖅᑭᒃᓱᐃᑎᓪᓗᒋᑦ 

ᐊᑐᖅᑕᐅᓚᐅᑲᓐᓂᐊᖅᑐᓂᒃ. 

• ᐅᕙᓂ 2016 ᐸᕐᓇᐅᑎᓂᒃ (DNLUP), 15% ᓄᓇᕗᑦ ᓄᓇᖓ ᐊᑐᖁᔭᐅᓯᒪᙱᒻᒪᑦ ᖃᐅᔨᓴᕐᕕᐅᓂᐊᕐᓗᓂ ᐅᔭᕋᒃᓯᐅᕐᕕᖕᓄᑦ 

– ᓄᓇᕗᒥᑦ ᒐᕙᒪᒃᑯᑦ ᑕᒪᑐᒥᖓ ᐱᓗᐊᕈᓱᖕᒪᑕ (ᓄᓇᕗᒥᑦ ᒐᕙᒪᒃᑯᑦ, 2017). ᒫᓐᓇ ᑎᑎᕋᖅᑕᐅᕙᓪᓕᐊᔪᓂ ᐅᓇ ᓄᓇᐅᑉ 

ᐊᖏᑎᒋᓂᖓ ᐅᔭᕋᒃᓯᐅᕐᕕᖕᓄᑦ ᐊᒃᑐᖅᑕᐅᔭᕆᐊᖃᙱᑦᑐᖅ ᐊᖏᒡᓕᕚᓪᓕᓚᐅᕐᓂᖓᓂᒃ ᐃᒪᓐᓇ 26%1. ᐅᓇ 

ᐊᖏᒡᓕᒋᐊᕐᓂᐅᔪᖅ ᐊᑐᖁᔭᐅᙱᑦᑐᓂᒃ ᓈᒻᒪᒋᔭᐅᙱᒻᒪ ᓄᓇᕗᒥᑦ ᑮᓇᐅᔭᓕᐅᕋᓱᖕᓂᕐᒧᑦ 

ᖃᓄᐃᓕᐅᕈᑎᐅᔪᓐᓇᕐᓂᐊᖅᑐᓂᒃ.  

ᐸᕐᓇᐃᔨᒃᑯᑦ ᖃᐅᔨᓇᓱᓚᐅᕐᒪᑕ ᐊᕙᑎᒋᔭᐅᔪᒥ ᐊᒻᒪᓗ ᐃᓕᖅᑯᓯᒃᑯᑦ ᐱᒻᒪᕆᐅᓂᖏᓐᓂᒃ ᐊᒻᒪᓗ ᐅᔭᕋᐅᔭᖃᕐᔪᐊᑐᐃᓐᓇᕆᐊᖃᕐᓂᖅ 

ᑐᒃᑐᐃᑦ ᐃᓂᒋᕙᒃᑕᖏᓐᓂᒃ (ᓄᓇᕗᒻᒥ ᐊᕙᑎᓕᕆᔨᒃᑯᑦ, 2021b, ᒪᒃᐱᒐᖅ 78, 90, 94, 101). ᑭᓯᐊᓂᓕ ᐅᑯᐊ ᐸᕐᓇᐃᔨᒃᑯᑦ 

ᐃᓱᒪᒋᓯᒪᔭᖓ, ᐅᕙᓂ ᐊᓯᐊᒎᕈᑎᒃᓴᑦ ᐊᒻᒪ ᐃᓱᒪᓕᐊᕆᔭᐅᔪᓄᑦ ᑎᑎᖃᓂᒃ, ᐅᓇ ᓂᕈᐊᕐᓂᐊᕐᓗᓂ ᐊᑐᖅᑕᐅᓂᖓ ᐃᓱᖃᕐᓂᕐᒥ 

ᐊᓯᖏᓐᓄᑦ ᑐᑭᓕᐊᕆᔭᐅᓯᒪᙱᒻᒪᑦ ᖃᓄᖅ ᓄᓇᕗᒥᑦ ᑮᓇᐅᔭᓕᐅᕈᑎᒋᔪᓐᓇᖅᑕᖏ ᐃᓱᒪᒋᔭᐅᓚᐅᕐᒪᖔᑕ. ᐅᑯᐊ ᐸᕐᓇᐃᔨᒃᑯᑦ 

ᐃᓱᒪᒋᔭᖓ ᐋᖅᑭᒃᓯᓂᒃᑯᑦ ᐊᑐᖅᑕᐅᓂᖓ ᐃᓱᖃᖅᑎᑕᐅᓂᖓ ᐅᓇ ᐱᓕᕆᖃᑕᐅᔪᓂᒃ ᐅᖃᐅᔾᔭᐅᓯᒪᓂᖏᓐᓂᒃ ᑕᒪᒃᑯᐊ ᐃᓂᒋᔭᐅᔪᑦ 

ᓴᐳᔾᔭᐅᓯᒪᔭᕆᐊᖃᕐᓂᖏᓐᓂᒃ (ᓄᓇᕗᒻᒥ ᐸᕐᓇᐃᔨᒃᑯᑦ, 2021b, ᒪᒃᐱᒐᖅ 78,90,94, 101) ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

(NIRB) ᓇᓗᓇᐃᕐᓯᒪᔪᓂᒃ ᓴᐳᔾᔨᓯᒪᔾᔪᑎᓂᒃ ᐃᓱᒪᒋᔭᖃᖁᔨᓪᓗᑎᒃ, ᐊᒻᒪᓗ ᐊᒃᑐᐃᒍᑎᐅᓇᔭᖅᑐᓂᒃ ᐃᓱᒪᒋᔭᖃᕐᒥᓗᑎᒃ ᐊᖏᓂᕐᓴᒃᑯᑦ 

(ᓄᓇᕗᒻᒥ ᐊᕙᑎᓕᕆᔨᒃᑯᑦ, 2021b, ᒪᒃᐱᒐᖅ 78, 90, 94). ᐃᓱᒪᒋᓪᓗᒍ ᐸᕐᓇᐅᑎᓄᑦ ᐊᑎᓕᐅᖅᑎᐅᔪᑦ ᐅᖃᓚᐅᕐᓯᒪᓂᖏᓐᓂᒃ 

ᓇᓕᒧᒌᓕᖅᑎᓯᒪᓂᖅ ᐅᑯᓄᖓ ᐊᕙᑎᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒧᑦ ᑐᕌᒐᕆᔭᐅᔪᑦ ᐱᒻᒪᕆᐅᓂᖏᓐᓂᒃ (GC, 2017; NPC, 

2017 ᒪᒃᐱᒐᖅ 254, 267, 275; GN, 2017), ᓄᓇᕗᒥᑦ ᒐᕙᒪᒃᑯᑦ ᐃᓱᒪᔪᑦ ᑕᒪᒃᑯᓄᖓ ᐋᖅᑭᒋᐊᕈᑎᐅᔪᑦ ᑐᕌᒐᕆᔭᐅᓇᓱᒃᑐᓄ 

ᐃᓱᒪᒋᔭᐅᓂᐊᕐᓂᖏᓐᓂᒃ ᐸᕐᓇᐃᔨᒃᑯᑦ ᐱᓕᕆᐊᖏᑦᑎᒍᑦ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐃᓱᒪᓕᐊᖏᓐᓂᒃ. ᓇᓗᓇᐃᕐᓯᓯᒪᓂᖅ 

ᐅᔭᕋᐅᔭᖃᑐᐃᓐᓇᕆᐊᓕᖕᓂᒃ ᓈᒻᒪᓗᐊᙱᒻᒪᑦ ᐱᓕᕆᐊᕆᔭᐅᔪᑎᒍᑦ. 

ᓄᓇᕗᒻᒥ ᐸᕐᓇᐃᔨᒃᑯᑦ ᖃᓄᐃᓕᐅᕈᑎᒋᔭᖓ, ᓴᖅᑭᑕᐅᓯᒪᔪᖅ ᐅᕙᓂ ᐊᓯᐊᒎᕈᑎᒃᓴᓂᒃ ᐊᒻᒪ ᐃᓱᒪᓕᐊᕆᔭᐅᔪᓂᒃ, ᑐᒃᑐᐃᑦ 

ᐃᓂᖏᓐᓄᑦ ᐋᖅᑭᒃᑕᐅᓯᒪᓇᓱᒃᑐᖅ ᐱᐊᓂᒃᓯᒪᙱᒻᒪᑦ. ᒪᕐᕉᒃ ᓇᓗᓇᐃᒃᑯᑎᐅᔪᑦ ᐃᓱᒪᒃᓴᖅᓯᐅᕈᑎᒃᓴᓂᒃ ᑎᑎᕋᖅᑕᐅᓯᒪᙱᑦᑐᑦ ᐅᕙᓂ 

ᐊᓯᐊᒎᕈᑎᒃᓴᓂᒃ ᐊᒻᒪ ᐃᓱᒪᓕᐊᕆᔭᐅᔪᓂᒃ ᐃᓚᖃᕐᒪᑕ ᐃᓱᒪᒋᖃᑕᐅᔪᓐᓇᖅᑐᓂᒃ ᐊᒻᒪ ᖃᓄᐃᓕᐅᕈᑎᒃᓴᓂᒃ ᐅᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᐱᔪᒪᔭᖓᓄᑦ: 

• ᓯᕗᓪᓕᕐᒥᓪᓕ ᑲᑐᔾᔨᖃᑎᒌᖑᔪᑦ ᓄᓇᕗᑦ ᓯᓚᑖᓃᑦᑐᑦ ᐱᔪᓐᓇᕐᓂᖃᙱᑦᑐᑦ ᓄᓇᕗᑦ ᑮᓇᐅᔭᓕᐅᕈᑎᒋᔭᖏᓐᓂᒃ. ᑐᒃᑐᐃ 

ᑕᒪᐃᓐᓄᑦ ᐊᑐᖅᑕᐅᕙᒃᑲᓗᐊᖅᖢᓂ, ᐸᕐᓇᐃᔨᒃᑯᑦ ᐃᓱᒪᓂᕐᓴᐅᔭᕆᐊᖃᕐᒪᑕ ᑲᑐᔾᔨᖃᑎᒌᓄᑦ ᐃᓱᒪᓕᐊᕆᔭᐅᔪᓂᒃ, ᐅᑯᑎᑐᓇ 

ᓄᓇᕗᒻᒥ ᐸᕐᓇᐃᔨᑯᑎᑐᑦ, ᐊᐅᓚᑦᑎᔭᕆᐊᖃᕐᒪᑕ ᓄᓇᕗᒥᑦ ᐊᕙᑎᓕᕆᓂᕐᒥᒃ ᐊᒻᒪ ᑮᓇᐅᔭᓕᐅᕋᓱᖕᓂᒃᑯᑦ 

ᐱᔭᕆᐊᖃᖅᑕᖏᓐᓂᒃ. ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᒪᑐᒧᖓ ᓴᐳᔾᔨᓯᒪᔾᔪᑎᐅᔪᑦ ᖃᖓᐅᓕᕌᖓᑦ ᑕᒪᒃᑯᓂᖓ 

ᓇᓕᒧᒌᒃᑎᑦᑎᔾᔪᑎᐅᓇᓱᖃᑦᑕᖅᑐᑦ ᐊᔾᔨᒌᒃᑐᓂᒃ ᐱᓇᓱᒃᑐᓂ ᐊᒻᒪᓗ ᐃᑲᔪᖅᑕᐅᓯᒪᓪᓗᑎᒃ ᐅᓄᕐᑐᓄᑦ ᐱᓕᕆᖃᑎᒌᓄᑦ – 

ᐱᓗᐊᖅᑐᒥ ᐃᕐᓂᐅᕐᕕᐅᕌᓂᒃᐸᒃᑐᓂᒃ (ᓄᓇᕗᒻᒥ ᐸᕐᓇᐃᔨᒃᑯᑦ, 2021b, ᒪᒃᐱᒐᖅ 76-78, 88-89). 

• ᐊᐅᑉᐸᖓᓕ, ᐸᕐᓇᐃᔨᒃᑯᑦ ᓇᓗᓇᐃᕐᓯᓯᒪᔪᑦ ᓂᕈᐊᖅᓯᕐᓯᒪᓂᖏᓐᓂᒃ ᐊᑐᑕᐅᓚᐅᑲᒍᓐᓇᕐᓂᕐᒧᑦ ᐋᖅᑭᒃᑕᐅᓯᒪᔪᓂᒃ ᓲᖃᐃᒻᒪ: 

“ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐅᕆᔪᑦ ᐋᖅᑭᒃᓯᔭᕆᐊᖃᕐᓂᕐᒥᒃ ᓴᐳᔾᔨᓯᒪᓂᕐᒥᒃ ᐊᒻᒪᓗ ᐊᒃᑐᐃᒍᑎᐅᓇᔭᖅᑐᑦ 

ᐃᓱᒪᒋᔭᐅᓗᑎᒃ ᐊᕕᒃᑐᖅᓯᒪᓂᒃᑰᖓᓂᒃᑯᑦ” (ᓄᓇᕗᒻᒥ ᐸᕐᓇᐃᔨᒃᑯᑦ, 2021B, ᒪᒃᐱᒐᖅ 78, 90, 94).  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᕐᓯᓯᒪᙱᒻᒪᑕ ᖃᓄᖅ ᓴᐳᔾᔨᓯᒪᓂᕐᒥᒃ ᐊᑐᕆᐊᖃᕆᐊᒃᓴᖏᓐᓂᒃ, ᑭᓯᐊᓂᓕ 

ᑖᓐᓇ ᐋᖅᑭᒃᑕᐅᓯᒪᔭᕆᐊᖃᕐᒪ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᓂᒃ (ᑲᓇᑦ, 2013; ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, 

2015; ᓄᓇᕗᒻᒥ ᐊᕙᑎᓕᕆᔨᒃᑯᑦ, 2017). ᑕᐃᒪᐃᓐᓂᖓᓄᑦ, ᐊᑐᕐᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᐊᒻᒪᓗ ᐱᒻᒪᕆᐅᒋᔭᐅᔪᑦ 

ᐃᓗᓕᖏᑦ ᐊᑐᓪᓚᕆᖕᒪᑕ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᓄᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐊᑐᖁᔭᖏᓐᓂᒃ 

ᐊᑐᓕᕈᓐᓇᖅᖢᑎᒃ. ᐊᒻᒪᒃᑲᓐᓂᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᐅᖃᓚᐅᕐᒪᑕ ᐃᒪᐃᑦᑐᒪᓂᕋᖅᖢᑎᒃ: 

“ᐅᓇ ᐸᕐᓇᐅᑎ ᓈᒻᒪᒃᑎᑦᑎᓕᕈᑎᐅᔪᓐᓇᕐᓗᑎ ᒪᑯᓂᖓ ᐋᖅᑭᒃᓱᐃᕙᓪᓕᐊᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᓴᐳᔾᔨᓯᒪᓂᕐᒧᑦ 

ᑐᒃᑐᓂᒃ ᒪᑯᓂᖓ ᐊᑐᒃᑲᓐᓂᕈᓐᓇᖅᑐᓕᕆᓂᕐᒥᒃ ᐱᓕᕆᐊᖃᐃᓐᓇᕋᓱᒃᖢᑎᒃᓗ ᓄᓇᕗᒥᑦ ᓄᓇᓕᖕᓄᑦ” (ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, 2017).  

ᓄᓇᕗᒻᒥ ᐸᕐᓇᐃᔨᒃᑯᑦ ᐱᓇᓱᒻᒪᕆᒃᓯᒪᖕᒪᑕ ᐱᓕᕆᔨᓄᑦ ᐃᓲᒪᓘᑎᒋᔭᐅᔪᓂᒃ ᐱᓕᕆᐊᖃᕋᓱᒃᖢᑎᒃ ᑐᑭᓯᒋᐊᖅᑎᑦᑎᓇᓱᖕᓂᒃᑯᑦ ᐅᕙᓂ 

ᐊᓯᐊᒎᕈᑎᒃᓴᓂᒃ ᐊᒻᒪ ᐃᓱᒪᓕᐊᕆᔭᐅᔪᓄᑦ ᑎᑎᕋᓂᒃ ᑐᑭᓯᕚᓪᓕᕈᓐᓇᕐᓂᐊᕐᒪᑕ ᖃᓄᖅ ᐸᕐᓇᐃᔨᒃᑯᑦ ᓄᓇᐅᑉ ᐊᑐᖅᑕᐅᓂᒃᓴᖏᓐᓄᑦ 

ᐸᕐᓇᐅᑎᓕᐅᕐᓂᕐᒧᑦ ᐃᓱᒪᓕᐅᕆᓚᐅᕆᐊᒃᓴᖏᓐᓂᒃ. ᑭᓯᐊᓂᓕ ᐅᕙᓂ ᐊᓯᐊᒎᕈᑎᒃᓴᓂᒃ ᐊᒻᒪ ᐃᓱᒪᓕᐊᕆᔭᐅᔪᓄᑦ, ᐅᑯᐊ ᐸᕐᓇᐃᔨᒃᑯᑦ 

ᐅᖃᓚᐅᕐᑐᑦ ᓄᓇᕗᒥᑦ ᒐᕙᒪᒃᑯᑦ ᑭᖑᓂᐊᒍᑦ ᐃᑲᔪᕐᓂᕆᕙᓚᐅᕐᑕᖏᓐᓂᒃ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐊᑐᐊᒐᕐᓂᒃ ᐃᑲᔪᕈᑎᐅᔪᓂ 

ᐊᕐᕌᒍᓕᒫᖅ ᓴᐳᔾᔨᓯᒪᔾᔪᑎᓂᒃ ᑐᒃᑐᐃᑦ ᐃᓂᒋᖃᑦᑕᖅᑕᖏᓐᓂᒃ. ᓄᓇᕗᒻᒥ ᐸᕐᓇᐃᔨᒃᑯᑦ ᓇᓗᓇᐃᕐᓯᔪᒪᖕᒪᑕ 

ᑕᐃᒪᐃᓕᐅᕈᓐᓇᐃᓪᓕᓂᖏᓐᓂᒃ ᑕᒪᑐᒧᖓ. ᓄᓇᕗᒥᑦ ᒐᕙᒪᒃᑯᑦ ᓯᕗᓂᐊᓂᒃ ᐊᑐᖅᐸᓚᐅᖅᑕᖏᑦ ᐃᓱᒪᒋᔭᐅᔭᕆᐊᖃᕐᙱᑦᑐᑦ 

ᐸᕐᓇᐃᔨᓄᑦ. ᑕᐃᒪᓐᓇᑦᑕᐃᓐᓇᖅ, ᐊᓯᖏᑦ ᐱᓕᕆᔨᐅᔪᑦ ᓄᑖᙳᕆᐊᖅᑎᑦᑎᔭᕆᐊᖃᕐᒪᑕ ᓄᓇᕗᒻᒥ ᐸᕐᓇᐃᔨᒃᑯᑦ ᑲᒥᓴᓐᒥ ᒪᑯᐊ 

ᐊᑐᐊᒐᓕᕆᓂᒃᑯᑦ ᐃᓱᒪᓕᐊᕆᕙᓚᐅᕐᑕᖏᑦ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᐃᓂᖏ ᐊᓯᙳᖅᐸᑕ. 

1. ᐊᑕᐅᑦᑎᒃᑰᖓᔪᑕᖃᕐᒪᑦ ᒪᑯᓇᓂ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᓇᓗᓇᐃᔭᖅᑕᐅᓯᒪᔪᓂᒃ ᐊᑕᐅᓯᑦᑕᐃᓐᓇᕐᒧᑦ 

ᐋᖅᑭᒃᑕᐅᓯᒪᓂᒃᑯᑦ. ᓲᕐᓗ ᐃᒪᓐᓇ, ᑐᒃᑐᐃᑦ ᓄᕐᕋᓕᐅᕐᕖᑦ ᐊᑕᐅᑦᑎᒃᑰᖃᑎᖃᕐᒪᑦ ᑯᐃᓐ ᒫᑦ ᑎᖕᒥᐊᓄ ᑕᒪᐅᙵᖅᐸᒃᑐᓄᑦ 

ᓴᐳᔾᔭᐅᓯᒪᕝᕕᒃᒥ. ᒪᕐᕈᐃᖅᑎᑦᑎᑦᑕᐃᓕᓂᐊᕐᓗᓂ ᖃᓄᐃᓕᐅᕈᑎᓂᒃ, ᑕᒪᒃᑯᐊ ᐊᒃᑐᐃᒍᑎᒋᔭᐅᔪᑦ ᑕᐃᒪᐃᑦᑐᓐᓂᕋᔭᕐᑐᑦ 

ᐱᑕᖃᕈᓐᓃᕐᑎᓪᓗᒋ ᓇᓗᓇᐃᒃᑯᑎᒋᔭᐅᔪᑦ ᑕᒪᓐᓇ ᖃᐅᔨᔭᐅᓇᓱᓚᐅᙱᓐᓂᖓᓂᒃ. 

 

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᐱᐅᓂᕐᓴᒥᒃ ᐸᕐᓇᐅᓯᐅᕋᓱᒡᓗᓂ ᒪᓕᖕᓂᕐᓴᐅᓇᔭᖅᑐᒥᒃ ᓄᓇᕗᒻᒧᑦ ᐊᖏᕈᑎᓂᒃ, ᓄᓇᕗᒥ ᒐᕙᒪᒃᑯᑦ ᓇᓗᓇᐃᕐᓯᑦᑎᐊᓚᐅᕐᑐᑦ 

ᓄᕐᕋᓕᐅᕐᕕᖕᓂᒃ, ᐊᖅᑯᑎᒋᔭᐅᕙᒃᑐᓂᒃ, ᓄᕐᕋᖃᓕᕐᕕᖕᓄᑦ ᐊᒻᒪᓗ ᐃᒪᒃᑯᑦ ᑕᕆᐅᖑᙱᑦᑐᓂᒃ ᐃᑳᕐᕕᒋᕙᒃᑕᖏᑦ 

ᓇᓗᓇᐃᖅᑕᐅᓯᒪᔭᕆᐊᖃᕐᓂᖏᓐᓂᒃ ᐊᑐᖅᑕᐅᔭᕆᐊᖃᕐᓂᕐᒧᑦ. ᒪᓕᒃᑕᐅᔭᕆᐊᖃᖅᑐᑦ ᒪᑯᓄᖓ ᐊᑐᕐᑕᐅᔭᕆᐊᖃᕐᓂᕐᒧᑦ ᐃᓂᐅᔪ 

ᖃᐅᔨᔭᐅᕚᓪᓕᕈᓐᓇᖅᑐᑦ ᑐᒃᑐᐃᑦ ᖃᓄᐃᑉᐸᓪᓕᐊᒍᓯᖏᑦᑎᒍᑦ ᒪᑯᑎᒎᓇᓄᖅ ᓄᓇᕗᒥᑦ ᒐᕙᒪᒃᑯᓐᓄᑦ ᓇᓗᓇᐃᕐᓯᒪᔭᖏᓐᓂᒃ 

ᐃᓂᒋᔭᐅᓂᖏᓐᓂᒃ, ᐊᒻᒪᓗ ᓄᓇᕗᒥᑦ ᒐᕙᒪᒃᑯᓐᓄ ᐸᕐᓇᐅᓯᐅᖃᑕᐅᕙᒃᑐᓂᒃ: 

ᓄᕐᕋᓕᐅᕐᕕᐅᕙᒃᑐᑦ ᓄᓇᐃᑦ ᐊᒻᒪ ᐊᖅᑯᑎᒋᔭᐅᓗᐊᖅᐸᒃᑐᑦ:  

ᐊᕼᐃᐊᒃ: ᔫᓂ 13 ᐅᕗᖓ ᔪᓚᐃ 12  

ᑭᙵᐅᑦ: ᔫᓂ 2 ᐅᕗᖓ ᔫᓂ 28  

ᐸᕗᓕ: ᔫᓂ 6 ᐅᕗᖓ ᔪᓚᐃ 8  

ᐳᓘᓅᔅ ᐄᔅᑦ: ᒪᐃ 28 ᐅᕗᖓ ᔪᓚᐃ 3  

ᐳᓘᓅᔅ ᕗᐃᐊᔅᑦ: ᒪᐃ 29 ᐅᕗᖓ ᔪᓚᐃ 3  

ᓗᕆᓛᑦ: ᒪᐃ 29 ᐅᕗᖓ ᔪᓚᐃ 13  

ᖃᒪᓂᕐᔪᐊᖅ: ᔫᓂ 9 ᐅᕗᖓ ᔪᓚᐃ 3  

ᕗᐃᔾᔪ ᐸᐃ: ᒪᐃ 30 ᐅᕗᖓ ᔪᓚᐃ 12  

  

ᓄᕐᕋᓕᐅᕐᕕᐅᕌᓂᒃᑐᓄᑦ ᐃᓂᒋᔭᐅᕙᒃᑐᑦ:  

ᐊᕼᐃᐊᒃ: ᔫᓂ 26 ᐅᕗᖓ ᔪᓚᐃ 12  

ᑭᙵᐅᑦ: ᔫᓂ 17-28  

ᐸᕗᓕ: ᔫᓂ 20 ᐅᕗᖓ ᔪᓚᐃ 8  

ᐳᓘᓅᔅ ᐄᔅᑦ: ᔫᓂ 21 ᐅᕗᖓ ᔪᓚᐃ 3  

ᐳᓘᓅᔅ ᕗᐃᐊᔅᑦ: ᔫᓂ 24 ᐅᕗᖓ ᔪᓚᐃ 3  

ᑖᕕᓐ ᐊᒻᒪ ᔫᓂᐊᓐ: ᔫᓂ 24 ᐅᕗᖓ ᔪᓚᐃ 3  

ᓗᕆᓛᑦ: ᔫᓂ 26 ᐅᕗᖓ ᔪᓚᐃ 13  

ᖃᒪᓂᕐᔪᐊᖅ: ᔫᓂ 23 ᐅᕗᖓ ᔪᓚᐃ 3  

ᕗᐃᔾᔪ ᐸᐃ: ᔫᓂ 26 ᐅᕗᖓ ᔪᓚᐃ 12  

 

ᓄᓇᕗᒥᑦ ᒐᕙᒪᒃᑯᑦ ᐃᓱᒪᓕᐅᕆᒃᑲᓐᓂᕐᓯᒪᔪᑦ ᐸᕐᓇᐃᔨᒃᑯᑦ ᐃᓱᒪᒋᔭᖃᖃᑦᑕᕐᓗᑎᒃ ᐱᓕᕆᔨᐅᔪᑦ ᒫᓐᓇᓕᓴᕐᓂᒃ ᖃᓄᐃᓕᐅᕈᑎᖃᕈᑎᒃ 

ᐊᒻᒪᓗ ᑐᓐᓂᖅᑯᑎᖏ ᓇᓗᓇᐃᖅᑕᐅᓯᒪᓂᖏᓐᓂᒃ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᓄᑦ ᐃᓱᒪᓕᐅᕆᓂᒃᑯᑦ. ᓄᓇᕗᒥᑦ 

ᒐᕙᒪᒃᑯᑦ ᐃᓱᒪᓕᐅᕆᔪᑦ ᐅᑯᐊ ᐸᕐᓇᐃᔨᒃᑯᑦ ᐃᓱᒪᒋᔭᖃᙱᓪᓗᑎᒃ ᓯᕗᓂᐊᒍᑦ ᖃᓄᐃᓕᖓᔾᔪᑎᐅᓚᐅᕐᑐᓂᒃ ᐅᕝᕙᓘᓐᓃᑦ 

ᑐᓐᓂᖅᑯᑎᐅᓂᑯᓂᒃ ᑖᒃᑯᐊ ᐱᓕᕆᔪᑦ ᓯᕗᓂᐊᒍᑦ ᐋᖅᑭᒋᐊᕈᑎᕕᓂᕐᓂᒃ ᑐᓂᓯᓂᑰᓐᓂᐊᖅᐸᑕ. ᓄᓇᕗᒥᑦ ᒐᕙᒪᒃᑯᑦ ᐃᓱᒪᓕᐅᕆᔪᑦ 

ᑕᒪᒃᑯᐊ ᐱᓕᕆᐊᖃᕐᓯᒪᔪᑦ ᐊᓯᖓᓂᒃ ᑲᒪᒋᔭᖃᓕᕐᓯᒪᒍᑎᒃ ᖃᐅᔨᒪᑎᑦᑎᔭᕆᐊᖃᖅᑐᑦ ᐸᕐᓇᐃᔨᒃᑯᓐᓂᒃ ᖃᐅᔨᒪᔪᓐᓇᕐᓂᐊᕐᒪᑕ 

ᐊᑐᕈᓐᓃᕆᐊᖃᕋᔭᖅᑐᓂᒃ. 

GN-TRC-02: ᐃᓱᒪᒋᔭᖃᑦᑎᐊᕐᓂᖅ ᓄᓇᓕᖕᓄᑦ ᐸᕐᓇᐅᑎᓂᒃ 

ᐱᓕᕆᕕᒃ  ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᒪᓕᒃᓯᒪᑎᑦᑎᓇᓱᖕᓂ ᓄᓇᓕᖕᓄᑦ ᐸᕐᓇᐅᑎᓂᒃ 

ᓇᓗᓇᐃᔭᐃᕕᐅᓯᒪᔪᑦ ᓄᓇᕗᒻᒧᑦ ᐊᖏᕈᑎ (NA), ᐃᓛᒃᑯᑦ 11.7.4, 12.3.4, 14 (ᓄᓇᓖᑦ ᓄᓇᖁᑎᖏᑦ), 

ᓄᓇᕗᒥᑦ ᐸᕐᓇᐃᓂᕐᒧᑦ ᒪᓕᒐᖅ 

2021 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ 

(2021 DNLUP), ᓵᑉᑕ 4  

ᐋᖅᑭᒃᓱᐃᓂᖅ ᓄᓇᓕᖕᓂ ᖃᓄᐃᙱᑦᑐᓂᒃ ᐊᒻᒪ ᓵᑉᑕ 6 ᐊᑐᓕᖅᑎᑦᑎᓂᕐᒧᑦ 

ᖃᓄᐃᓕᐅᕈᑎᒃᓴᖅ 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᐃᓛᒃᑯᑦ 11.7.4 ᐃᒪᐃᓕᖓᖕᒪᑦ “ᓄᓇᕗᒻᒥ ᐸᕐᓇᐃᔨᒃᑯᑦ ᐊᒻᒪ ᓄᓇᓕᖕᓂ ᐸᕐᓇᐅᑎᓕᕆᔨᒃᑯᑦ ᐱᓕᕆᖃᑎᒌᒋᐊᖃᖅᑐᑦ ᒪᑯᐊ 

ᐊᕕᒃᑐᖅᓯᒪᓂᒃᑯᑦ ᐊᒻᒪ ᓄᓇᓕᖕᓂᒃ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᒃ ᐋᖅᑭᒃᓯᒪᑦᑎᐊᕋᓗᐊᕐᒪᖔᑕ.” ᐅᓇ 2021 

ᐸᕐᓇᐅᑎᑦ (DNLUP) ᐊᑐᓕᖅᑎᑦᑎᓯᒪᓪᓚᕆᙱᑦᑐᖅ ᓄᓇᓕᖕᓂ ᐸᕐᓇᐅᑎᓂᒃ ᐊᒻᒪ ᐊᑐᖅᑕᐅᔪᒪᔪᓂᒃ.  

 

ᐅᓇ 2021 ᐸᕐᓇᐅᑎᑦ (DNLUP) ᓇᓗᓇᐃᔭᖅᓯᓯᒪᔭᕆᐊᖃᒻᒪᕆᒃᑐᖅ ᓄᓇᓕᖕᓂ ᐸᕐᓇᐅᑎᒋᔭᐅᔪᓂᒃ (ᑕᐃᔭᐅᕙᓚᐅᕐᑐᑦ “ᐸᕐᓇᐅᑎᑦ 

ᑕᒪᐃᓐᓄᑦ” ᐅᕝᕙᓘᓐᓃᑦ ᖃᐅᔨᒪᔭᐅᓂᕐᓴᖅ ᐃᒪᓐᓇ “ᓄᓇᓕᖕᓄᑦ ᐸᕐᓇᐅᑎᑦ”) ᐃᓱᒪᒋᔭᐅᔭᕆᐊᖃᒻᒪᕆᖕᒪᑦ, ᐅᕘᓇᓕ ᓄᓇᕗᒻᒧᑦ 

ᐊᖏᕈᑎᓂᒃ ᐃᓛᒃᑯᑦ 11 ᐃᓚᖓ 7. ᐸᕐᓇᐅᑎ ᐊᑐᖅᑕᐅᔪᓐᓇᕆᐊᖃᖅᑐᖅ ᐅᑯᑎᒎᓇ ᓄᓇᓕᖕᓂ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ 

ᐸᕐᓇᐅᓯᐅᖅᑎᓪᓗᒋᑦ (ᒪᓕᒡᓗᒍ ᓄᓇᕗᑦ ᐸᕐᓇᐅᓯᐅᕐᓂᖅᒧᑦ ᒪᓕᒐᖅ).  

 

ᐅᖃᐅᓯᒃᓴᕆᔭᐅᔪᑦ ᐱᔭᐅᓯᒪᔭᕆᐊᓖᑦ ᐅᕙᓂ ᓵᑉᑕ 4 (ᐋᖅᑭᒃᓱᐃᕙᓪᓕᐊᓂᖅ ᖃᓄᐃᙱᑦᑐᓂᒃ ᓄᓇᓕᖕᓂ) ᐊᒻᒪ 6 

(ᐊᑐᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᑦ), ᓇᓗᓇᐃᔭᖅᓯᓯᒪᓪᓗᓂ ᖃᓄᖅ ᓄᓇᓕᖕᓂ ᐸᕐᓇᐅᑎᐅᔪᖅ ᐃᓱᒪᒋᔭᐅᓇᔭᕐᒪᖔᑦ 

ᐃᓚᒋᔭᐅᓗᑎᒃ ᓄᓇᕗᒻᒥ ᐸᕐᓇᐃᔨᒃᑯᑦ ᐋᖅᑭᒃᓱᐃᓇᓱᖕᓂᕐᒧᑦ ᐃᓱᒪᒋᔭᐅᔭᕆᐊᓕᒃᑐᑦ.  

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᐅᓇ 2021 ᐸᕐᓇᐅᑎᑦ (ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ) ᒪᓕᒃᓯᒪᙱᒻᒪᑦ ᓄᓇᕗᒻᒧᑦ 

ᐊᖏᕈᑎᑦ ᐃᓛᒃᑯᑦ 11 ᐃᓚᖓ 7-ᒥ ᓲᖃᐃᒻᒪ ᐸᕐᓇᐅᑎ ᐋᖅᑭᒃᓯᒪᙱᓗᐊᕐᒪ ᓄᓇᓕᖕᓂᒃ ᐸᕐᓇᐅᑎᓄᑦ (ᑕᐃᔭᐅᕙᓚᐅᕐᑐᑦ “ᐸᕐᓇᐅᑎᑦ 

ᑕᒪᐃᓐᓄᑦ” ᐅᕝᕙᓘᓐᓃᑦ ᖃᐅᔨᒪᔭᐅᓂᕐᓴᖅ ᐃᒪᓐᓇ “ᓄᓇᓕᖕᓄᑦ ᐸᕐᓇᐅᑎᑦ”) ᑕᐃᒪᐃᑦᑕᕆᐊᖃᕐᓂᖓᓄᑦ ᐃᓛᒃᑯᑦ 11.7.4-ᒥ. 

ᓄᓇᕗᒥᑦ ᒐᕙᒪᒃᑯᑦ ᑕᐅᑐᒃᑕᖓᒍᑦ, ᓄᓇᓕᖕᓂ ᐸᕐᓇᐅᑏᑦ ᓄᓇᓖᑦ ᓄᓇᖏᓐᓅᖓᔪᑦ ᐊᒻᒪᓗ ᐅᑯᐊ ᓄᓇᓕᖕᓄᑦ ᒐᕙᒪᓕᕆᔨᐅᔪᑦ 

ᑲᒪᒋᔭᖃᖃᑦᑕᕐᒥᔪᑦ ᓄᓇᖏᓐᓂᒃ ᐱᕙᓪᓕᐊᔾᔪᑎᐅᔪᓂᒃ.  

 

ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ (CGS) ᖃᐅᔨᒪᔪᑦ ᐊᒻᒪ ᖁᔭᓕᓯᒪᔪᑦ ᓄᓇᕗᒻᒥ ᐸᕐᓇᐃᔨᒃᑯᓐᓂᒃ (NPC) 

ᐱᓕᕆᐊᖃᕐᓯᒪᓂᖏᓐᓂᒃ ᐅᖃᓪᓚᖃᑎᖃᑲᑕᖕᓂᕐᒥᒃ ᓄᓇᓕᖕᓂ ᓯᕗᓪᓕᐅᑎᑕᐅᔪᓂᒃ ᐊᒻᒪ ᐱᒻᒪᕆᐅᒋᔭᐅᔪᓄᑦ, 

ᓇᓗᓇᐃᖅᑕᐅᓯᒪᓂᖓᒍᑦ ᓵᑉᑕ 4 (ᐋᖅᑭᒃᓱᐃᕙᓪᓕᐊᓂᖅ ᖃᓄᐃᙱᑦᑐᓂᒃ ᓄᓇᓕᖕᓂ). ᑭᓯᐊᓂᓕ, ᓄᓇᓕᖕᓂ ᐃᓱᒪᒋᔭᐅᔪᑦ ᐊᒻᒪ 

ᐊᑐᖁᔭᐅᔪᑦ ᐃᓚᐅᑎᑕᐅᓯᒪᖃᑦᑕᕆᐊᖃᕐᒪᑕ ᐊᑐᓕᖅᑎᑦᑎᓂᒃᑯᑦ ᐸᕐᓇᐅᑎᓂᒃ (ᓵᑉᑕ 6: ᐊᑐᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᑦ) ᐅᓇ 

ᐸᕐᓇᐅᑎ (DNLUP) ᐊᑐᖅᑕᐅᔪᓐᓇᕋᓗᐊᕐᒪᖔᑦ ᓄᓇᓕᖕᓂ ᐸᕐᓇᐅᑎᓄᑦ. ᓄᓇᕗᒻᒥ ᐸᕐᓇᐃᔨᒃᑯᑦ ᐃᓱᒪᒋᔭᖃᕆᐊᖃᖅᑐᑦ ᓄᓇᓕᖕᓂ 

ᐃᓱᒪᒋᔭᐅᔪᓂᒃ ᐊᒻᒪ ᐊᑐᖅᑕᐅᔪᒪᔪᓂᒃ ᐱᓕᕆᐊᒃᒧᑦ ᑐᒃᓯᕋᐅᑎᓂᒃ ᕿᒥᕐᕈᐊᓕᕌᖓᑕ. ᐅᕝᕙᓘᓐᓃᑦ ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ (CGS) ᐃᓱᒫᓘᑎᖃᕐᑐᖅ ᓄᓇᓕᖕᓂ ᐃᓱᒪᒋᔭᐅᔪᑦ ᐊᒻᒪ ᐊᑐᖅᑕᐅᔪᒪᔪᑦ ᓱᖁᑎᒋᔭᐅᙱᑐᐃᓐᓇᕆᐊᖃᕐᒪᑕ ᓄᓇᕗᒻᒥ 

ᐸᕐᓇᐃᔨᒃᑯᑦ ᐱᓕᕆᐊᒥᒃ ᕿᒥᕐᕈᐊᖅᑎᓪᓗᒋᑦ.  

ᐅᓇ ᒪᓕᒃᖢᒍ ᐸᕐᓇᐅᓯᐅᕐᓂᕐᒧᑦ ᒪᓕᒐᖅ, ᓄᓇᓖᑦ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᓯᐅᕆᐊᖃᖅᑐᑦ ᐅᕘᓇ 

ᐸᕐᓇᐅᑎᒃᓴᓕᕆᓂᒃᑯᑦ (ᓄᓇᓕᖕᓄᑦ ᐸᕐᓇᐅᑎᓄᑦ), ᐱᕙᓪᓕᐊᓂᕐᒧᑦ ᖃᓄᐃᓕᐅᕈᑎᒃᓴᓂᒃ, ᐊᕕᒃᑐᖅᓯᒪᓂᕐᒧᑦ ᒪᓕᒐᕋᓛᓂᒃ ᐊᒻᒪᓗ 

ᐱᕙᓪᓕᐊᓂᕐᒧᑦ ᐱᔪᓐᓇᐅᑎᓕᕆᓂᒃᑯᑦ. ᐸᕐᓇᐅᑎ (ᓄᓇᓕᖕᓄᑦ ᐸᕐᓇᐅᑎ) ᓄᑖᙳᕆᐊᖅᑕᐅᖃᑦᑕᖅᑐᖅ ᐊᕐᕌᒍᓄᑦ ᑕᓪᓕᒪᓄᑦ 

ᐋᖅᑭᒃᓯᒪᓪᓗᓂ, ᐊᒻᒪᓗ ᐱᐅᓛᖑᓪᓗᓂ ᓄᓇᓕᖕᓂ ᐃᓱᒪᒋᔭᐅᔪᓂᒃ ᐊᒻᒪ ᐊᑐᖅᑕᐅᔪᒪᔪᓂᒃ ᕿᒥᕐᕈᐊᕐᐸᒡᓗᓂ ᓄᓇᐅᑉ 

ᐊᑐᖅᑕᐅᓂᒃᓴᖓᓄᑦ ᐸᕐᓇᐅᓯᐅᕐᓂᒃᑯᑦ. 

 

ᐅᓇᑕᐅᖅ ᓄᓇᕗᒻᒧ ᐊᖏᕈᑎ ᐃᓛᒃᑯᑦ 14 (ᓄᓇᓖᑦ ᓄᓇᖁᑎᖏᑦ) ᐋᖅᑭᒃᓯᒪᔪᖅ ᓄᓇᓕᐅᔪᑦ ᐊᐅᓚᑦᑎᔨᐅᓗᑎᒃ “ᓄᓇᓖᑦ 

ᓄᓇᖁᑎᖏᓐᓂᒃ” (ᓇᓗᓇᐃᖅᑕᐅᓯᒪᓂᖓᒍᑦ ᐃᓚᖓ 1-ᒥ). ᑎᑎᕋᖅᕕᒃᐳᑦ ᐅᒃᐱᕈᓱᖕᒪᑕ ᐃᓛᒃᑯᑦ 14 ᐋᖅᑭᒃᓯᒪᓕᕐᓂᖓᓂᒃ 

ᐊᑯᓂᐊᓗᒃ ᐱᓕᕆᐊᖑᓚᐅᕐᖢᓂ ᓄᓇᓖᑦ ᐊᐅᓚᑦᑎᔪᓐᓇᕐᓗᑎᒃ ᐊᒻᒪ ᓇᖕᒥᓂᖃᖅᑎᐅᓗᑎᒃ ᓄᓇᒋᔭᖏᓐᓂᒃ ᐅᑯᓇᖓᑦ 

ᒐᕙᒪᓕᕆᔨᐅᓯᒪᔪᓂᒃ. ᐅᓇ ᖃᓄᐃᓕᐅᕈᑎ ᐱᒋᐊᖅᑕᐅᓕᓚᐅᕐᓯᒪᔪᖅ ᐅᑯᓇᙵᑦ ᑯᕋᑐᔅ ᑲᒥᓴᓐᑯᓐᓂᒃ (Carrothers Commission) 

1960-ᖏᓐᓂ. ᑲᔪᓯᓪᓗᓂ ᓄᓇᓕᖕᓂ ᒐᕙᒪᓕᕆᔨᒃᑯᑦ ᐸᕐᓇᐅᑎᓄᑦ ᐱᖁᔭᐃᑦ ᓴᖅᑭᑕᐅᓕᖅᑎᓪᓗᒍ ᓄᓇᑦᓯᐊᕐᒥ 1970-ᖏᓐᓂᒃ ᐊᒻᒪ 

1980-ᖏᓐᓂᒃ, ᐊᒻᒪᓗ ᑲᔪᓯᓯᒪᓪᓗᓂ ᒪᐅᓇ ᓄᓇᓕᖕᓄᑦ ᐸᕐᓇᐅᑎᓂ ᑖᒃᑯᐊᓗ ᓄᓇᑦᓯᐊᕐᒥ ᒐᕙᒪᒃᑯᓐᓄᑦ ᐊᑐᐊᒐᐅᓕᖅᖢᓂ 1980-

ᖏᓐᓂᒃ ᐊᒻᒪ 1990-ᖏᓐᓂᒃ. ᐅᑯᐊ ᑎᑎᕋᖅᑎᒋᔭᐅᔪᑦ ᓄᓇᕗᒻᒧ ᐊᖏᕈᑎᓂᒃ ᐱᖁᔨᓚᐅᙱᑉᐸᑕ ᓄᓇᓖᑦ ᐊᐅᓚᑎᓂᖏᓐᓂᒃ ᓄᓇᓖᑦ 

ᓄᓇᖁᑎᖏᓐᓂᒃ, ᑎᑎᕋᕐᕕᕗᑦ ᐃᓱᒪᔪᑦ ᐃᓚᓕᐅᔾᔨᓇᔭᓚᐅᙱᓐᓂᖏᓐᓂᒃ ᐃᓛᒃᑯᑦ 11.7.4 ᐊᒻᒪ 14. ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ ᐃᓱᒪᒋᔭᖃᐃᓐᓇᕆᐊᖃᕐᒪᑕ ᐊᑐᖅᑕᐅᓂᑯᓂᒃ. 

 

ᒪᑯᐊ ᐱᑕᖃᙱᑎᓪᓗᒋᑦ ᓱᖅᑯᐃᓇᑦᑎᐊᖅᑐᓂᒃ ᐊᒻᒪ ᓇᓗᓇᐃᔭᕐᓯᒪᑦᑎᐊᖅᑐᓂᒃ ᐱᔾᔪᑎᖃᖅᑐᓂᒃ ᓄᓇᓖᑦ ᓄᓇᖁᑎᖏᓐᓄᑦ 

ᐊᑐᕐᓂᕐᒧᑦ ᐸᕐᓇᐅᑎᓂ ᓄᓇᓕᖕᓄᑦ ᐃᓱᒪᒋᔭᐅᔪᑦ ᐊᒻᒪ ᐊᑐᖅᑕᐅᔪᒪᔪ, ᐅᓇ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ 

ᓱᕋᐃᑐᐃᓐᓇᕆᐊᓕᒃ ᐃᓛᒃᑯᑦ 11.7.4-ᒥ. ᐊᒻᒪᓗ, ᒫᓐᓇ ᐊᒃᑐᐃᓂᕐᒧ ᖃᐅᔨᓴᕐᓂᖅᑕᖃᕆᐊᖃᕐᒪ ᐊᒻᒪᓗ ᐱᓕᕆᐊᒃᓴᖏᑦᑎᒍᑦ ᐅᑯᐊ 

ᐸᕐᓇᐃᔨᒃᑯᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒃᑐᐃᔾᔪᑎᒋᔭᐅᔪᓂᒃ ᑲᒪᒋᔭᖃᑦᑎᐊᑲᑕᖕᓂᐊᖅᑐᑦ.  

 

ᐊᑐᓕᖅᑎᑕᐅᑎᓪᓗᒍ ᐸᕐᓇᐅᑎ, ᐅᑯᐊ ᓄᓇᕗᒻᒥ ᐸᕐᓇᐃᔨᒃᑯ (NPC) ᐱᔪᓐᓇᕐᓂᖃᕐᒪᑕ [ᓈᒻᒪᒋᓗᐊᕐᓗᓂ] ᐃᓱᒪᓕᐅᕆᔪᓐᓇᖅᖢᑎᒃ 

ᓄᓇᓖᑦ ᓄᓇᖁᑎᖏᓐᓄᑦ ᐸᕐᓇᐅᑎᓂᒃ, ᐊᒻᒪᓗ, ᐃᓚᒋᐊᖅᑕᐅᓯᒪᓂᕐᒧᑦ, ᐱᔪᓐᓇᐅᑎᖃᓕᕐᓗᑎᒃ ᓄᓇᓖᑦ ᓄᓇᖁᑎᖏᓐᓂᒃ. ᐅᕘᓇᓕ 

ᓄᓇᕗᒻᒧ ᐊᖏᕈᑎᓂᒃ, ᐃᓛᒃᑯᑦ 12.3.4, ᓄᓇᕗᒻᒥ ᐸᕐᓇᐃᔨᒃᑯᑦ ᐋᒃᑳᕈᓐᓇᕐᒪᑕ ᐱᓕᕆᐊᒧᑦ ᑐᒃᓯᕋᕈᑎᓂᒃ ᐅᑯᓄᖓ ᑐᓂᔪᒪᙱᓪᓗᒍ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB), ᖃᐅᔨᓴᖅᑕᐅᓂᐊᕐᒪᑕ/ᐊᒃᑐᐃᔾᔪᑎᖏᓐᓂ ᖃᐅᔨᓴᖅᑕᐅᓗᓂ, ᒪᓕᙱᓐᓂᖓᓄᑦ 

ᐸᕐᓇᐅᑎᓂᒃ. 

 

ᐊᒻᒪᓗ ᐅᓇᑦᑕᐅᖅ ᐱᒻᒪᕆᐅᒋᓪᓗᓂ ᐅᓇ ᐱᓕᕆᐊᒃᓴᖅ ᓄᓇᕗᒻᒥ ᐸᕐᓇᐃᔨᓄᑦ/ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᐊᑕᐃᓐᓇᕈᓂ 

ᕿᒥᕐᕈᐊᖅᑕᐅᓂᐊᕐᒪ, ᑖᓐᓇ ᐱᓕᕆᐊᖑᔪᒪᓕ ᓄᓇᓕᖕᓂ ᐱᐅᒋᔭᐅᑐᐃᓐᓇᕆᐊᖃᕐᒪᑦ ᐊᒻᒪᓗ ᒪᓕᒃᓯᒪᓗᓂ ᓄᓇᓕᖕᓄᑦ ᐸᕐᓇᐅᑎᓂᒃ, 

ᐊᒻᒪᓗ ᐊᖏᖅᑕᐅᓯᒪᓕᕐᓗᓂ ᓄᓇᓕᖕᓄᑦ ᑲᑎᒪᔨᓄᑦ. ᐊᒻᒪᒃᑲᓐᓂᖅ, ᐃᓚᖏᑦ ᓄᓇᓕᖕᓄᑦ ᐊᖏᖅᑕᐅᕌᓂᒃᓯᒪᔪᒃᓴᐅᓕᕐᒪᑕ (ᓲᕐᓗ 

ᐅᑯᐊ ᓄᓇᓖᑦ ᓄᓇᖓᓂ ᐱᓇᓱᒍᑎᑦ ᐊᒻᒪᓗ ᐱᔪᓐᓇᐅᑎᖓᓂᒃ).  

 

ᓄᓇᕗᒥᑦ ᒐᕙᒪᒃᑯᑦ ᖃᐅᔨᔪᑦ ᐅᓇ ᐸᕐᓇᐅᑎ, ᐃᓚᖓᒍᑦ ᐊᑐᙱᑦᑐᓐᓇᕈᑎᖃᖅᖢᓂ, ᓄᓇᓖᑦ ᓄᓇᖏᓐᓄᑦ ᑐᕌᖓᓂᖓᓂᒃ. ᓄᓇᓖᑦ 

ᐃᓚᒋᔭᐅᖕᒪᑕ ᓄᓇᕗᒥᑦ ᓄᓇᒋᔭᐅᔪᓄᑦ ᐊᒻᒪᓗ ᑕᒪᒃᑯᐊ ᓄᓇᐃᑦ ᖃᓄᐃᓕᖓᓂᖃᖅᖢᑎᒃ ᐱᒻᒪᕆᐅᔪᓐᓇᖅᑐᓂᒃ ᐊᒻᒪᓗ 

ᐆᒪᔪᖃᖅᖢᑎᒃ ᓴᐳᔾᔭᐅᓯᒪᔭᕆᐊᓕᖕᓂᒃ. ᑕᐃᒪᐃᓐᓂᖓᓄᑦ, ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ (CGS) ᐃᓱᒪᓕᐅᕆᔪᑦ 

ᐅᖃᐅᓯᕐᓂ ᑐᓴᕈᒪᑲᑕᒃᖢᑎᒃ ᐸᕐᓇᐅᑎᓄᑦ ᐅᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ ᐃᓱᒪᒋᔪᓐᓇᕐᓂᐊᖅᑕᖏᓐᓂᒃ ᐊᒻᒪᓗ ᓄᓇᓕᖕᓄᑦ 

ᐸᕐᓇᐅᑎᓄᑦ ᐊᑐᕈᓐᓇᕐᓗᑎᒃ, ᐃᒪᓐᓇᐅᙱᑦᑐᖅ ᐅᓇ ᓄᓇᓕᖕᓄᑦ ᐸᕐᓇᐅᑏᑦ ᐱᒻᒪᕆᐅᓛᖑᓂᕋᖅᓯᒪᓂᕐᒥᒡᓕ. 

 

ᐃᓱᒫᓘᑎᑕᖃᖅᐸᑦ ᐊᕙᑎᒋᔭᒧᑦ ᐊᒃᑐᐃᒍᑎᐅᓇᔭᖅᑐᓂᒃ ᐱᓕᕆᐊᖑᔪᒪᔪᒧᑦ ᓄᓇᓖᑦ ᓄᓇᖁᑎᖏᓐᓂᒃ, ᓄᓇᕗᒻᒥ ᐸᕐᓇᐃᔨᒃᑯᑦ 

ᐋᒃᑳᕆᐊᖃᙱᑦᑐᑦ ᐱᓕᕆᐊᖑᔪᒪᔪᒥᒃ, ᐸᕐᓇᐅᑎᒃᑰᕐᓂᖓᓄᑦ ᐊᒻᒪᓗ ᐊᖏᕈᓐᓇᕆᐊᖃᖅᖢᑎᒃ ᐊᓯᔾᔨᕈᑎᐅᔪᒪᓇᕋᔭᖅᑐᓂᒃ ᒥᑭᑦᑐᓂᒃ 

ᐅᕝᕙᓘᓐᓃᑦ ᐊᖏᕈᑎᐅᑐᐃᓐᓇᕐᓗᑎᒃ ᓄᓇᓖᑦ ᑖᔅᓱᒥᖓ ᐱᓕᕆᐊᒃᓴᒥᒃ ᐱᔪᒪᒃᐸᑕ. ᐱᓕᕆᐊᖑᔪᒪᔪᖅ ᓄᓇᓕᖕᓄᑦ ᐱᔭᐅᔪᒪᒃᐸᑦ, 

ᑕᐃᒪᓕ ᑕᒪᓐᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᒪᔭᐅᑎᑦᑕᕆᐊᓕᒃ ᖃᐅᔨᓴᖅᑕᐅᓂᐊᕐᒪᑦ. ᓄᓇᓕᖕᓂ ᐃᓱᒪᒋᔭᐅᔪᑦ 

ᐊᒻᒪ ᐊᑐᖅᑕᐅᔪᒪᔪᑦ ᓄᓇᕗᒻᒥ ᐸᕐᓇᐃᔨᓄᑦ ᐃᓱᒪᒋᔭᐅᔭᕆᐊᖃᖅᑐᑦ ᓲᖃᐃᒻᒪ ᐱᓕᕆᐊᒃᓴᖅ ᖃᐅᔨᓴᖅᑕᐅᓇᔭᕐᒪᑦ, ᐊᒻᒪᓗ 

ᐊᖏᖅᑕᐅᓗᓂ ᐋᒃᑳᖅᑕᐅᓗᓂᓘᓐᓃᑦ, ᒪᓕᒡᓗᑎᒃ ᐊᕙᑎᒋᔭᒥᒃ ᐊᒃᑐᐃᔾᔪᑎᐅᓇᔭᕆᐊᒃᓴᖓᓂᒃ ᒪᑯᓂᖓᐅᙱᖔᖅᑐᖅ ᐸᕐᓇᐅᑎᓄ 

ᒪᓕᒃᔭᐅᔭᕆᐊᓕᖕᓂᒃ. 

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

A. ᐅᕙᓂ ᐱᒋᐊᕈᑎᖓᓂᒃ ᓵᑉᑕ 4, ᐅᓚᓗᒍ “ᓄᓇᓕᖕᓄᑦ ᐸᕐᓇᐅᑎ” ᐋᖅᑭᒃᓯᒫᓂᒃᑐᓄᑦ ᐱᔾᔪᑎᒋᔭᐅᓯᒪᔪᓄᑦ[a-g)] 

ᐃᓱᒪᒋᔭᐅᓯᒪᔪᑦ ᐱᕈᖅᑎᑦᑎᕙᓪᓕᐊᓇᓱᖕᓂᕐᒥᒃ ᓄᓇᓕᖕᓂ ᐋᓐᓂᐊᖃᔭᙱᓐᓂᕐᓴᓂᒃ. 

 

B. ᓄᑖᓂ ᑎᑎᖃᓂᒃ ᐃᓚᓯᓗᑎᒃ ᓵᑉᑕ 6-ᒥ (ᐊᑐᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᑦ) ᒪᑯᐊ ᒥᑭᑦᑐᑦ ᐊᔾᔨᒋᙱᔾᔪᑎᒋᔭᐅᔪᒪᔪᑦ 

ᐅᕝᕙᓘᓐᓃᑦ ᐊᑐᖅᑕᐅᔪᒪᙱᔾᔪᑎᐅᔪᓪᓗ ᐊᖏᖅᑕᐅᔭᕆᐊᖃᕐᒪᑕ, ᑕᐃᒪᓐᓇ ᑕᒪᒃᑯᐊ ᐱᓕᕆᐊᒃᓴᐃᑦ 

ᐋᒃᑳᖅᑕᐅᑐᐃᓐᓇᖁᓇᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᑦ ᕿᒥᕐᕈᐊᓕᖅᐸᑕ. ᒪᕐᕉᒃ ᖃᓄᐃᓕᐅᕈᑎᐅᔪᓐᓇᖅᑐᑦ ᓄᑖᓂ 

ᑎᑎᕋᕐᓂᐊᕈᑎᒃ ᓇᓗᓇᐃᖅᑕᐅᓯᒪᔪᑦ ᐊᑖᓂ: 

 

i) ᒥᑭᑦᑐᑦ ᐊᔾᔨᒋᙱᔾᔪᑎᒋᔭᐅᔪᓂᒃ ᐱᓕᕆᐊᖃᕐᓂᖅ  

“6.1(1.)(c.) ᐱᓕᕆᐊᒃᓴᖅ ᒪᓕᒃᓯᒪᙱᑉᐸᑦ ᓄᓇᓖᑦ ᓄᓇᖁᑎᖏᓐᓃᓪᓗᓂ, ᒥᑭᑦᑐᑦ ᐊᔾᔨᒋᙱᔾᔪᑎᐱᔭᐅᔪᑦ ᐊᖏᖅᑕᐅᓇᔭᖅᑐᑦ 

ᒪᓕᒃᓯᒪᑐᐊᖅᐸᑦ ᓄᓇᓖᑦ ᐸᕐᓇᐅᑎᖏᓐᓄᑦ.” 

 

ᐅᕝᕙᓘᓐᓃᑦ:  

 

ii) ᐊᑐᖅᑕᐅᓚᐅᑲᕐᓂᕐᒧᑐᐃᓐᓇᖅ ᐱᓕᕆᐊᖃᕐᓂᖅ  

“ᓄᓇᓕᖕᓄᑦ ᐸᕐᓇᐅᑎᑦ ᐊᑐᖅᑕᐅᓛᖑᕙᒃᑐᑦ ᓄᓇᓖᑦ ᓄᓇᖏᓐᓄᑦ, ᐊᒻᒪᓗ ᐊᑐᖅᑕᐅᓚᐅᑲᒍᑎᒃᓴᐃᑦ ᐊᖏᖅᑕᐅᖃᑦᑕᕆᐊᖃᖅᑐᑦ 

ᐱᓕᕆᐊᖑᔪᒪᔪᖅ ᒪᓕᒃᓯᒪᒍᓂ ᓄᓇᓖᑦ ᐸᕐᓇᐅᑎᖏᓐᓂᒃ ᑭᓯᐊᓂᓕ ᒪᓕᙱᒃᑯᓂ ᑖᔅᓱᒧᖓ ᐸᕐᓇᐅᑎᒧ.” 

 

ᐊᓯᒃᑲᓐᓂᖓ ᐊᓯᐊᒎᕈᑎᐅᔪᓐᓇᕐᒥᔪᖅ ᐅᓇ: 

C. ᓄᓇᐃᑦ ᐊᑐᖅᑕᐅᓂᖏᓐᓄᑦ ᐋᖅᑭᒃᑕᐅᓯᒪᔪᑦ ᓄᓇᓖᑦ ᐃᓗᐊᓂ ᓇᓗᓇᐃᖅᑕᐅᓯᒪᓗᑎᒃ ᐊᔾᔨᒌᙱᑦᑐᓄᑦ 

ᐊᑐᒐᒃᓴᐅᓂᕋᕐᓗᒋᑦ. ᐅᓇ ᐊᔾᔨᒌᙱᑦᑐᓄᑦ ᐊᑐᒐᒃᓴᐅᓂᕋᖅᓯᒪᔪᖅ ᐃᓱᒪᕐᓱᕐᓇᓛᖑᖕᒪᑦ, ᑕᐃᒪᓕ ᑕᐃᒪᓐᓇ ᐋᖅᑭᒃᓯᒪᒍᓂ 

ᓄᓇᓕᖕᓂ ᓄᓇᓂᒃ ᒪᓕᒋᐊᖃᖅᑐᓂᒃ ᐱᑕᖃᙱᓐᓂᕐᓴᐅᔾᔪᑎᐅᓇᔭᖅᑐᖅ.  

 

ᑕᐃᒪᓕ ᓄᓇᐃᑦ ᐊᑐᖅᑕᐅᓂᒃᓴᓕᒫᖏᑦ ᓄᓇᓖᑦ ᓄᓇᖁᑎᖏᓐᓂᒃ ᐃᒪᓐᓇ ᓇᓗᓇᐃᖅᑕᐅᒃᐸᑕ ᐊᔾᔨᒌᙱᑦᑐᓄᑦ ᐊᑐᒐᒃᓴᐅᖏᓐᓂ 

ᐅᓗᕆᐊᓇᑐᐃᓐᓇᕆᐊᖃᖅᐸᑦ ᓄᓇᐅᑉ ᖃᓄᐃᓕᖓᓂᖓᓄᑦ ᐃᓚᖏᓐᓂᒃ ᓄᓇᓕᖕᓂ (ᓲᕐᓗ ᐅᓗᕆᐊᓇᖅᑐᒦᓪᓗᓂ ᐃᓂᒋᔭᐅᔪᖅ), 

ᑕᐃᒪᓕ ᐊᒃᓱᒃᓘᓐᓃᑦ ᐅᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ ᐋᖅᑭᒃᓯᔪᓐᓇ ᐋᖅᑭᒋᐊᖅᑕᐅᓯᒪᔪᑦ ᓄᓇᓕᖕᓂ ᐃᒪᓐᓇ ᐊᔾᔨᒌᙱᑦᑐᓄᑦ 

ᐊᑐᒐᒃᓴᐅᓂᕐᒥᒃ. ᓄᓇᓖᒃ ᓄᓇᖏᑦᑕ ᕿᒡᓕᖏᓐᓃᑦᑐᑦ ᐃᒡᓗᐃᑦ ᓇᓗᓇᐃᖅᑕᐅᓯᒪᔭᕆᐊᖃᖅᑐᑦ ᐊᔾᔨᒌᙱᑦᑐᓄᑦ ᐊᑐᒐᒃᓴᐅᓂᕐᒥᒃ, 

ᒪᑯᑎᑐᓇᖅ ᒥᑦᑕᕐᕕᒃᑎᑐᑦ, ᑐᐊᐸᒃᑕᕐᕕᒃᑎᑐᑦ ᐊᒻᒪᓗ ᐊᒃᑕᕐᕕᐅᖃᑦᑕᖅᑐᓂᒃ. ᑕᒪᒃᑯᐊ ᐃᓂᒋᔭᐅᔪᑦ ᐋᖅᑭᒃᓱᖅᑕᐅᓯᒪᒻᒪᕆᖕᒪᑕ 

ᐃᓄᖃᕐᓂᕐᒧᑦ ᐊᒻᒪᓗ ᑕᐃᒪᐃᓐᓂᖓᓄᑦ ᐆᒪᔪᓄᑦ ᐃᓂᒋᔭᐅᓇᔭᙱᖢᑎᒃ. ᐊᔾᔨᒌᙱᑦᑐᓄᑦ ᐊᑐᒐᒃᓴᓄᑦ ᐋᖅᑭᒃᑕᐅᓯᒪᔪᑦ 

ᒪᑯᓄᖓᐅᔭᕆᐊᖃᕐᒥᔪᑦ ᓯᕗᓂᒃᓴᒥᑦ ᐊᑐᖅᑕᐅᓕᓛᕐᓂᕐᒧ ᐋᖅᑭᒃᓯᒪᓗᑎᒃ ᐊᒻᒪ ᐱᕙᓪᓕᐊᔪᓕᕆᓂᒃᑯᑦ ᓄᓇᓕᖕᓄᑦ ᐸᕐᓇᐅᑎᓂᒃ. 

GN-TRC-03: ᐃᖃᓗᒃᑑᑦᑎᐊᕐᒥ ᑲᓇᑕᒥ ᓴᐳᓐᓂᐊᖅᑎᒃᑯᑦ (DND) ᐃᓂᒋᔭᖓᑦ  

ᐱᓕᕆᕕᒃ  ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᐃᖃᓗᒃᑑᑦᑎᐊ 

ᓇᓗᓇᐃᔭᐃᕕᐅᓯᒪᔪᑦ • P.C. O.I.C 1993-1126, ᐃᓚᖓᓂᒃ “II”: ᑲᓇᑕᒥ 

ᓴᐳᓐᓂᐊᖅᑎᒃᑯᑦ (DND) (ᑲᑎᒪᔨᓄᑦ ᐃᓂᒋᑎᑕᐅᓯᒪᔪᖅ JSRF 

1853 ᐅᑯᓄᖓ DND) 

• 2021 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ (2021 DNLUP), ᐃᓚᖓ 4.7 

(ᐅᓇᑕᖅᑐᒃᓴᑦ ᐃᒡᓗᖏᑦ) 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2016). ᓄᓇᕗᒻᒥ ᐸᕐᓇᐃᔨᒃᑯᑦ 

ᐱᖓᔪᖓᓂ ᐱᓕᕆᔾᔪᑎᓕᕆᓂᕐᒧᑦ ᑲᑎᒪᓂᖅ (ᓄᓇᕗᒻᒥ 

ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 14-141E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021) 2021 

ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ 

ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-001E). 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᑲᓇᑕᒥ ᓴᐳᓐᓂᐊᖅᑎᒃᑯᑦ (DND) ᐱᓕᕆᖃᑎᒌᖕᓂᒃᑯᑦ ᖄᖅᑎᑦᑎᓂᕐᒧᑦ ᖃᐅᔨᓴᕐᕕᒃ (JSRF) ᐃᓂᒋᔭᐅᔪᖅ 1853 ᐃᖃᓗᒃᑑᑦᑎᐊᓂᒃ 

ᓇᓗᓇᐃᖅᑕᐅᖃᑕᐅᔭᕆᐊᓕᒃ ᐃᓚᖓ 4.7-ᒥ ᓲᖃᐃᒻᒪ ᐅᓇ ᐱᒻᒪᕆᐊᓘᖕᒪ ᑲᓇᑕᒥ ᓴᐳᓐᓂᐊᖅᑎᒃᑯᑦ. 

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᓴᐳᓐᓂᐊᖅᑎᒃᑯᑦ ᐃᓂᒋᔭᐅᔪᖅ 1853 JSRF ᐃᓚᖃᖅᑐᖅ ᐃᖃᓗᒃᑑᑦᑎᐊᑉ ᕿᒡᓕᖓᓂᒃ ᓄᓇᖁᑎᖓ ᐃᓚᖓᓂ ᐊᒻᒪᓗ 

ᐅᖓᑖᓅᖓᒻᒪᕆᒃᖢᓂ (P.C. O.I.C 1993). ᑐᑭᓯᓯᒪᒐᑦᑕ ᑕᒪᓐᓇ ᐃᓂᒋᔭᐅᔪᖅ ᖄᖅᑎᑦᑎᕕᐅᓯᒪᓂᖓᓂᒃ ᐊᒻᒪᓗ ᐃᓂᒋᔭᖓ 

ᖃᓄᐃᓕᖓᓂᖓ ᖄᖅᑎᑦᑎᕙᖕᓂᕐᒧᑦ ᖃᐅᔨᓴᕐᕕᐅᔪᒥᓇᓛᖑᓪᓗᓂ ᓄᓇᕐᔪᐊᓕᒫᒥᑦ. ᑖᓐᓇ ᐃᓂᒋᔭᐅᔪᖅ ᓴᖅᑭᔮᕋᓗᐊᖅᖢᓂ 

ᓄᓇᙳᐊᖅ B2.9 ᐅᕙᓂ 2021 ᐸᕐᓇᐅᑭᑎᓂᒃ (DNLUP) (ᓄᓇᕗᒻᒥ ᐸᕐᓇᐃᔨᒃᑯᑦ, 2021 ᒪᒃᐱᒐᖅ 96), ᐅᓇ ᐃᓂ 

ᐱᑕᖃᖅᑎᑕᐅᙱᒻᒪᑦ ᐃᓚᖓ 4.7 ᐅᓇᑕᖅᑐᒃᓴᑦ ᐃᒡᓗᖏᓐᓂᒃ (ᓄᓇᕗᒻᒥ ᐸᕐᓇᐃᔨᒃᑯᑦ, 2021 ᒪᒃᐱᒐᖅ 38). 

 

ᐅᑯᐊ ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ (CGS) ᐊᒻᒪᓗ ᕼᐋᒻᒪᓚᒃᑯᑦ ᐃᖃᓗᒃᑑᑦᑎᐊᕐᒥ ᐅᖃᓪᓚᖃᑎᖃᓚᐅᕐᓯᒪᖕᒪᑕ 

ᑲᓇᑕᒥ ᓴᐳᓐᓂᐊᖅᑎᒃᑯᓐᓂᒃ ᐆᒥᖓ ᓄᓇᓖᑦ ᐊᖏᒡᓕᒋᐊᖅᑕᐅᓇᔭᕆᐊᒃᓴᖓᓂᒃ ᐊᒻᒪᓗ ᐱᕙᓪᓕᐊᔪᓕᕆᓂᕐᒥᒃ ᓴᓂᕐᕙᒃᑕᐅᓯᒪᔪᒥ 

ᓄᓇᒥ. ᑲᓇᑕᒥ ᓴᐳᓐᓂᐊᖅᑎᒃᑯᖅ (DND) ᑖᒃᑯᓂᖓ ᓄᓇᓂ ᓴᒃᑯᐃᔪᒪᙱᒻᒪᑕ, ᐅᖃᖅᖢᑎᒃ ᑖᓐᓇ ᐃᓂ ᐱᒻᒪᕆᐊᓘᓂᖓᓂᒃ ᑲᓇᑕᒥ 

ᓴᐳᓐᓂᐊᕋᓱᖕᓂᒃᑯᑦ. ᑐᑭᓯᓯᒪᖕᒥᔪᒍᑦ ᐅᑯᐊ ᐱᓕᕆᖃᑎᒌᖕᓂᒃᑯᑦ ᖄᖅᑎᑦᑎᓂᕐᒧᑦ ᖃᐅᔨᓴᕐᕕᒃ (JSRF) ᐅᖃᐅᓯᐅᓚᐅᕐᓂᖓᓂ ᐅᑯᓇᓂ 

ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᑦ ᐱᖓᔪᖓᓂ ᐱᓕᕆᔾᔪᑎᓕᕆᓂᕐᒧᑦ ᑲᑎᒪᓂᕐᒥ 2016-

ᒥ (ᓄᓇᕗᒻᒥ ᐸᕐᓇᐃᔨᑦ, 2016). ᐅᓇ ᑲᓇᑕᒥ ᓴᐳᓐᓂᐊᖅᑎᒃᑯᑦ ᐃᓂᖓ ᐃᓚᐅᑎᑕᐅᑐᐃᓐᓇᕆᐊᖃᖅᑐᖅ ᐸᕐᓇᐅᑎᓂᒃ.  

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᐅᑯᐊ ᑲᓇᑕᒥ ᓴᐳᓐᓂᐊᖅᑎᒃᑯᑦ ᐱᖁᔨᒃᐸᑕ ᐊᒻᒪᓗ ᐱᔾᔪᑎᖃᙱᒃᑯᑎᒃ ᐅᑯᐊ ᑲᓇᑕᒥ ᓴᐳᓐᓂᐊᖅᑎᒃᑯᑦ ᐃᓂᖓ 1853 JSRF 

ᓇᓗᓇᐃᖅᑕᐅᓯᒪᔪᓐᓇᖅᑐᖅ ᐃᓚᖓ 4.7 ᓇᓗᓇᐃᔭᖅᑕᐅᓯᒪᔪᓂᒃ ᑲᓇᑕᒥ ᓴᐳᓐᓂᐊᖅᑎᒃᑯᑦ ᐱᖁᑎᖏᓐᓄᑦ ᓄᓇᕗᑦ ᓄᓇᖏᓐᓂᒃ. 

GN-TRC-04: ᓄᓇᓕᖕᓅᖓᔪᑦ ᓄᓇᙳᐊᑦ 

ᐱᓕᕆᕕᒃ  ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᓄᓇᓕᖕᓅᖓᔪᑦ ᓄᓇᙳᐊᑦ 

ᓇᓗᓇᐃᔭᐃᕕᐅᓯᒪᔪᑦ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2012) 2011/2012 

ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 

ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 

12-236E). 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᐅᓇ 2021 ᐸᕐᓇᐅᑎ (DNLUP) ᓄᓇᙳᐊᓂ ᓴᖅᑭᑎᑦᑎᓯᒪᙱᒻᒪᑕ ᓄᓇᓕᖕᓂ ᓴᖅᑭᔮᖅᑎᑦᑎᔪᓂᒃ, ᐆᑐᓇᐅᙱᑦᑐᖅ 2011/12 

ᐅᓂᒃᑳᓕᐊᕕᓃᑦ ᐃᓗᐊᓃᓚᐅᕐᑐᑎᑐᑦ. ᐅᑯᐊ ᓄᓇᙳᐊᑦ ᐊᒃᓱᐊᓗᒃ ᐊᑑᑎᖃᕐᒪᑕ, ᐊᒻᒪᓗ ᐱᐅᓇᔭᖅᖢᓂ ᐃᓚᐅᑎᑕᐅᒃᑲᓐᓂᖅᐸᑕ. 

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᐃᓱᒪᒋᔭᐅᖕᒪᑦ ᐅᓄᖅᑐᐃᑦ ᓴᓇᕝᕕᒃᓴᐃᑦ ᐊᒻᒪ ᐃᓗᓕᐊᒃᓴᐃᑦ ᐱᓕᕆᐊᖑᔪᒪᔪᑦ ᑐᓐᓂᖁᑕᐅᓯᒪᔪᑦ ᓄᓇᕗᒻᒥ ᐸᕐᓇᐃᔨᓄᑦ 

ᕿᒥᕐᕈᐊᖅᑕᐅᓂᐊᕐᒪᑕ ᐊᒃᑐᐊᓂᖃᖅᑐᒃᑲᐅᔪᑦ ᓄᓇᓖᑦ ᓄᓇᖁᑎᖏᓐᓂᒃ. ᐅᓄᖅᑐᖅ ᐱᓕᕆᐊᒃᓴᐃᑦ ᐃᓂᖃᖅᑎᑕᐅᓇᔭᕐᒪᑕ ᓄᓇᓖᑦ 

ᓄᓇᒋᔭᖏᓐᓂᒃ ᐅᕝᕙᓘᓐᓃᑦ ᓄᓇᓖᑦ ᓄᓇᖏᑦᑕ ᖃᓂᒋᔭᖏᓐᓂᒃ. ᐃᑲᔪᕋᔭᒻᒪᕆᖕᒪᑦ ᓄᓇᙳᐊᖃᕐᓗᑎᒃ ᓄᓇᓕᖕᓂ 

ᖃᒡᓕᑎᑦᑎᓯᒪᔪᓂᒃ ᓴᖅᑭᔮᖅᑎᑦᑎᔪᓂᒃ ᐸᕐᓇᐅᑎᒥ ᓄᓇᓄᑦ ᐊᑐᕈᒪᔾᔪᑎᐅᔪᓂᒃ (ᐊᑐᖅᑕᐅᓚᐅᑲᖕᓂᕐᒧᑦ, ᒪᓕᒋᐊᓕᒃᑯᑦ, ᐅᕝᕙᓘᓐᓃᑦ 

ᐊᔾᔨᒌᙱᑦᑐᓄᑦ ᐊᑐᖅᑐᒃᓴᓄᑦ) ᐊᒻᒪᓗ ᐊᑐᖁᔭᐅᓯᒪᙱᑦᑐᓂᒃ ᒫᓐᓇ (ᓲᕐᓗ ᓇᓗᓇᐃᔭᕐᓯᒪᔪᓂᒃ ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐊᑐᖁᔭᐅᙱᑦᑐᓂᒃ). 

 

ᐅᕙᓂᓕ 2011/12 ᐸᕐᓇᐅᑎᓂᒃ, ᓄᓇᓕᖕᓄᑦ ᓄᓇᙳᐊᑦ ᐱᑕᖃᖅᑎᑕᐅᓚᐅᕐᓯᒪᖕᒪᑕ ᐃᓚᒍᑕᖅ A-ᒥ ᓴᖅᑭᑎᑦᑎᓯᒪᓪᓗᑎᒃ ᐊᑐᓂ 

ᓄᓇᓖᑦ ᓄᓇᖏᑦᑕ ᕿᒡᓕᖏᓐᓂᒃ ᐊᒻᒪ ᖃᓂᒋᔭᖏᓐᓃᑦᑐᓂᒃ (ᓄᓇᕗᒻᒥ ᐸᕐᓇᐃᔨᒃᑯᑦ, 2012, ᒪᒃᐱᒐᖅ 44-71). ᐊᑏᑐᖅ ᑖᒃᑯᐊ 

ᓄᓇᙳᐊᑦ ᓴᖅᑭᑕᐅᒃᑲᓐᓂᕐᓂᐊᖅᐳᑦ ᐱᐊᓂᒃᑕᐅᓇᓱᖕᓂᐊᕐᒪ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ. 

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᐃᓚᖃᕐᓗᒍ ᐅᕙᓂ 2021 ᐸᕐᓇᐅᑎᑦ (DNLUP) ᓄᓇᙳᐊᓂ ᓄᓇᕗᒥ ᓄᓇᓕᖕᓂ ᐃᒪᐃᓕᖓᔪᑦ: 

 

• ᓴᖅᑭᔮᖅᑎᑦᑎᓗᑎᒃ ᓄᓇᓕᐅᑉ ᓄᓇᖏᓐᓄ ᓇᓗᓇᐃᒃᑯᑎ ᐊᒻᒪ ᖃᓂᒋᔭᖏᓐᓃᑦᑐ; 

 

• ᓴᖅᑭᔮᖅᑎᑦᑎᓗᑎᒃ ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐋᖅᑭᒃᑕᐅᓯᒪᔪᑦ; ᐊᒻᒪ, 

 

• ᓇᓗᓇᐃᔭᕐᓗᒋᑦ ᓄᓇᓕᖕᓂ ᐊᑐᖁᔭᐅᙱᑦᑐᑦ ᐊᒻᒪ ᒪᓕᒋᐊᖃᖅᑐᑦ. 

GN-TRC-05: ᖃᓄᐃᑦᑑᓇᔭᕐᒪᖔᑕ ᐊᑐᖁᔭᐅᙱᑦᑐᑦ 

ᐱᓕᕆᕕᒃ  ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᖃᓄᐃᑦᑑᓇᔭᕐᒪᖔᑕ ᐊᑐᖁᔭᐅᙱᑦᑐᑦ 

 

ᓇᓗᓇᐃᔭᐃᕕᐅᓯᒪᔪᑦ 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021a) 2021 

ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 

ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ 

ᓇᐃᓴᐅᑎ 21-001E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021b). ᓄᓇᙳᐊᖅ A2 

ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐋᖅᑭᒃᑕᐅᓯᒪᔪᑦ – 

ᐊᑐᖅᑕᐅᓚᐅᑲᖕᓂᐊᖅᑐᑦ ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ (ᓄᓇᕗᒻᒥ ᐸᕐᓇᐃᔨᑦ 

ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-003E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021c). ᓄᓇᙳᐊᖅ A3 

ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐋᖅᑭᒃᑕᐅᓯᒪᔪᑦ – ᒪᓕᒋᐊᓕᒃᑯᑦ 

(ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-

004E). 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᒫᓐᓇᓕ ᐅᖃᓕᒫᖅᑎᒧᑦ ᐅᕙᓃᑦᑐᑦ 2021 ᐸᕐᓇᐅᑎᓂᒃ (DNLUP) ᓇᓗᓇᕐᒪᑦ ᐊᑐᖁᔭᐅᙱᑦᑐᓂᒃ ᒪᑯᓇᓂ ᓄᓇᒥ ᐊᑐᕐᓂᕐᒧᑦ 

ᖃᓄᐃᓕᐅᕈᑎᓂᒃ, ᓲᖃᐃᒻᒪ ᐊᔪᕐᓇᕐᒪᑦ ᓇᓗᓇᐃᒃᑯᑎᖏᑦᑎᒍ ᖃᐅᔨᓇᓱᒋᐊᒃᓴᖅ ᐊᑐᖅᑕᐅᔭᕆᐊᖃᙱᔾᔪᑎᐅᔪᓂᒃ.  

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᒫᓐᓇᓕ ᑎᑎᕋᖅᑕᐅᓯᒪᔪᓂ ᐅᕙᓂ 2021 ᐸᕐᓇᐅᑎᓂᒃ (DNLUP), ᓴᖅᑭᑕᐅᓂᑯ ᔪᓚᐃᖑᓚᐅᕐᑐᒥ, ᓇᓗᓇᕐᒪᑦ ᓇᓃᑦᑕᕆᐊᒃᓴᖏᑦ 

ᓇᓗᓇᐃᖅᑕᐅᓯᒪᔪᑦ ᓄᓇᒥ ᐊᑐᕐᓂᕐᒧᑦ ᐊᑐᖁᔭᐅᙱᑦᑐᓂᒃ. ᑐᑭᓯᓯᒪᒐᑦᑕᓕ ᑕᒪᒃᑯᐊ ᐊᑐᖁᔭᐅᙱᔾᔪᑎᐅᔪᑦ 

ᑎᑎᕋᖅᓯᒪᔭᕆᐊᒃᓴᖏᓐᓂᒃ ᐅᕙᓂ “ᐸᕐᓇᐅᑎᓂ ᐊᑐᖅᑕᐅᔭᕆᐊᓖᑦ” (ᓲᕐᓗ, ᓄᓇᕗᒻᒥ ᐸᕐᓇᐃᔨᑦ 2021a ᒪᒃᐱᒐᖅ 18) ᐊᒻᒪᓗ 

ᑎᑎᕐᕕᐅᔪᑦ ᓇᓗᓇᐃᔭᕆᐅᑎᐅᓪᓗᑎᒃ ᓇᐃᓴᐅᑎᓕᕐᓄ ᓄᓇᙳᐊᓄᑦ A2 (ᓄᓇᕗᒻᒥ ᐸᕐᓇᐃᔨᑦ, 2021b) ᐊᒻᒪ A3 (ᓄᓇᕗᒻᒥ 

ᐸᕐᓇᐃᔨᑦ, 2021c). 

 

ᐃᓱᒪᒐᑦᑕ ᑕᒪᓐᓇ ᐱᓕᕆᕈᓘᔭᕆᐊᖃᕐᓇᕐᒪ ᐊᒻᒪᓗ ᐋᖅᑭᒃᑕᐅᓯᒪᔭᕆᐊᖃᖅᖢᓂ ᐃᓄᐃᑦ, ᓄᓇᓖᑦ ᐊᒻᒪ ᐱᕙᓪᓕᐊᔪᓕᕆᓂᕐᒥᒃ 

ᐱᓕᕆᔨᐅᔪᑦ ᓇᓗᓇᐃᕐᓯᔪᓐᓇᕐᓂᕐᓴᐅᓂᐊᕐᒪᑕ ᐃᓂᒋᔭᐅᔪᓂᒃ ᐊᒻᒪᓗ ᐊᑐᖁᔭᐅᙱᔾᔪᑎᐅᔪᑦ ᐃᓱᖃᕐᕕᖏᓐᓂᒃ ᓄᓇᐃᑦ 

ᐊᑐᖅᑕᐅᓂᖏᑦᑎᒍᑦ.  

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᐋᖅᑭᒃᓯᓗᑎᒃ ᓱᒃᑲᓐᓇᖅᑐᒥᒃ ᐊᒻᒪ ᐊᔪᕐᓇᙱᑦᑐᒥᒃ ᖃᓄᐃᓕᐅᕈᑎᒃᓴᓂᒃ ᐅᖃᓕᒫᖅᐸᒃᑐᓄᑦ ᐅᑯᓂᖓ ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂ ᖃᐅᔨᔪᓐᓇᕐᓗᑎᒃ ᐊᑐᖅᑕᐅᔭᕆᐊᖃᙱᑦᑐᓂᒃ. ᓲᕐᓗ ᑕᒪᒃᑯᐊ ᐃᒪᓐᓇ ᐃᓚᖃᕈᓐᓇᖅᑐᑦ:  

 

• ᐱᐊᓂᒃᓯᒪᔪᒥᑦ ᖃᕋᓴᐅᔭᒃᑯᑦ ᓴᕿᑎᒐᒃᓴᒥᒃ ᓄᓇᙳᐊᒥᒃ ᓇᓗᓇᐃᔭᐃᓯᒪᓗᓂ ᐊᑐᖁᔭᐅᙱᑦᑐᓂᒃ ᕿᒥᕐᕈᐊᖅᑎᓪᓗᒋᑦ 

ᓄᓇᙳᐊᒥᒃ; ᐊᒻᒪ, 

• ᐃᓗᓕᖏᓐᓄᑦ ᓇᓗᓇᐃᔭᖅᓯᒪᔪᓂᒃ ᐸᕐᓇᐅᑎᓃᑦᑐᖃᕐᓗᓂ ᓇᓗᓇᐃᔭᐃᔪᓐᓇᕋᔭᖅᑐᒥ ᓇᐃᓴᐅᑎᑎᒍᑦ, ᓄᓇᐅᑉ 

ᓇᓃᓐᓂᖓᒍᑦ, ᐊᒻᒪᓗ ᐊᑐᖁᔭᐅᙱᔾᔪᑎᐅᔪᑦ ᐃᓂᒋᔭᐅᔪᓄᑦ. 

GN-TRC-06: ᒪᑦᑐᑯᓗᒃᒥᑦ (Strathcona Sound) ᐱᕙᓪᓕᐊᕝᕕᒃ 

ᐱᓕᕆᕕᒃ  ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᒪᑦᑐᑯᓗᒃᒥᑦ (Strathcona Sound) ᐱᕙᓪᓕᐊᕝᕕᒃ 

ᓇᓗᓇᐃᔭᐃᕕᐅᓯᒪᔪᑦ • 2021 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (2021 ᐸᕐᓇᐅᑎ), ᓵᑉᑕ 4 

ᐊᒻᒪ ᓄᓇᙳᐊᖅ A 

• ᑲᑎᑕᐅᓯᒪᔪᑦ ᒪᑦᑐᑯᓗᒃᒥᑦ ᐱᕙᓪᓕᐊᕝᕕᒃᒥ ᐱᖁᔭᐃᑦ R.R.N.W.T. 

(Nu.) 1990, c.A-17 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᒪᑦᑐᑯᓗᒃᒥ ᐱᕙᓪᓕᐊᕝᕕᒃ ᐃᓚᐅᑎᑕᐅᔭᕆᐊᖃᖅᑐᖅ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ. ᐱᓕᕆᐊᒃᓴᒧᑦ 

ᑐᒃᓯᕋᐅᑎᐅᔪᑦ ᐱᔭᐅᒃᐸᑦ ᓄᓇᕗᒻᒥ ᐸᕐᓇᐃᔨᓄᑦ ᑕᒪᑐᖓ ᓄᓇᕗᑦ, ᐅᑯᐊ ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ (CGS) 

ᑐᑭᒧᐊᖅᑎᑦᑎᔨᖓ ᐸᕐᓇᐅᓯᐅᕐᓂᕐᒧᑦ ᐊᒻᒪ ᓄᓇᓕᕆᓂᕐᒧᑦ ᑐᓂᓯᔭᕆᐊᖃᖅᑐᖅ ᐱᔪᒪᔾᔪᑎᒋᔭᐅᔪᓂᒃ ᐱᔪᓐᓇᖅᑎᑦᑎᓂᕐᒧᑦ ᐊᒻᒪᓗ 

ᐱᓕᕆᐊᖑᓗᓂ ᑖᓐᓇ ᑐᒃᓯᕋᐅᑎᑎᒍᑦ ᐃᓚᒋᔭᐅᔭᕆᐊᓖᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ ᑐᓂᔭᐅᒐᓗᐊᖅᐸᑕ.  

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᐅᕗᓇᓕ ᓄᓇᒥ ᐱᕙᓪᓕᐊᓂᕐᒧᑦ ᐱᖁᔭᖅᑎᒍᑦ ᐊᒻᒪᓗ ᐅᓇ ᒪᑦᑐᑯᓗᒃᒥ ᐱᕙᓪᓕᐊᕝᕕᒃᒧ ᐱᖁᔭᐃᑦ, ᐅᑯᐊ ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂ 

ᐱᔨᑦᑎᖃᖅᑎᒃᑯᑦ ᐱᔪᓐᓇᕐᓂᖃᖅᑐᑦ ᐃᓚᖏᓐᓂᒃ ᐱᓕᕆᐊᓂᒃ ᓄᖅᑲᖅᑎᑦᑎᔪᓐᓇᕐᓂᕐᒥᒃ ᐊᒻᒪᓗ ᐱᔪᓐᓇᐅᑎᓕᕆᔨᐅᓪᓗᑎᒃ 

ᖃᓄᐃᓕᐅᕈᑎᐅᔪᒪᔪᓂᒃ ᐃᓚᒋᔭᐅᔪᓄᑦ ᓄᓇᓄᑦ. ᒪᑦᑐᑯᓗᒃᒥ ᐱᕙᓪᓕᐊᕝᕕᒃ ᐃᓂᖓᑕ ᐅᖓᑖᓅᖓᓂᖓ ᐊᒻᒪᓗ ᐱᖁᔭᐃᑦ 

ᓇᓗᓇᐃᖅᑕᐅᓯᒪᔪᑦ ᐊᑖᒍᑦ.  

 

ᓇᓗᓇᐃᔭᖅᑕᐅᓯᒪᓂᖓᒍᑦ ᐋᖅᑭᒃᑕᐅᓯᒪᔪᓂᒃ ᐅᑯᓄᖓ ᐱᖁᔭᓄᑦ, ᓄᓇᐅᑉ ᐃᓂᒋᓂᐊᕐᑕᖏᑦ ᐅᕙᓂ ᒪᑦᑐᑯᓗᒃᒥ ᐱᕙᓪᓕᐊᕝᕕᒃᒥ 

(ᓴᖅᑭᔮᕐᒥᔪᖅ ᐅᕙᓂ ᓇᓗᓇᐃᒃᑯᑎ 7-1) ᐅᑯᐊᖑᔪᑦ: 

• ᐱᒋᐊᕐᓯᒪᔪᓂ ᒫᓂᐸᓗᒃ 73°10’N. ᐊᒻᒪ 84°15’W.; 

• ᐱᖓᖕᓇᖅᐸᓯᐊᓄᑦ ᒫᓂᐸᓗᒃ 85°00’W.; 

• ᓂᒋᖅᐸᓯᐊᓄᑦ ᒫᓂᐸᓗᒃ 72°55’N.; 

• ᑲᓇᖕᓇᖅᐸᓯᐊᓅᖓᔪᖅ ᒫᓂᐸᓗᒃ 84°15’W.; 

• ᐊᒻᒪᓗ ᐅᐊᖕᓇᖅᐸᓯᖕᒧ ᐱᓕᕆᐊᖑᓂᖓᓄᑦ. 

 

ᐃᓚᒐ 3 ᐊᒻᒪ 4 ᐱᖁᔭᓂ ᐃᒪᐃᓕᖓᖕᒪᑕ: 

 

ᑭᓇᑐᐃᓐᓇᖅ ᐅᕙᓂ ᒪᑦᑐᑯᓗᒃᒥ ᐱᕙᓪᓕᐊᕝᕕᒃᒥ, ᑭᓯᐊᓂ ᐱᖁᔭᐅᓯᒪᓂᕐᒧᑦ ᐱᔪᓐᓇᐅᑎᑎᒍᑦ ᐅᑯᓇᙶᖅᑐᒥᒃ 

ᐱᕙᓪᓕᐊᔪᓕᕆᔨᒥ, 

a) ᓇᑉᐸᖅᓯᔭᕆᐊᖃᙱᑦᑐᑦ, ᐊᓯᐊᓄᐊᖅᓯᓗᑎᒡᓘᓐᓃᑦ ᐅᕝᕙᓘᓐᓃᑦ ᐊᓯᙳᖅᑎᑦᑎᔭᕆᐊᖃᙱᑦᑐᖅ ᐃᒡᓗᒥ ᐅᕝᕙᓘᓐᓃᑦ 

ᓴᓇᔭᐅᓯᒪᔪᓂᒃ; 

b) ᐃᓗᑦᑐᖅᑎᑦᑎᔭᕆᐊᖃᙱᑦᑐᖅ ᐅᕝᕙᓘᓐᓃᑦ ᑐᐊᐸᒃᒥ ᐊᓯᙳᖅᑎᑦᑎᓗᓂ; 

c) ᐲᔭᐃᔭᕆᐊᖃᙱᑦᑐᖅ ᐅᕝᕙᓘᓐᓃᑦ ᓱᕋᒃᑎᕆᓗᓂ ᐱᕈᖅᑐᓂᒃ; ᐅᕝᕙᓘᓐᓃᑦ 

d) ᑐᐱᖅᓯᒪᔭᕆᐊᖃᙱᑦᑐᖅ ᐅᕝᕙᓘᓐᓃᑦ ᐊᐅᓪᓛᕐᕕᖃᕐᓗᓂ. 

 

ᑭᓇᑐᐃᓐᓇᖅ ᐅᕙᓂ ᒪᑦᑐᑯᓗᒃᒥ ᐱᕙᓪᓕᐊᕝᕕᒃᒥ ᐊᒃᑕᑯᓂ ᐃᒋᑦᑎᔭᕆᐊᖃᙱᑦᑐᖅ, ᑯᕕᖅᑕᕐᕕᖃᙱᓪᓗᓂ ᐅᕝᕙᓘᓐᓃᑦ 

ᖃᓄᐃᑦᑐᑐᐃᓐᓇᕐᓂᒃ ᐊᒃᑕᑯᓂ ᑭᓯᐊᓂ ᑕᕝᕙᓂ ᐱᓕᕆᕝᕕᖕᒥ ᐊᖏᖅᑕᐅᓯᒪᓗᓂ ᑕᒪᐅᖓ ᐱᕙᓪᓕᐊᔪᓕᕆᔨᒧᑦ. 

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᓄᓇᕗᒥᑦ ᒐᕙᒪᒃᑯ ᐃᓱᒪᓕᐅᕆᔪᑦ ᐅᑯᐊ ᐸᕐᓇᐃᔨᒃᑯᑦ ᑖᒃᑯᓂᖓ ᐱᖁᔭᓂᒃ ᐊᒻᒪ ᐸᕐᓇᐅᑎᓂᒃ ᐊᑐᖃᑦᑕᐅᑎᔪᓐᓇᖅᑎᑦᑎᓗᑎᒃ. 

ᑕᐃᒪᓐᓇᓗ ᓄᓇᕗᒥᑦ ᒐᕙᒪᒃᑯᑦ ᐃᓱᒪᓕᐅᕆᔪᑦ ᐅᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ: 

 

A. ᐃᓚᓯᓗᑎᒃ ᓇᐃᑦᑐᒥᒃ ᐆᒥᖓᓘᓐᓃᑦ ᓵᑉᑕ 4, ᐅᕙᓂ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ 

ᓇᓗᓇᐃᕐᓯᒪᓗᓂ ᐅᓇ ᒪᑦᑐᑯᓗᒃᒥ ᐱᕙᓪᓕᐊᕝᕕᒃᒥ, ᐊᑐᖁᔭᐅᙱᑦᑐᓂᒃ ᐊᒻᒪᓗ ᐱᔪᓐᓇᐅᑎᖃᖅᑎᑕᐅᓂᕐᒧᑦ 

ᐊᑐᕈᓐᓇᐅᑎᓂᒃ.  

 

B. ᓇᓗᓇᐃᕐᓗᒋᑦ ᒪᑦᑐᑯᓗᒃᒥ ᐱᕙᓪᓕᐊᕝᕕᒃ ᐃᓂᒋᔭᐅᔪᖅ ᓄᓇᙳᐊᒥᑦ ᓄᓇᓖᑦ ᓄᓇᙳᐊᖏᓐᓂ ᐊᔾᔨᖃᐸᓗᒡᓗᒍ. 

GN-TRC-07: ᑕᒪᐅᖔᖅᑐᓄᑦ ᑎᑎᕋᐅᓯᐅᕙᓪᓕᐊᔪᑦ 

ᐱᓕᕆᕕᒃ  ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (EDT) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᑕᒪᐅᖔᖅᑐᓄᑦ ᑎᑎᕋᐅᓯᐅᕙᓪᓕᐊᔪᑦ 

ᓇᓗᓇᐃᔭᐃᕕᐅᓯᒪᔪᑦ • ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021a). ᓄᓇᙳᐊᖅ A1 ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓕᐅᕐᓂᖅ – ᕿᒥᕐᕈᐊᕐᓂᖅ ᓄᓇᕗᒥᑦ 

ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ (ᓄᓇᕗᒻᒥ ᐸᕐᓇᐃᔨᑦ 

ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-002E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021b). ᓄᓇᙳᐊᖅ A2 ᓄᓇᐅᑉ 

ᐊᑐᖅᑕᐅᓂᒃᓴᖓᓄᑦ ᐋᖅᑭᒃᑕᐅᓯᒪᔪᑦ – ᐊᑐᖅᑕᐅᓚᐅᑲᖕᓂᐊᖅᑐᑦ ᓄᓇᕗᒥᑦ 

ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ (ᓄᓇᕗᒻᒥ ᐸᕐᓇᐃᔨᑦ 

ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-003E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021c). ᓄᓇᙳᐊᖅ A3 ᓄᓇᐅᑉ 

ᐊᑐᖅᑕᐅᓂᒃᓴᖓᓄᑦ ᐋᖅᑭᒃᑕᐅᓯᒪᔪᑦ – ᒪᓕᒋᐊᓕᒃᑯᑦ (ᓄᓇᕗᒻᒥ ᐸᕐᓇᐃᔨᑦ 

ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-004E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021d). 2021 ᑎᑎᕋᖅᑕᐅᓯᒋᐊᖅᑐᕐᒥ 

ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ 

ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-001E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021e). GIS DATA MAP1 

2021DNLUP [shapefile] (ᓄᓇᕗᒻᒥ ᐸᕐᓇᐃᔨᒃᑯᑦ ᑭᒃᑯᓕᒫᓄᑦ 

ᐊᑎᓕᐅᕐᕕᒃ). 

• ᐅᓇ ᐱᐅᓪ ᐃᒥᖃᕐᕕᒃᒧᑦ ᐸᕐᓇᐅᑎᓂᒃ ᑲᒥᓴᓐᑯᑦ. (2019). 2019 ᐱᐅᓪ 

ᐃᒥᖃᕐᕕᒃᒧᑦ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎ. 

• ᓵᑑ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᓄᑦ ᑲᑎᒪᔩᑦ. (2013). 2013 

ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᒍᑎ. 

 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᐅᓄᕈᓘᔭᖅᑐᓂᒃ ᐃᓱᒫᓘᑎᓂᒃ ᓇᓗᓇᐃᕐᓯᓚᐅᕐᑐᑦ ᓄᓇᓂ ᓇᓗᓇᐃᔭᐃᔾᔪᑎᐅᔪᓂᒃ ᐅᕙᓂ 2021 ᑎᑎᕋᖅᑕᐅᓯᒋᐊᖅᑐᕐᒥ 

ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ ᐊᒻᒪᓗ ᐃᑲᔪᕈᑎᐅᓪᓗᑎᒃ ᑎᑎᖃᖁᑎᒋᔭᐅᔪᓂᒃ ᐅᕙᓂ ᓄᓇᕗᒻᒥ 

ᐸᕐᓇᐃᔨᒃᑯᑦ ᑭᒃᑯᓕᒫᓄᑦ ᐊᑎᓕᐅᕐᕕᖓᓂ. ᑲᑎᑕᐅᕙᓪᓕᐊᔪᓂᒃ ᓈᒻᒪᙱᓕᐅᕈᑎᐅᔪᑦ ᐃᓚᖃᖅᑐᑦ ᐊᔾᔨᒌᑲᑕᙱᓗᐊᖅᑐᓂᒃ 

ᐊᒻᒪ/ᐅᕝᕙᓘᓐᓃᑦ ᑎᑎᕋᖅᑕᐅᕙᓪᓕᐊᓕᖅᖅᑐᒥᒃ ᓄᓇᙳᐊᓂᒃ ᓇᓗᓇᐃᒃᑯᑎᑦ ᐱᐊᓂᒃᓯᒪᙱᓐᓂᖏᓐᓂᒃ ᐊᒻᒪᓗ ᑎᑎᕋᕐᓯᒪᔪ 

ᐱᑕᖃᙱᖢᑎᒃ ᐃᓚᖏᑦ ᒪᑯᓄᖓ ᐃᓂᒋᔭᐅᑎᑕᐅᔪᓄᑦ ᓄᓇᓄ (ᐊᑐᖅᑕᐅᓚᐅᑲᖕᓂᕐᒧᑦ, ᒪᓕᒋᐊᓕᒃᑯᑦ, ᐅᕝᕙᓘᓐᓃᑦ 

ᐊᔾᔨᒌᙱᑦᑐᓄᑦ ᐊᑐᖅᑐᒃᓴᓄᑦ). 

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

“ᓄᓇᙳᐊᖅ A” ᓇᓗᓇᐃᒃᑯᑎᒋᔭᐅᓯᒪᔪᖅ ᐅᕘᓇᓕᒫᖅ 2021 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (DNLUP) (ᓄᓇᕗᒻᒥ ᐸᕐᓇᐃᔨ, 2021d, ᒪᒃᐱᒐᖅ 6) ᑭᓯᐊᓂᓕ ᐃᓚᐅᙱᑦᑐᑦ ᐅᑯᓇᓂ 

ᑎᑎᖃᓂᒃ. ᑭᓯᐊᓂᓕ, ᐱᖓᓱᓂᒃ ᓄᓇᙳᐊᖅ A-ᒨᖓᔪᓂᒃ (ᓄᓇᕗᒻᒥ ᐸᕐᓇᐃᔨ, 2021a; ᓄᓇᕗᒻᒥ ᐸᕐᓇᐃᔨ, 2021b; ᓄᓇᕗᒻᒥ 

ᐸᕐᓇᐃᔨ, 2021c) ᐊᑐᐃᓐᓇᐅᔪᑦ ᐊᓯᐊᒎᖓᔪᓂᒃ ᓄᓇᕗᒻᒥ ᐸᕐᓇᐃᔨᒃᑯᑦ ᑭᒃᑯᓕᒫᓂ ᐊᑎᓕᐅᕐᕕᖓᓂ. ᐊᒻᒪᒃᑲᓐᓂᖅ, 

ᓄᓇᙳᐊᓄᑦ ᓇᓗᓇᐃᒃᑯᑎᒋᔭᐅᔪᑦ ᓱᖅᑯᐃᓇᙱᓗᐊᖅᑐᓂᒃ ᑎᑎᕋᖅᓯᒪᓚᐅᕐᒪᑕ ᐋᖅᑭᒃᓱᖅᑕᐅᓯᒪᓇᓱᖕᓂᕐᒧᑦ. ᐅᓇ 

ᖃᓄᐃᓕᐅᕈᓘᔭᕆᐊᖃᕐᓇᕐᒪᑦ ᕿᒥᕐᕈᐊᖅᑐᒧᑦ ᕿᒥᕐᕈᐊᕋᓱᖕᓂᒃᑲ ᑖᔅᓱᒥᖓ ᐋᖅᑭᒃᑕᐅᓯᒪᔪᒥ ᓄᓇᖑᐊᓂ ᐃᓂᒋᔭᐅᔪᓂᒃ. 

 

ᓄᓇᕗᒻᒥ ᐸᕐᓇᐃᔨᒃᑯᑦ ᐊᑐᖃᑦᑕᕐᒪᑕ ᐊᔾᔨᒌᙱᑦᑑᑎᓂᒃ ᓄᓇᙳᐊᓄᑦ ᐃᓂᓕᐅᕈᑎᓂᒃ ᐋᖅᑭᒃᑕᐅᓯᒪᓂᑯᓂᒃ ᐊᓯᖏᓐᓄᑦ 

ᑲᑐᔾᔨᖃᑎᒌᓄᑦ (ᓲᕐᓗ ᓄᓇᕗᒥᑦ ᓄᓇᒋᔭᐅᔪᑦ ᐊᒻᒪᓗ ᓯᓚᑖᓃᑦᑐᑦ ᓯᑯᖃᐃᓐᓇᐅᔭᕐᑐᓄᑦ ᐃᓂᒋᔭᐅᔪᑦ), ᑭᓯᐊᓂᓕ 

ᓇᓗᓇᐃᒃᑯᑎᑕᖃᙱᒻᒪᑦ ᓇᑭᙶᖅᓯᒪᖕᒪᖔᑦ. 

  

ᓱᖅᑯᐃᓇᖅᑐᓂᒃ ᓇᓗᓇᐃᕐᓯᓯᒪᙱᒻᒪᑕ ᐃᓂᒋᔭᐅᓇᔭᖅᑐᓂᒃ ᓄᓇᐃᑦ ᐊᑐᖅᑕᐅᔪᒃᓴᐃᑦ ᐸᕐᓇᐅᓯᐅᖅᑕᐅᔪᑎᒍᑦ – ᐅᓇ 

ᐃᑲᔪᕈᑎᐅᔪᓐᓇᕐᒪᓐ ᑐᑭᓯᒍᑎᐅᓗᓂ ᐊᒃᑐᐃᔾᔪᑎᒋᔭᐅᔪᓂᒃ ᐊᑐᐊᒐᕐᓄ ᐊᔾᔨᒌᙱᑦᑑᑎᓄᑦ ᑐᕌᒐᕆᔭᐅᔪᓄᑦ. ᐃᓚᐅᑎᑎᑦᑎᓂᖅ 

ᑐᓴᒐᒃᓴᒥ ᐆᒥᖓ ᓄᓇᐅᑉ ᐊᑐᖅᑕᐅᓂᐊᕐᓂᖓᓂᒃ ᐸᕐᓇᐅᑎᒥ, ᐆᑐᓇᖅ ᐱᐅᓪ ᐃᒥᖃᕐᕕᒃᒧᑦ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ 

ᐸᕐᓇᐅᑎᑐᑦ (ᐱᐅᓪ ᐃᒥᖃᕐᕕᒃᒧᑦ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ ᑲᒥᓴᓐ, 2019, ᒪᒃᐱᒐᖅ 75) ᐊᒻᒪᓗ ᓵᑑ ᓄᓇᒥ 

ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎ (ᓵᑑ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᓄᑦ ᑲᑎᒪᔩᑦ, 2013, ᒪᒃᐱᒐᖅ 29). ᐊᒻᒪᒃᑲᓐᓂᖅ 

ᑎᑎᕐᓯᒪᔪᖃᙱᖢᓂ ᓇᓗᓇᐃᔭᐃᓯᒪᔪᓂᒃ ᐊᔾᔨᒌᙱᑦᑐᓄᑦ ᐊᑐᖅᑐᒃᓴᓄᑦ. 

 

ᐅᓇ ᑎᑎᕋᖅᑕᐅᑎᓪᓗᒍ, ᓄᓇᕗᒻᒥ ᐸᕐᓇᐃᔨᒃᑯᑦ ᖃᕋᓴᐅᔭᒃᑯᑦ ᓴᖅᑭᔮᒐᖓ ᐃᓚᖃᓚᐅᙱᒻᒪ ᓄᓇᙳᐊᓂᒃ 

ᓇᓗᓇᐃᒃᑯᑎᐅᑲᑕᖕᓂᐊᖅᑐᓂᒃ ᓄᓇᓄ ᐊᑐᕈᑎᐅᓂᐊᖅᑐᓂᒃ ᐅᕙᓂ ᑕᐃᒪᐃᖁᔭᐅᓂᖓᒍᑦ 2021 ᐸᕐᓇᐅᑎᓂᒃ (DLNUP). 

 

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᓄᓇᒻᒥ ᐸᕐᓇᐃᔨᒃᑯᑦ ᐃᓚᐅᑎᑦᑎᔭᕆᐊᖃᕐᒪᑕ ᑕᒪᐅᖔᖅᑐᓂᒃ ᓄᓇᙳᐊᓂᒃ, ᐱᓗᐊᖅᑐᒥᓐ ᓄᓇᙳᐊᖅ A ᐊᒻᒪᓗ ᑖᔅᓱᒧᖓ 

ᐱᖓᓱᒃ ᐊᔾᔨᒌᙱᑦᑐᑦ, ᐅᕙᓂ ᐃᓚᒃᑲᓐᓂᖓᓂᒃ ᐅᕙᓂ 2021 ᐸᕐᓚᐅᑎᓂᒃ. ᓄᓇᕗᒻᒥ ᐸᕐᓇᐃᔨᒃᑯᑦ ᐱᑕᖃᖅᑎᑦᑎᔭᕆᐊᖃᖅᑐᖅ 

ᓱᖁᐃᓇᑦᑎᐊᖅᑐᓂᒃ ᐊᒻᒪ ᐱᐊᓂᒃᓯᒪᓗᑎᒃ ᓇᓗᓇᐃᒃᑯᑎᐅᓇᔭᖅᑐᓂᒃ ᓄᓇᙳᐊᓄᑦ (ᓲᕐᓗ ᓄᓇᙳᐊᖅ A1) ᑕᒪᐃᓐᓄᓕᒫᖅ 

ᑎᑎᕋᖅᓯᒪᔪᑎᒍᑦ. ᐊᒻᒪᓗ ᐅᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓱᐃᓪᓗᐊᖅᑐᑦ ᑐᑭᓯᓇᖅᑐᓂᒃ ᓄᓇᙳᐊᓄᑦ 

ᓇᓗᓇᐃᒃᑯᑎᓂᒃ. 

 

ᓄᓇᐃᑦ ᐃᓂᒋᔭᐅᑲᑕᖕᓂᐊᖅᑐᓄᑦ ᑎᑎᕋᖅᑕᐅᓯᒪᔪᖅ ᐊᑐᖅᑕᐅᕙᒃᑐᑦ ᓄᓇᕗᒻᒥ ᐸᕐᓇᐃᔨᓄᑦ ᓇᓗᓇᐃᒃᑯᑎᓕᐅᕐᓯᒪᔭᕆᐊᖃᖅᑐᑦ. 

  

ᓄᓇᕗᒻᒥ ᐸᕐᓇᐃᔨᒃᑯᑦ ᑐᓂᓯᓯᒪᔭᕆᐊᖃᖅᑐᑦ ᑎᑎᕋᕐᓯᒪᔪᓂᒃ ᐋᖅᑭᒃᓯᒪᓗᑎᒃ ᓇᓗᓇᐃᒃᑯᑎᑎᑐᑦ, ᐆᒧᖓ ᐃᓂᒋᔭᐅᔪᓕᒫᓂᒃ 

ᓄᓇᓂ ᐊᑐᖅᑕᐅᔪᓐᓇᖅᑐᓂᒃ (ᐊᑐᖅᑕᐅᓚᐅᑲᖕᓂᕐᒧᑦ, ᒪᓕᒋᐊᓕᒃᑯᑦ, ᐅᕝᕙᓘᓐᓃᑦ ᐊᔾᔨᒌᙱᑦᑐᓄᑦ ᐊᑐᖅᑐᒃᓴᓄᑦ) 

ᐸᕐᓇᐅᓯᐅᖅᑕᐅᓯᒪᔪᒧᑦ ᓄᓇᒧᑦ. ᐊᒻᒪᓗ, ᓇᓗᓇᐃᔭᕐᓯᒪᑦᑎᐊᖅᑐᓂᒃ ᐊᔾᔨᒌᙱᑦᑐᓄᑦ ᐊᑐᖅᑐᒃᓴᓄᑦ ᐃᓚᐅᑎᑦᑎᓗᑎᒃ. 

 

ᐊᒻᒪᓗ ᐃᓚᒋᔭᐅᓂᐊᕐᓗᑎᒃ ᓄᓇᙳᐊᓄᑦ, ᐸᕐᓇᐃᔨᒃᑯᑦ ᐱᐊᓂᒃᓯᓇᓱᒋᐊᓖᑦ ᓄᓇᙳᐊᑎᒍ ᑕᑯᑲᐅᕐᑐᕈᑎᐅᔪᓐᓇᖅᑐᓂᒃ 

ᐸᕐᓇᐅᑎᒃᓴᓂᒃ ᑎᑎᕋᖅᑕᐅᓯᒋᐊᖅᑐᒥ. ᓄᓇᙳᐊᖅ ᑕᑯᑲᐅᕐᑐᕈᑎᐅᔪᓐᓇᖅᑐᖅ ᐃᑲᔪᕋᔭᕐᒪ ᕿᒥᕐᕈᐊᖅᑐᓂᒃ 

ᖃᓄᐃᓕᖓᓇᔭᕐᓂᖓᓂᒃ ᑐᒃᓯᕋᕈᑎᐅᔪᖅ ᓄᓇᐅᑉ ᐊᑐᖅᑕᐅᔪᒪᓂᖓ ᐊᒻᒪᓗ ᓇᓗᓇᐃᕐᓯᓯᒪᓪᓗᓂ ᐊᔾᔨᒌᙱᔾᔪᑎᐅᕙᒃᑐᓂᒃ ᐊᒻᒪ 

ᐊᑕᐅᑦᑎᒃᑰᕈᑎᐅᔪᓐᓇᖅᑐᓂᒃ 

GN-TRC-08: ᐃᓚᒋᐊᕈᑎᐅᔪᓐᓇᖅᑐᓂᒃ ᐱᓕᕆᐊᖃᖅᐸᓪᓕᐊᓂᖅ  

 

ᐱᓕᕆᕕᒃ  ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (EDT) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᐃᓚᒋᐊᕈᑎᐅᔪᓐᓇᖅᑐᓂᒃ ᐱᓕᕆᐊᖃᖅᐸᓪᓕᐊᓂᖅ 

ᓇᓗᓇᐃᔭᐃᕕᐅᓯᒪᔪᑦ  

• ᐹᒃᓕ ᕚᓕ ᓄᓇᓕᖕᓂ ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᖃᑎᒌᒃᑐᓂᒃ ᐸᕐᓇᐅᑎᓕᕆᔩᑦ. (1998). 1998 ᐹᒃᓕ ᓄᓇᓂᒃ ᐊᒻᒪ 

ᐊᑐᒃᑲᓐᓂᕈᓐᓇᖅᑐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᑦ. 

• ᒐᕙᒪᒃᑯᑦ ᐳᕆᑎᔅ ᑲᓚᒻᒥᐊᒥ. (2021, ᐋᒐᓯ). ᓄᓇᐅᑉ 

ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᑦ ᐊᒻᒪ ᒪᓕᒐᖅᑎᒍᑦ ᑐᑭᒧᐊᕈᑎᑦ 

ᐊᕕᒃᑐᖅᓯᒪᓂᒃᑯᑦ. 

https://www2.gov.bc.ca/gov/content/industry/crown-land-

water/land-use-planning/regions  

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2016). 2016 ᑎᑎᕋᖅᑕᐅᓯᒋᐊᖅᑐᕐᒥ 

ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ 

ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 16-037E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021). 2021 ᑎᑎᕋᖅᑕᐅᓯᒋᐊᖅᑐᕐᒥ 

ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ 

ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-001E). 

• ᐅᓇ ᐱᐅᓪ ᐃᒥᖃᕐᕕᒃᒧᑦ ᐸᕐᓇᐅᑎᓂᒃ ᑲᒥᓴᓐᑯᑦ. (2019). 2019 ᐱᐅᓪ 

ᐃᒥᖃᕐᕕᒃᒧᑦ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎ. 

• ᓵᑑ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᓄᑦ ᑲᑎᒪᔩᑦ. (2013). 2013 

ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᒍᑎ. 

 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᓄᓇᕗᒻᒥ ᐸᕐᓇᐃᔨᒃᑯᑦ ᐊᖏᕐᓂᐊᕈᒪᔪᑦ ᐊᒻᒪ ᐊᑐᓕᖅᑎᑦᑎᓗᑎᒃ ᐊᑕᐅᓯᕐᒥ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᓂ 

ᑕᒪᐃᓐᓄᓕᒫᖅ ᓄᓇᓄᑦ ᐊᒻᒪ ᐃᒪᕐᓄᑦ ᓄᓇᖓᓃᑦᑐᓄᑦ. ᐅᓇ ᖃᓄᐃᓕᐅᕈᑎᐅᓇᔭᕐᑐᖅ ᐊᔾᔨᒋᔭᐅᙱᑦᑐᖅ ᐊᓯᖏᓐᓂ 

ᐱᓕᕆᕝᕕᐅᔪᓂᒃ ᑲᓇᑕᒥ ᐊᐅᓚᑦᑎᕙᒃᑐᓂᒃ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ ᐊᕕᒃᑐᖅᓯᒪᓂᒃᑯᑦ ᐊᓯᐊᒍᓪᓘᓐᓃᑦ. 

 

ᑭᓯᐊᓂᓕ, ᓄᓇᕗᒥᑦ ᒐᕙᒪᒃᑯᑦ ᖃᐅᔨᒪᔪᑦ 1999-ᓗ 2005-ᓗ ᐊᑯᓐᓂᖓᓂᒃ ᐅᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ 

ᐋᖅᑭᒃᓱᐃᕙᓪᓕᐊᓕᓚᐅᕐᓯᒪᖕᒪᑕ 6-ᓂ ᐊᕕᒃᑐᖅᓯᒪᓂᒃᑯᑦ ᐸᕐᓇᐅᑎᓂᒃ. ᑐᓴᐅᒪᑎᑦᑎᓂᕐᒧᑦ ᑲᑎᒪᑎᓪᓗᒋᑦ ᕿᑎᕐᒥᐅᑦ 

ᐱᖓᖕᓇᖓᓂᒃ ᐸᕐᓇᐅᑎᓄᑦ ᐱᓕᕆᔨᐅᔪᑦ ᐃᑲᔪᕈᓐᓃᓚᐅᕐᓯᒪᖕᒪᑕ ᐊᕕᒃᑐᖅᓯᒪᓂᒃᑯᑦ ᐱᓕᕆᔾᔪᑎᐅᔪᒥᒃ. ᑕᐃᒪᙵᓂ ᑕᒪᕐᒥ 

ᐸᕐᓇᐅᑎᓄᑦ ᐊᖏᖅᑎᐅᕙᒃᑐ ᐃᑲᔪᕐᓯᒪᖕᒪᑕ ᐋᖅᑭᒃᓱᐃᓂᕐᒥ ᓄᓇᕗᓕᒫᒥᒃ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᓂᒃ.  

 

ᓄᓇᕗᒥᑦ ᒐᕙᒪᒃᑯᑦ ᐃᓱᒪᓕᐅᕆᓚᐅᕐᑐ ᖁᑦᑎᖕᓂᖅᓴᒃᑰᖓᔪᒥᒃ, ᒪᓕᒐᓕᕆᔾᔪᑎᐅᙱᓐᓂᕐᓴᒥ ᐸᕐᓚᐅᑎᑕᖃᕈᓂ 

ᐱᕕᖃᖅᑎᑦᑎᔾᔪᑎᐅᓇᔭᕐᒪ ᓄᓇᕗᒻᒥ ᐸᕐᓇᐅᔨᒃᑯᓐᓂ ᐱᔭᕆᐊᖃᖅᑕᖏᓐᓂᒃ ᐊᑐᕈᓐᓇᕐᓗᑎᒃ ᐅᕘᓇ ᓄᓇᕗᒻᒧ ᐊᖑᕈᑎᓂᒃ 

ᐃᓂᖃᖅᑎᑦᑎᓗᑎᒡᓗ ᓄᓇᕗᒧᑦ ᐱᕈᖅᐸᓪᓕᐊᔾᔪᑎᐅᔪᕐᓇᑐᒥ ᐊᒡᒋᖅᑐᓂᒃ ᐊᕐᕌᒍᓂᒃ 

 

 

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

  

ᐊᓯᖏᓐᓂᒃ ᐳᕌᕕᓐᓯᐅᔪᓂᒃ ᑎᐅᕆᑑᕆᓂᓪᓘᓐᓃᑦ ᑕᐃᒪᓐᓇ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᖃᑐᖃᙱᑦᑐᖅ 

ᐊᑕᐅᓯᑐᐊᒥᒃ. ᑕᐅᑐᒃᖢᒍᓕ ᐃᒪᓐᓇ, ᐳᕆᑎᔅ ᑲᓚᒻᐱᐊ, ᓄᓇᒋᔭᐅᔪᖅ ᐊᖏᔪᐊᓘᓪᓗᓂ, 8-ᓂ ᐊᕕᒃᑐᖅᓯᒪᓂᒃᑯᑦ ᓄᓇᒧᑦ 

ᐊᑐᖅᑕᐅᔾᔪᑎᒃᓴᓄᑦ ᐸᕐᓇᐅᑎᖃᖅᑐᑦ. ᐅᑯᐊ ᐊᑐᓂ 8-ᓂ ᐊᕕᒃᑐᖅᓯᒪᓂᒃᑯᑦ ᐸᕐᓇᐅᑎᓂᒃ ᐊᒻᒪ ᐊᕕᒃᑐᖅᓯᒪᐅᓂᖃᒃᑲᓐᓂᕐᒥᔪᖅ 

ᐃᒪᓐᓇ ᐅᓄᕐᑎᒋᓕᕐᓯᒪᓪᓗᑎᒃ 26 ᐊᕕᒃᑐᖅᓯᒪᓂᒃᑯᑦ ᐸᕐᓇᐅᑎᓄᑦ; ᑖᒃᑯᐊᑦᑕᐅᖅ ᐊᕕᒃᑐᖅᓯᒪᐅᕐᑐᑦ ᐊᒻᒪ ᐊᕕᒃᑐᖅᑲᓐᓂᕐᓯᒪᔪ 

ᓄᓇᑎᒍᑦ ᐊᕕᒃᑐᖅᑕᐅᓯᒪᓂᒃᑯᑦ ᓇᓗᓇᐃᒃᑯᑎᓕᕆᓂᒃᑯᑦ (RMZ) (ᐳᕆᑎᔅ ᑲᓚᒻᐱᐊ ᒐᕙᒪᒃᑯᑦ, 2021). 

  

ᑎᐅᕆᑑᕆᑎᒍᓪᓕ, ᑕᒪᐃᓐᓂ ᔫᑳᓐ ᐊᒻᒪ ᓄᓇᑦᓯᐊᖅ ᐊᕕᒃᑐᖅᓯᒪᓂᒃᑯᑦ ᐸᕐᓇᐅᑎᓂᒃ ᐱᓕᕆᐊᖃᖃᑦᑕᖅᑐᑦ. ᐅᑯᐊ ᐊᕕᒃᑐᖅᓯᒪᓂᒃᑯ 

ᐸᕐᓇᐅᑎᑦ ᑲᒪᒋᔭᖃᕈᑎᐅᔪᑦ ᒥᑭᓐᓂᕐᓴᒃᑰᖓᔪᓂᒃ ᐆᒪᙵᓪᓕ ᑐᒃᓯᕋᕈᑎᐅᔪ ᐅᕘᓇ 2021 ᐸᕐᓇᐅᑎᓂᒃ (DNLUP). 

ᑕᐃᒪᐃᓐᓂᖓᓄᑦ ᑕᒪᒃᑯᐊ ᐸᕐᓇᐅᑎᑦ ᐊᔾᔨᒋᙱᐊᕐᔪᖕᒪᒋᑦ, ᓄᓇᒥ ᐊᐅᓚᑦᑎᓂᒃᑯᑦ ᓯᕗᓪᓕᐅᑎᑕᐅᔭᕆᐊᓕᖕᓂᒃ ᐊᒻᒪ 

ᖃᓄᐃᓕᐅᕈᑎᐅᔪᒪᔪᓂᒃ. ᑕᐅᑐᒃᖢᒍᓕ, ᐅᓇ ᔫᑳᓐᒥ ᐱᐅᓪ ᐃᒥᖃᕐᕕᒃᒧᑦ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎ 



 

21 
 

ᑲᒪᒋᔭᐅᔾᔪᑎᖃᕐᒪᑦ 67,431 ᑭᑉᐹᕆᒃᖢᓂ ᑭᓛᒥᑕ ᓄᓇᒥ (ᐱᐅᓪ ᐃᒥᖃᕐᕕᒃᒧᑦ ᐸᕐᓇᐅᑎ ᑲᒥᓴᓐ, 2019 ᒪᒃᐱᒐᖅ 176) ᐊᒻᒪᓗ 

ᐊᕕᒃᑐᖅᓯᒪᓪᓗᓂ 16-ᓄ ᓄᓇᐃᑦ ᐊᕕᒃᑐᖅᓯᒪᐅᖅᑐᑦ ᐊᐅᓚᑕᐅᔾᔪᑎᓖᑦ (LMUs). ᓄᓇᑦᓯᐊᕐᒥ ᓵᑑ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ 

ᐸᕐᓇᐅᑎ ᑲᒪᒋᔭᖃᕈᑎᐅᔪᖅ 283,988 ᑭᑉᐹᕆᒃᓯᒪᔪᓂᒃ ᑭᓛᒥᑕᓂ ᐊᒻᒪᓗ ᐊᕕᒃᑐᖅᑕᐅᓯᒪᓪᓗᑎᒃ ᐃᒻᒪᑳᑦ 66-ᓄ 

ᐊᕕᒃᑐᕐᓯᒪᓂᕐᓄᑦ (ᓵᑑ ᓄᓇᒥ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᓄᑦ ᑲᑎᒪᔩᑦ, 2013 ᒪᒃᐱᒐᖅ 29). 

  

ᒪᑯᐊ ᐊᑐᖅᑕᐅᙱᖔᖅᖢᑎᒃ ᐊᕕᒃᑐᖅᓯᒪᓂᒃᑯᑦ ᐸᕐᓇᐅᑎᑦ ᐅᕝᕙᓘᓐᓃᑦ ᒥᑭᓐᓂᕐᓴᒃᑰᖓᔪᓂᒃ ᐸᕐᓇᐅᓯᐅᑎᓕᐅᕈᑎᓂᒃ 

ᒫᓐᓇᐅᔪᖅ, ᐊᒻᒪᓗ ᑲᒪᒋᔭᖃᕐᓂᕐᒥᒃ ᑲᑎᕐᓱᖅᑕᐅᕙᓪᓕᐊᔪᓂᒃ ᐊᒻᒪᓗ ᖃᐅᔨᓴᕐᓂᕐᒥᒃ ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ 

ᐱᐊᓂᒐᓱᖕᓂᕐᒥᒃ ᑖᒃᑯᓂᖓ, ᑕᐃᒪᓕ ᑎᐅᕆᑑᕆᓕᒫᒧᑦ ᐸᕐᓇᐅᓯᐅᕐᓂᖅ ᓈᒻᒪᒐᔭᙱᒻᒪᑦ. ᓄᓇᕗᒻᒥ ᐸᕐᓇᐃᔨᒃᑯᑦ ᐅᖃᐅᓯᖃᖅᑐᑦ 

ᑕᒪᑐᒥᖓ ᖃᓄᐃᓕᐅᕈᑎᒃᓴᒥ ᐅᕙᓂ 2021 ᐸᕐᓚᐅᑎᓕᒃ 1.3.4: ᐃᓚᒋᐊᕐᓯᒍᑎᐅᔪᓐᓇᕐᓂᕐᒧᑦ ᐸᕐᓇᐅᓯᐅᕐᓂᖅ:  

  

“ᓈᒻᒪᙱᓗᐊᖅᐸᑦ ᐋᖅᑭᒃᓱᐃᔭᕆᐊᒃᓴᖅ ᐊᑐᖅᑕᐅᔪᓐᓇᑦᑎᐊᖅᑐᓂᒃ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐸᕐᓇᐅᑎᑦ 

ᐊᖏᔪᐊᓗᖕᒧᑦ ᓄᓇᒧᑦ ᐊᒻᒪ ᐱᓕᕆᐊᕆᑯᑖᙱᓪᓗᒍ. ᐸᕐᓇᐃᔨᒃᑯᑦ ᐃᓚᒋᐊᕐᓯᒍᑎᐅᔪᓐᓇᕐᓂᒃᑯᑦ ᐱᓕᕆᐊᖃᖅᑐᑦ 

ᐋᖅᑭᒃᓱᐃᕙᓪᓕᐊᓪᓗᑎᒃ ᐸᕐᓇᐅᑎᒥ. ᐅᓇ ᐱᒋᐊᓕᓵᕈᑎ ᐸᕐᓇᐅᑎ ᑎᑎᕋᕐᓯᒪᔪᖅ ᐃᓱᒪᒋᔭᐅᓪᓗᓂ ᑭᖑᓂᐊᒍᑦ 

ᐸᕐᓇᐅᑎᓄᑦ ᐱᓕᕆᐊᖃᕋᔭᕐᑐᑦ ᐊᖏᓂᕐᓴᓂᒃ. ᐊᒻᒪᓗ, ᐊᕕᒃᑐᕐᓯᒪᓂᒃ ᐊᒻᒪ ᐊᕕᒃᑐᖅᑕᐅᒃᑲᓐᓂᕐᓯᒪᓂᒃᑯ ᓄᓇᐅᑉ 

ᐊᑐᖅᑕᐅᓂᒃᓴᖓᓄᑦ ᖃᐅᔨᓴᕈᑎᓂᒃ ᐊᒻᒪᓗ ᑕᒪᐅᖔᖓᔪᓂᒃ ᖃᐅᔨᓴᕈᑎᓂᒃ ᐱᓕᕆᐊᖃᕐᓂᐊᖅᖢᑎᒃ 

ᑲᒪᒋᔭᐅᔭᕆᐊᓕᖕᓂᒃ ᐸᕐᓇᐅᓯᐅᕐᓂᕐᒧᑦ ᐱᓕᕆᖃᑎᒋᔭᐅᔪᓄᑦ.” (ᓄᓇᕗᒻᒥ ᐸᕐᓇᐃᔨᒃᑯᑦ, 2021 ᒪᒃᐱᒐ 6) 

  

ᓄᓇᕗᒥᑦ ᒐᕙᒪᒃᑯ ᐊᖏᖅᑐᑦ ᐊᑐᖅᑕᐅᔪᓐᓇᕈᑎᓄᑦ ᓇᓗᓇᐃᖅᑕᐅᓯᒪᔪᓂᒃ ᐸᕐᓇᐃᔨᓄᑦ ᑭᓯᐊᓂᓕ ᑖᒃᑯᐊ ᓯᕗᓪᓕᐅᔪᑦ ᐸᕐᓇᐅᑎᒃ 

ᐅᓗᕆᐊᓇᕈᑎᖃᕐᒪᑕ ᓄᓇᒥ ᐊᑐᕐᓂᕐᒧᑦ ᖃᓄᐃᓕᐅᕈᑎᐅᔪᓐᓇᖅᑐᓄᑦ ᓄᓇᕗᒥᑦ. ᐊᒃᑐᐃᒍᑎᐅᔪᑦ ᓄᖅᑲᕈᑎᐅᔭᒃᑐᓄᑦ ᓱᓕ 

ᑐᑭᓯᔭᐅᕌᓂᒍᓐᓇᙱᑦᑐᑦ.  

  

ᖁᕝᕙᓯᖕᓂᖅᓴᒃᑰᖓᔪᒥ ᐱᐊᓂᖕᓂᐊᕐᓗᓂ, ᓄᖅᑲᕈᑎᖃᐅᙱᓐᓂᓴᐅᓗᓂ ᐸᕐᓇᐅᑎ ᐅᑯᓂᖓ ᓄᓇᕗᒻᒥ ᐸᕐᓇᐃᔨᓂ 

ᐱᓕᕆᐊᒃᓴᖏᓐᓂᒃ ᐊᑐᓕᖅᑎᑦᑎᔪᓐᓇᕋᔭᖅᑐᑦ ᐅᕙᓃᑦᑐᓂᒃ ᓄᓇᒻᒧ ᐊᖏᕈᑎᓂᒃ ᐊᒻᒪᓗ ᐃᓂᖃᕈᓐᓇᖅᑎᑦᑎᓯᒪᓪᓗᓂ ᓄᓇᕗᑦ 

ᐱᕈᖅᐸᓪᓕᐊᓂᐊᕈᓂ ᐊᒻᒪ ᖃᓄᐃᓕᐅᖅᐸᓪᓕᐊᔾᔪᑎᓄᑦ ᐊᕐᕌᒍᓂ ᐊᒡᒋᖅᑐᓂᒃ. ᐊᓯᒃᑲᓐᓂᖏᓐᓂᒃ ᑐᓴᒐᒃᓴᓂ ᐊᑐᕈᓐᓇᕐᑐᑦ 

ᐋᖅᑭᒃᓯᒪᓂᖏᓐᓄᑦ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐋᖅᑭᒃᓱᐃᔪᓐᓇᕐᓂᖏᓐᓂᒃ ᐃᓚᒋᐊᕈᑎᒃᓴᓂᒃ ᕿᒥᕐᕈᐊᓕᕌᖓᑕ 

ᐱᓕᕆᐊᖑᔪᓂᒃ ᐅᕘᓇ ᑎᑎᕋᖅᑕᐅᓯᒪᓂᖓᒍᑦ 2021 ᐸᕐᓇᐅᑎᑦ 6.1.6:  

 

“ᐸᕐᓇᐃᔨᒃᑯᑦ ᕿᒥᕐᕈᐊᕌᓂᕋᔭᖅᑐᑦ ᐸᕐᓇᐅᑎᓂᒃ ᐊᕐᕌᒍᑦ 7 ᐊᓂᒍᖅᐸᑕ ᐸᕐᓇᐅᑎᑦ ᐊᖏᖅᑕᐅᕝᕕᖓᓂᒃ ᐊᒻᒻᒪᓗ 

ᐱᐊᓂᒃᑕᐅᓗᓂ ᐱᓕᕆᐊᖑᓂᖓ ᐊᕐᕌᒍᓂ ᐱᖓᓱᓂᒃ ᑭᖑᓂᐊᒍᑦ.” (ᓄᓇᕗᒻᒥ ᐸᕐᓇᐃᔨᒃᑯᑦ, 2021 ᒪᒃᐱᒐᖅ 47) 

 

ᐊᒻᒪᓗ ᐸᕐᓇᐃᔨᒃᑯᑦ ᐃᒻᒥᒃᑰᖓᔪᒥ ᖃᐅᔨᓴᕐᓂᖅ ᐱᐊᓂᒃᑕᐅᓗᓂ: 

 

“ᐸᕐᓇᐅᓯᐅᕐᓂᕐᒧᑦ ᐃᓱᒪᒋᔭᐅᔾᔪᑎᑦ ᐊᒻᒪ ᐱᓕᕆᔾᔪᓯᐅᔪᑦ ᐊᔾᔨᒌᙱᑦᑐᓂᒃ ᐊᓯᐊᒎᕈᑎᖃᕐᓯᒪᖕᒪᑦ, ᑭᓯᐊᓂᓕ ᖃᓄᓪᓚᕆᒃ 

ᐱᓕᕆᐊᖑᓇᔭᕐᓂᖓᓂ ᑐᑭᒧᐊᕈᑎᓂᒡᓘᓐᓃ ᐱᑕᖃᙱᖢᓂ, ᒪᑯᓄᖓ ᐸᕐᓇᐅᓯᐅᕐᓂᒃᑯᑦ ᐱᖁᔭᓂᒃ ᖃᓄᐃᓕᐅᕈᓯᕐᓂᒃ. 

ᐃᓚᖓᒍᓪᓕ, ᐱᐅᓂᖅᐹᖑᓇᔭᕐᑐᖅ ᐸᕐᓇᐅᓯᐅᕐᓂᕐᒧᑦ ᐅᓇ “ᐅᔾᔨᕈᓱᒍᑎᖃᕐᓗᓂ” ᒪᐅᓇ ᓄᓇᙳᐊᓕᐅᕐᓂᒃᑯᑦ ᓄᓇᐅᑉ 

ᐊᑐᖅᑕᐅᔾᔪᑎᒃᓴᖏᓐᓂᒃ ᐊᒻᒪᓗ ᐊᑐᕈᒥᓇᖅᑐᓂ ᐊᒻᒪᓗ ᐱᖁᔭᓕᕆᔨᓂᒃ ᐱᓕᕆᐊᖃᕈᒪᓇᔭᕐᑐᓂᒃ ᑐᒃᓯᕋᐅᑎᓂᒃ ᓄᓇᒥ 

ᐊᑐᖅᑕᐅᓂᕐᒧᑦ ᓂᕆᐅᒋᔭᐅᖕᒪᑕ ᐊᒻᒪ ᑕᐃᒪᐃᑦᑐᒥᓇᖅᖢᑎᒃ” (ᑎᓚᓐ ᖃᐅᔨᓇᓱᒃᑎᑦ ᓕᒥᑎᑦ, 2012, ᒪᒃᐱᒐᖅ 32). 

  

ᖃᐅᔨᓴᖅᑐᖃᒃᑲᓐᓂᕈᓂ ᖃᑯᒍᒃᑲᓐᓂᖅ, ᕿᒥᕐᕈᐊᕈᑎᓄᑦ ᖃᓄᐃᓕᐅᕈᑎᒃᓴ ᐊᒻᒪᓗ ᖃᐅᔨᓴᕈᑎᓕᐅᒃᑲᓐᓂᕈᑎ ᑐᐊᐸᖕᒥ ᖃᐅᔨᓴᕈᑎ 

ᒪᑐᒧᖓ ᓄᓇᐅᑉ ᐊᑐᖅᑕᐅᔪᒪᓂᖓᓄᑦ ᐋᖅᑭᒃᑕᐅᓯᒪᔪᓂᒃ ᐱᐅᓯᕚᓪᓕᕈᑎᐅᑐᐃᓐᓇᕆᐊᓕᒃ ᕿᒥᕐᕈᐊᖅᑕᐅᓂᖓᒍ ᐊᒻᒪ 

ᐅᒃᐱᕈᓱᒍᓐᓇᕐᓂᕐᓴᐅᓗᑎᒃ ᐸᕐᓇᐃᔨᒃᑯᑦ ᐃᓱᒪᓕᐅᕆᔾᔪᑎᖏᓐᓂᒃ ᐊᒻᒪᓗ ᐋᖅᑭᒋᐊᖅᓯᔪᓐᓇᕐᓗᑎᒃ ᑎᑎᕋᖅᐸᓪᓕᐊᓂᒃᑯᑦ 

ᐸᕐᓇᐅᑎᓕᐊᖑᔪᓂᒃ.  

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᓄᓇᕗᒻᒥ ᐸᕐᓇᐃᔨᒃᑯᑦ ᐊᖏᔪᐊᓗᖕᓄᑦ ᐊᑐᖅᑕᐅᕙᒃᑐᓂᒃ ᓄᓇᓕᕆᓂᕐᒧᑦ ᐊᑐᖅᑕᐃᓕᓪᓗᐊᖅᑐᑦ ᐱᔾᔪᑎᒋᓪᓗᒍ ᐅᓇ 

ᓯᕗᓪᓕᖅᐹᖑᓂᖓᓄᑦ ᐸᕐᓇᐅᑎ ᑭᓯᐊᓂᓕ ᖃᐅᔨᓴᖅᑕᐅᒃᑲᓐᓂᓚᐅᖅᑎᓪᓗᒍ. ᓄᓇᕗᒻᒥ ᒐᕙᒪᒃᑯᑦ ᐱᖁᔨᓯᒪᔪᑦ ᓄᓇᕗᒻᒥ 

ᐸᕐᓇᐃᔨᒃᑯᓐᓂ ᐊᑐᓕᕐᓗᑎᒃ “ᐅᔾᔨᕈᓱᒍᑎᖃᕐᓂᖅᒥ” ᓄᓇᒥ ᐋᖅᑭᒃᓱᐃᕙᓪᓕᐊᓗᑎᒃ ᐊᒻᒪᓗ ᓇᓗᓇᐃᕐᓗᒋᑦ ᑲᒪᒋᔭᐅᔪᒪᔪᓄᑦ 

ᐱᒡᒍᓴᐅᑎᓂᖃᑐᐃᓐᓇᕆᐊᓕᖕᓂ ᐊᒻᒪᓗ ᑕᐃᒪᐃᓐᓂᖓᓄᑦ ᐃᓱᒪᔾᔪᑎᐅᒃᑲᓐᓂᕆᐊᖃᖅᖢᑎᒃ. ᐅᓇ ᐸᕐᓇᐅᑎ 

ᒪᓕᒐᖃᕈᑎᖃᕐᓂᓴᐅᑐᐃᓐᓇᕆᐊᓕᒃ ᓯᕗᓂᑦᑎᓐᓂ ᖃᐅᔨᓴᖅᑕᐅᕙᖕᓂᖓᒍᑦ ᐊᒻᒪᓗ ᐸᕐᓇᐅᑎ ᐋᖅᑭᒋᐊᖅᑕᐅᓂᖓᓄᑦ, ᐊᒻᒪᓗ 

ᐱᔭᕆᐊᖃᕈᑎ ᐊᒻᒪ ᐃᑲᔪᖅᑕᐅᓯᒪᓗᑎᒃ ᖃᐅᔨᓴᕈᑎᓄᑦ ᐊᒻᒪ ᐅᖃᓪᓚᖃᑎᖃᑲᑕᖕᓂᒃᑯᑦ. 

ᐱᓕᕆᕕᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᐅᖅᓱᐊᓗᖃᑐᐃᓐᓇᕆᐊᖃᕐᓂᖅ 

ᓇᓗᓇᐃᔭᐃᕕᐅᓯᒪᔪᑦ • ᓄᓇᕗᒻᒥ ᒐᕙᒪᒃᑯᑦ. (2017). ᓄᓇᕗᒥᑦ ᒐᕙᒪᒃᑯᑦ 2016 ᐸᕐᓇᐅᑎᑦ ᑐᓐᓂᖅᑯᑎᐅᔪᑦ 

(ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 16-062E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2016). 2016 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ 

ᓇᐃᓴᐅᑎ 16-037E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021a). 2021 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ 

ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ 

ᐊᑎᓕᐅᕐᕕᒃ ᓇᐃᓴᐅᑎ 21-001E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021b). ᓄᓇᙳᐊᖅ A2 ᓄᓇᐅᑉ ᐊᑐᖅᑕᐅᓂᒃᓴᖓᓄᑦ 

ᐋᖅᑭᒃᑕᐅᓯᒪᔪᑦ – ᐊᑐᖅᑕᐅᓚᐅᑲᖕᓂᐊᖅᑐᑦ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 

ᐸᕐᓇᐅᑎ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 21-003E). 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᐃᓚᖓ 5.2 ᐸᕐᓇᐅᑎᓂᒃ ᐅᖃᐅᓯᖃᕐᒪᑦ ᐅᕐᓱᐊᓗᓕᕆᓂᕐᒥᒃ ᓄᓇᕗᒥᑦ ᒫᓐᓇᒧᑦ ᐊᒻᒪᓗ ᐅᖃᓕᒫᖅᑐᑦ ᖃᐅᔨᒋᐊᕈᓐᓇᖅᖢᑎᒃ 

ᓄᓇᙳᐊᖅ B-ᒥ ᐸᕐᓇᐅᑎᓂᒃ ᐅᖃᐅᓯᖃᖅᑐᒥ “ᐃᓂᒋᔭᐅᔪᑦ ᐅᕐᓱᐊᓗᖃᑐᐃᓐᓇᕆᐊᓕᖕᓂᒃ” ᓇᓗᓇᐃᖅᑕᐅᓯᒪᖕᒪᑕ 

ᑐᓴᐅᒪᑎᑦᑎᓂᕐᒧᑦ ᐱᓕᕆᐊᖃᕐᓂᒃᑯᑦ. 

  

ᐸᕐᓇᐅᑎ ᐊᑐᖁᔨᓯᒪᙱᑦᑐᖅ “ᐅᕐᓱᐊᓗᖕᒥ ᖃᐅᔨᓴᕐᓂᕐᒥᒃ ᐊᒻᒪ ᐱᓕᕆᐊᖃᕐᓂᕐᒥᒃ” ᐅᓄᖅᑐᓂᒃ ᓄᓇᓂᒃ 

ᐊᑐᖅᑕᐅᔪᓐᓇᖅᓯᒪᔪᓂᒃ ᐊᒻᒪᓗ ᐊᖏᔪᒻᒪᕆᖕᓂ ᓄᓇᐅᔪᓂᒃ, ᐱᔾᔪᑎᒋᓪᓗᒍ ᓇᓗᓇᕐᓂᖓᓄᒃ ᐅᕐᓱᐊᓗᖃᕆᐊᖃᕐᒪᖔᑦ. 

ᑕᒪᒃᑯᓂᖓ ᐅᖃᐅᓯᖃᙱᒻᒪᑕ ᐸᕐᓇᐅᑎᓂᒃ ᑕᒪᒃᑯᓂᖓ ᐊᑐᖁᔨᙱᓯᒪᔪᓂᒃ ᐅᕙᓂ ᐃᓚᖓ 5.2, ᐅᕐᓱᐊᓗᖃᑐᐃᓐᓇᕆᐊᓕᖕᓂ 

(ᓄᓇᕗᒻᒥ ᐸᕐᓇᐃᔨᒃᑯᑦ 2021, ᒪᒃᐱᒐᖅ 41).  

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᖃᐅᔨᓚᐅᕋᑦᑕ ᐃᓂᒋᔭᐅᔪᑦ ᐊᑐᖅᑕᐅᓚᐅᑲᖕᓂᕐᒧᑦ ᐋᖅᑭᒃᓯᒪᔪᑦ, ᐊᒻᒪ ᐅᕐᓱᐊᓗᓕᕆᓂᖅ ᐊᑐᖁᔭᐅᙱᓪᓗᓂ, 

ᐅᓄᕐᓯᕚᓪᓕᕐᓂᖏᓐᓂᒃ ᒫᓂ 15% (ᓄᓇᕗᒥᑦ ᒐᕙᒪᒃᑯᑦ, 2017) ᒪᐅᖓ 26%1-ᖓᓄᑦ ᓄᓇᕗᑦ. ᓄᓇᕗᒥᑦ 

ᐅᕐᓱᐊᓗᖃᕆᐊᒃᓴᖓᓂᒃ ᖃᐅᔨᒪᔭᐅᙱᒻᒪᑦ ᐊᒻᒪᓗ ᓱᓕ ᓇᓂᓯᕝᕕᐅᓚᐅᙱᖢᓂ. ᐅᓇ ᐸᕐᓇᐅᑎ ᓄᓇᕗᑦ ᐅᕐᓱᐊᓗᖃᕆᐊᒃᓴᖓᓂ 

ᐃᓱᒪᒋᔭᖃᕐᒪᑦ ᑭᓯᐊᓂᓕ ᐃᓱᒪᔭᕆᐊᖃᕐᒥᖕᒪᑕ ᐱᓕᕆᔾᔪᑎᓕᕆᓂᒃᑯᑦ ᖃᓄᐃᓕᐅᖅᐸᓪᓕᐊᔾᔪᑎᓂᒃ ᑕᒪᐅᓇ ᐊᕙᑎᓕᕆᓂᕐᒧᑦ 

ᖃᓄᐃᓕᐅᕈᑎᒃᓴᓂᒃ ᐊᒻᒪᓗ ᓄᓇᕗᑦ ᐱᔭᕆᐊᖃᖅᑕᖏᓐᓂᒃ ᑮᓇᐅᔭᓕᐅᖅᐸᓪᓕᐊᓂᒃᑯᑦ. ᓄᖃᖓᑎᑦᑎᕙᖕᓂᖅ ᐊᒻᒪ 

ᐊᑐᖅᑕᐃᓕᑎᑦᑎᓂᖅ ᐅᕐᓱᐊᓗᓕᕆᓂᕐᒥ ᐊᖏᔪᒥ ᒫᓐᓇ ᓈᒻᒪᙱᓗᐊᑲᓚᐅᕐᒪᑦ.  

  

ᐃᓚᖏᑦ ᐸᕐᓇᐅᑎᓄᑦ ᐊᑐᖅᑕᐃᓕᑎᑦᑎᔾᔪᑎᑦ ᐅᕐᓱᐊᓗᓕᕆᓂᕐᒥᒃ ᒪᑯᓄᖓ ᑐᕌᖓᔪᖅ ᐃᓂᒋᔭᐅᔪᓄᑦ ᐅᕐᓱᐊᓗᓕᕆᕝᕕᐅᓛᕈᒪᔪᓂᒃ 

ᐊᒻᒪ ᓇᓂᓯᕝᕕᐅᑐᐃᓐᓇᕆᐊᓕᖕᓄᑦ ᓚᐃᓴᓐᓰᑦ ᐱᑕᖃᕐᒪᑕ. ᒫᓐᓇ ᓇᓗᓇᕐᑐᖅ ᖃᓄᖅ ᒫᓐᓇ ᓚᐃᓴᓐᓯᒋᔭᐅᔪᑦ ᑕᒪᑐᒧᖓ 

ᐊᒃᑐᖅᑕᐅᔾᔪᑎᒋᓂᐊᖅᑕᖏᓐᓂᒃ. ᐊᑐᖁᔭᐅᙱᔾᔪᑎᐅᔪᑦ ᐅᕐᓱᐊᓗᓕᕆᓂᕐᒧᑦ ᖃᐅᔨᓴᕈᑎᓄᓪᓘᓐᓃᑦ ᐅᕙᓂ 2021 ᐸᕐᓇᐅᑎᓂᒃ 

ᓈᒻᒪᙱᓗᐊᕐᒪᑕ ᐃᓱᒪᒋᔭᖃᕋᓱᒃᖢᓂ ᑮᓇᐅᔭᓕᐅᕈᑎᐅᔪᓐᓇᖅᑐᓄᑦ ᐃᑲᔪᕈᓐᓇᕋᔭᕐᑎᓪᓗᒍ ᐊᒻᒪᓗ ᓄᓇᕗᒥᑦ ᑮᓇᐅᔭᓕᐅᕐᓂᕐᒧᑦ 

ᐱᔭᐅᔭᕆᐊᓕᒃᑎᒍᑦ. ᑲᓇᑕᒥ ᐊᒻᒪ ᓄᓇᕗᒥᑦ ᐊᒃᑐᐃᒍᑎᓄᑦ ᕿᒥᕐᕈᐊᕈᑎᑦ ᐊᑐᖅᑕᐅᖃᑦᑕᕆᐊᖃᖅᑐᑦ ᖃᐅᔨᓴᕋᓱᒡᓗᑎᒃ 

ᐱᓕᕆᐊᒃᓴᓂᒃ ᒪᐅᓇ ᐊᑐᓂ ᐱᓕᕆᐊᕆᕙᓪᓕᐊᓂᖏᑦᑎᒍᑦ ᐃᓱᒪᒋᔭᖃᕐᓂᕐᒥᒃ ᐱᒻᒪᕆᒋᔭᐅᔪᓂᒃ ᖃᓄᐃᓕᐅᕈᑎᓄᑦ ᑐᒃᓯᕋᐅᑎ 

ᐱᔭᐅᓯᒪᓕᖅᑎᓪᓗᒍ. 

 

1. ᐊᑕᐅᑦᑎᒃᑰᖓᔪᑕᖃᕐᒪᑦ ᒪᑯᓇᓂ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᓇᓗᓇᐃᔭᖅᑕᐅᓯᒪᔪᓂᒃ ᐊᑕᐅᓯᑦᑕᐃᓐᓇᕐᒧᑦ 

ᐋᖅᑭᒃᑕᐅᓯᒪᓂᒃᑯᑦ. ᓲᕐᓗ ᐃᒪᓐᓇ, ᑐᒃᑐᐃᑦ ᓄᕐᕋᓕᐅᕐᕖᑦ ᐊᑕᐅᑦᑎᒃᑰᖃᑎᖃᕐᒪᑦ ᑯᐃᓐ ᒫᑦ ᑎᖕᒥᐊᓄ ᑕᒪᐅᙵᖅᐸᒃᑐᓄᑦ 

ᓴᐳᔾᔭᐅᓯᒪᕝᕕᒃᒥ. ᒪᕐᕈᐃᖅᑎᑦᑎᑦᑕᐃᓕᓂᐊᕐᓗᓂ ᖃᓄᐃᓕᐅᕈᑎᓂᒃ, ᑕᒪᒃᑯᐊ ᐊᒃᑐᐃᒍᑎᒋᔭᐅᔪᑦ ᑕᐃᒪᐃᑦᑐᓐᓂᕋᔭᕐᑐᑦ 

ᐱᑕᖃᕈᓐᓃᕐᑎᓪᓗᒋ ᓇᓗᓇᐃᒃᑯᑎᒋᔭᐅᔪᑦ ᑕᒪᓐᓇ ᖃᐅᔨᔭᐅᓇᓱᓚᐅᙱᓐᓂᖓᓂᒃ. 

 

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᐸᕐᓇᐅᑎ ᐊᔪᕐᓇᙱᔾᔪᑎᖃᕐᓂᕐᓴᐅᔭᕆᐊᖃᖅᑐᑦ ᒪᐅᓇ ᐅᕐᓱᐊᓗᓕᕆᓂᒃᑯᑦ ᐱᕙᓪᓕᐊᓂᕐᒥᒃ. ᐱᔾᔪᑎᒋᔭᐅᓪᓗᓂ ᐊᑭᑐᓗᐊᕐᓂᖅ 

ᐅᕐᓱᐊᓗᒃ ᓄᓇᕗᒥ ᐊᒻᒪᓗ ᐱᑕᖃᕆᐊᖃᕐᓂᖓ ᐱᕙᓪᓕᐊᔪᓕᕆᓂᕐᒥᒃ ᓄᓇᕗᒥᑦ. ᓄᓇᕗᒻᒥ ᐸᕐᓇᐃᔨᒃᑯᑦ ᐃᓱᒪᔭᕆᐊᖃᕐᒪᑕ 

ᓯᕗᓂᒃᓴᒥ ᐱᕈᖅᐸᓪᓕᐊᓂᐅᓛᕐᑐᒥᒃ ᐊᒻᒪᓗ ᐱᕙᓪᓕᐊᔪᓕᕆᓂᐅᔪᑦ ᐊᒻᒪ ᑕᒪᐅᖓ ᐃᓱᒪᓕᐅᕆᓂᐅᔪᑦ ᒫᓐᓇ 

ᐱᓕᕆᐊᖑᔪᓐᓇᕐᓗᑎ ᐊᒻᒪ ᓯᕗᓂᒃᓴᖏᓐᓄᑦ ᓄᓇᕗᒻᒥᐅᑕᐃᑦ. 

 

ᒪᓕᒋᐊᓕᒃᑯᑦ ᐊᑐᖅᑕᐅᓂᖓᓄᑦ ᐋᖅᑭᒃᓯᒪᔪᖅ ᐱᕕᖃᕈᑎᐅᔪᓐᓇᕋᔭᕐᒪ ᐊᕐᕌᒎᑉ ᐃᓚᖓᒍᑦ ᐊᑐᖅᑎᑕᐅᕙᙱᓪᓗᑎᒃ 

ᑕᐃᒪᐃᑦᑕᕆᐊᖃᕌᖓᑕ ᐊᒻᒪᓗ ᐱᓕᕆᐊᖑᕙᓪᓕᐊᓂᒃᑯᑦ ᐃᓱᒪᓕᐅᕆᔪᓐᓇᕐᓗᑎᒃ ᒪᐅᓇ ᓄᓇᕗᑎᒍᑦ ᐊᒻᒪ ᒐᕙᒪᑐᖃᒃᑯᑦ 

ᐊᕙᑎᓕᕆᓂᕐᒧᑦ ᖃᐅᔨᓴᕈᑎᓂᒃ. 

 

ᐅᓇ ᐸᕐᓇᐅᑎ ᓴᖅᑭᑎᑦᑎᓯᒪᖕᒪ ᓇᓗᓇᙱᓗᐊᖅᑐᓂᒃ ᓇᓂᓯᓂᕐᒧᑦ ᓚᐃᓴᓐᓯᓂᒃ, ᑭᓯᐊᓂᓕ ᐃᓚᖃᙱᖢᓂ ᓄᓇᙳᐊᓂᒃ 

ᓇᓗᓇᐃᔭᐃᓯᒪᔪᓂᒃ ᐅᕐᓱᐊᓗᖃᑐᐃᓐᓇᕆᐊᓕᖕᓂᒃ. ᐸᕐᓇᐃᔨᒃᑯᑦ ᑕᒪᑐᒥᖓ ᑐᓴᐅᒪᑎᑦᑎᔭᕆᐊᖃᖅᑐᑦ ᐱᓕᕆᕝᕕᖃᖅᑐᓂᒃ 

ᐊᒻᒪᓗ ᓄᓇᙳᐊᖃᖅᑎᑦᑎᕙᒡᓗᑎᒃ.  

GN-TRC-10: ᐅᔭᕋᐅᔭᖃᑐᐃᓐᓇᕆᐊᖃᕐᓂᖅ 

ᐱᓕᕆᕕᒃ  ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (EDT) 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᐅᔭᕋᐅᔭᖃᑐᐃᓐᓇᕆᐊᖃᕐᓂᖅ 

ᓇᓗᓇᐃᔭᐃᕕᐅᓯᒪᔪᑦ • ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2014). 2014 ᑎᑎᕋᖅᑕᐅᓯᒋᐊᖅᑐᕐᒥ 

ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ 

ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 14-194E).  

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2016). 2016 ᑎᑎᕋᖅᑕᐅᓯᒋᐊᖅᑐᕐᒥ 

ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ 

ᑭᒃᑯᓕᒫᓄᑦ ᐊᑎᓕᐅᕐᕕᒃ ᓇᐃᓴᐅᑎ 16-037E). 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᒫᓐᓇ ᐋᖅᑭᒃᑕᐅᓯᒪᔪᑦ ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎ ᑐᑭᒧᐊᕈᑎᖃᙱᒃᑯᓂ 

ᑎᑎᖃᓂᒃ ᓇᓕᒧᒌᒃᑎᑦᑎᔾᔪᑎᐅᓇᔭᖅᑐᓂᒃ ᐊᕙᑎᒋᔭᒥ ᓴᐳᔾᔨᓯᒪᔾᔪᑎᐅᔪᓐᓇᖅᑐᓂᒃ ᑕᒪᐃᓐᓂᒃ ᐊᓯᖏᓐᓄᑦ ᓄᓇᓂᒃ 

ᐊᑐᕈᑎᐅᔪᒪᔪᓂᒃ, ᐱᓗᐊᖅᑐᒥ ᐅᔭᕋᒃᓯᐅᕐᕕᐅᔪᒪᔪᑦ ᑕᒪᓐᓇᓗ ᓄᓇᒥ ᐱᓕᕆᔾᔪᑎᒻᒪᕆᐅᓇᔭᖅᖢᑎ ᐊᒻᒪ ᑮᓇᐅᔭᓕᐅᕋᓱᖕᓂᒃᑯᑦ 

ᐱᕙᓪᓕᐊᔪᓕᕆᓂᕐᒥᒃ ᓄᓇᕗᒥᑦ. 

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᐅᓇ ᐸᕐᓇᐅᑎ ᐅᖃᐅᓯᖃᙱᒻᒪᑕ ᐊᖏᑎᒋᓂᖏᓐᓂᒃ ᐊᒻᒪ ᖃᓄᑎᒋ ᖃᐅᔨᓴᕈᑎᓕᕆᓂᖏᓐᓂᒃ ᐊᒻᒪ ᐅᔭᕋᒃᓯᐅᕐᕕᖕᓄᑦ 

ᐱᓕᕆᐊᖑᓯᒪᓕᖅᑐᓂᒃ ᓄᓇᕗᒥᑦ ᐊᕐᕌᒎᓕᖅᑐᓂᒃ ᖁᓕᓂᒃ, ᐊᒻᒪᓗ ᐊᕐᕌᒍᒐᓴᕐᓂᒃ ᓯᕗᓂᐊᒍᑦ ᓄᓇᕗᙳᕋᓱᖕᓂᖓᓂᒃ 

(ᓄᓇᑦᓯᐊᖑᑎᓪᓗᒍ). 

  

ᐊᕐᕌᒍᒐᓴᐅᓕᖅᑐᓂᒃ ᐊᓂᒍᖅᑐᓂᒃ, ᐃᓚᖏ ᑕᐃᒪᐃᓯᒪᙱᒃᑲᓗᐊᖅᖢᑎᒃ (ᐆᒪᔪ ᐃᓂᖏᓐᓂᒃ ᐊᒻᒪ ᒥᕐᖑᐃᕐᓯᕕᖕᓂᒃ), ᓄᓇ 

ᒪᑐᐃᖓᓯᒪᖕᒪᑦ ᐅᔭᕋᐅᔭᓂᒃ ᖃᐅᔨᓴᕐᓂᕐᒧᑦ. ᐅᓇ 2021 ᐸᕐᓇᐅᑎ ᐃᓚᖃᕐᒪ ᐅᓄᕈᓘᔭᖅᑐᓂᒃ ᓄᑖᓂᒃ 

ᖃᓄᐃᓕᐅᖅᑕᐃᓕᑎᑦᑎᔾᔪᑎᒃᓴᓂᒃ ᓄᓇᒋᔭᐅᔪᓄᑦ ᐊᒻᒪᓗ ᓯᕗᓂᒃᓴᒥᑦ ᖃᐅᔨᓴᖅᑎᑦᑎᑦᑕᐃᓕᒪᔾᔪᑎᓂᒃ ᐊᒻᒪ 

ᐅᔭᕋᒃᓯᐅᖅᑎᑦᑎᑕᐃᓕᒍᑎᓂᒃ ᐊᖏᓈᕐᓯᒪᔪᓂᒃ ᓄᓇᕗᒥ.  

  

ᐊᖏᔪᑦ ᓄᓇᐃᑦ ᓄᓇᕗᒥᑦ ᓱᓕ ᖃᐅᔨᓴᖅᑕᐅᓯᒪᙱᒻᒪᑕ – ᐊᑐᖅᑕᐅᓚᐅᑲᖕᓂᖅᒧᑦ ᐊᑐᖅᑕᐅᔪᓐᓇᖅᑐᑦ ᓄᓇᐃᑦ 

ᑐᑭᓯᓯᒪᑎᑦᑎᐊᓂᙱᒻᒪᑦ ᓄᓇᕗᒥᑦ ᐅᔭᕋᒃᓯᐅᕐᕕᓕᕆᓂᕐᒥᒃ. ᒫᓐᓇᓚᐅᑲᒡᓕ, ᐅᔭᕋᒃᓯᐅᕐᓂᖅ ᐊᑕᐅᑦᑎᒃᑰᖃᑎᖃᕐᓯᒪᙱᑦᑐᑦ 

ᐱᒻᒪᕆᒋᔭᐅᔪᓂ ᖃᓄᐃᓕᐅᕈᑎᓂ ᒪᐅᓇ ᑐᒃᑐᐃᑦ ᐃᓅᓯᖏᓐᓅᖓᔪᓂᒃ. ᒪᓕᒋᐊᓕᒃᑯᑦ ᐊᑐᕈᓐᓇᕐᓂᕐᒧᑦ ᐋᖅᑭᒃᑕᐅᓯᒪᔪᑦ ᐊᕐᕌᒎᑉ 

ᐃᓗᐊᒍᑦ ᐊᑐᖁᔭᐅᙱᓐᓂᐅᔪᑦ ᖃᐅᔨᓴᕐᓂᕐᒧᑦ ᑲᔪᓯᒍᓐᓇᖅᑎᑦᑎᓯᒪᖕᒪᑕ ᓄᖅᑲᖅᑎᑕᐅᓯᒪᙱᓪᓗᑎᒃ.  

ᓄᓇᕗᒻᒥ ᐸᕐᓇᐃᔨᒃᑯᑦ ᒫᓐᓇ ᐃᓕᓴᕐᓯᓯᒪᖕᒪᑕ “ᓴᖅᑭᑎᑦᑎᓯᒪᓂᒃᑯᑦ ᐅᔭᕋᐅᔭᖃᑦᑎᐊᖅᑐᓂᒃ ᓄᓇᓂ” ᑕᐃᒪᓐᓇᓗ ᖃᐅᔨᒫᓂᒃᖢᑎᒃ 

ᐅᔭᕋᐅᔭᖃᕐᓂᖓᓂᒃ. ᐅᔭᕋᐅᔭᖃᑐᐃᓐᓇᕆᐊᖃᖅᑐᑦ ᑐᑭᓯᔭᐅᓯᒪᔪᖅ ᒪᐅᓇ ᑭᓯᐊᓂ ᓇᓂᓯᕝᕕᐅᓯᒪᓂᒃᑯᑦ ᐊᒻᒪᓗ ᓄᓇᕗᑦ 

ᐃᓚᒋᔭᐅᖕᒪᑦ ᓄᓇᙳᐊᓕᕆᓂᒃᑯᑦ ᐱᓕᕆᐊᖑᑦᑎᐊᕐᓯᒪᙱᓐᓂᖓᓂᒃ, ᖃᐅᔨᓴᕐᕕᐅᓯᒪᙱᓐᓂᖓᓂᒃ ᐊᒻᒪᓗ 

ᖃᐅᔨᒋᐊᕐᕕᐅᓯᒪᙱᓐᓂᖓᓂᒃ ᑲᓇᑕᒥ. ᐄᖑᒐᓗᐊᖅ, ᓄᓇᕐᔪᐊᒥ ᓄᓇᑕᖃᐅᕐᑐᖅ ᑐᑭᓯᓯᒪᙱᓐᓂᕐᓴᓂᒃ 

ᐊᑐᒃᑲᓐᓂᕈᓐᓇᖅᑐᓕᕆᓂᕐᒥᒃ ᓄᓇᕗᒻᒥᓪᓕ. ᐅᓄᒃᑲᓐᓂᖅᑐᓂᒃ ᐊᕐᕌᒍᓂ ᐱᑕᖃᑦᑎᐊᖏᓐᓂᒧᑦ, ᖃᐅᔨᓴᕐᓂᖅᑕᖃᕆᐊᖃᓂᐊᖅᑐᖅ 

ᖃᐅᔨᓴᖅᑐᓕᕆᓂᒃᑯᑦ ᓄᓇᕗᒥᑦ ᓇᓗᓇᐃᕐᓯᔪᓐᓇᕐᓯᓂᐊᕐᒪᑕ ᐅᔭᕋᐅᔭᖃᑐᐃᓐᓇᕆᐊᖃᖅᑐᓂᒃ (ᑕᐃᒪᐃᖁᔭᐅᓯᒪᓂᖓᓄᑦ ᐅᕙᓂ 

ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ) ᐊᔪᕐᓇᙱᑎᑕᐅᓗᓂ. 

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

 

ᐸᕐᓇᐅᑎ ᐊᔪᕐᓇᕈᑎᖃᐅᙱᓐᓂᕐᓴᐅᓗᓂ ᒪᐅᓇ ᐅᔭᕋᒃᓯᐅᕐᕕᓕᕆᓂᒃᑯᑦ ᐊᒻᒪ ᐱᕙᓪᓕᐊᔪᓕᕆᓂᒃᑯᑦ. ᐱᔪᓐᓇᐅᑎᖃᕐᑎᑦᑎᓂᖅ 

ᖃᐅᔨᓴᕈᓐᓇᕐᓂᕐᒥᒃ ᐅᔭᕋᒃᓯᐅᕐᕕᐅᔪᓐᓇᕐᓂᐊᕐᑐᓂᒃ ᓄᓇᐅᑉ ᐊᑎᑦᑎᐊᖓᒍᑦ ᐊᔪᙱᑎᑕᐅᔭᕆᐊᖃᕐᑐᑦ ᓇᓂᑐᐃᓐᓇᑦᑎᐊᐸᓗ 

ᑕᒪᓐᓇ ᐊᓂᒍᐃᒍᑎᐅᔪᓐᓇᖁᓪᓗᒍ. ᒪᓕᒋᐊᓕᒃᑯᑦ ᐊᑐᖅᑕᐅᔪᓐᓇᕐᓂᖓᓄᑦ ᐊᕐᕌᒎᑉ ᐃᓚᖓᓂ ᐊᔪᕐᓇᕈᑎᖃᕐᓗᓂ ᓄᓇ 

ᐊᑐᖅᑕᐅᔪᓐᓇᓗᓂ ᓂᕐᔪᑎᓂᒃ ᐊᒃᑐᓗᐊᖅᑕᐃᓕᓂᒃᑯᑦ ᐱᓕᕆᐊᖃᕐᓂᒃᑯᑦ ᐃᓱᒪᓕᐅᕆᔭᐅᔪᓐᓇᕐᑐᓂᒃ ᒪᐅᓇ ᓄᓇᕗᒥᒃ 

ᒐᕙᒪᑐᖃᒃᑯᓐᓂᓪᓘᓐᓃᑦ ᐊᕙᑎᒋᔭᐅᔪᒥ ᖃᐅᔨᓴᕐᓂᕐᒧᑦ ᐱᓕᕆᓂᕐᒧᑦ. ᓄᓇᕗᒻᒥ ᐸᕐᓇᐃᔨᒃᑯᑦ 

ᐃᓱᒪᒃᓴᖅᓯᐅᕈᑎᖃᕐᓂᕐᓴᐅᔭᕆᐊᖃᕐᒪᑕ ᐱᑕᖃᕆᐊᖃᕐᓂᖓᓂᒃ ᑮᓇᐅᔭᓕᐅᕐᓂᕐᒧᑦ ᐱᕙᓪᓕᐊᔪᓕᕆᓂᒃᑯᑦ ᖃᓄᐃᓕᐅᕈᑎᒃᓴᓂᒃ 

ᐊᒻᒪᓗ ᑕᒪᐅᖔᖅᑐᓂᒃ ᐃᓱᒪᓕᐊᕆᔭᐅᔪᑦ ᐊᑐᐃᓐᓇᐅᓗᑎᒃ ᒫᓐᓴ ᐊᒻᒪ ᓯᕗᓂᒃᓴᑦᑎᓐᓄ ᓄᓇᕗᒻᒥᐅᑦ. 

GN-TRC-11: ᐃᖏᕐᕋᔾᔪᑎᓕᕆᓂᕐᒧᑦ ᐃᒡᓗᒃᓴᐃᑦ 

ᐱᓕᕆᕕᒃ  ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐅᖃᐅᓯᒃᓴᖅ/ᐅᖃᐅᓯᐅᔪᖅ ᐃᖏᕐᕋᔾᔪᑎᓕᕆᓂᕐᒧᑦ ᐃᒡᓗᒃᓴᐃᑦ 

ᓇᓗᓇᐃᔭᐃᕕᐅᓯᒪᔪᑦ • ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2016). 2016 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ 

ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ 

ᐊᑎᓕᐅᕐᕕᒃ ᓇᐃᓴᐅᑎ 16-037E). 

• ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ. (2021). 2021 ᑎᑎᕋᖅᑕᐅᓯᒋᐊᖅᑐᕐᒥ ᓄᓇᕗᒥᑦ 

ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (ᓄᓇᕗᒻᒥ ᐸᕐᓇᐃᔨᑦ ᑭᒃᑯᓕᒫᓄᑦ 

ᐊᑎᓕᐅᕐᕕᒃ ᓇᐃᓴᐅᑎ 21-001E). 

• ᓄᓇᕗᒥᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᖅᑕᐅᓂᖓᓄᑦ ᒪᓕᒐᖅ (NuPPA), 

SC 2013 

• ᓄᓇᕗᒻᒧᑦ ᐊᖏᕈᑎ (NA), SC 1993 

ᓇᐃᓈᕐᓯᒪᔪᑦ ᐃᓱᓕᔾᔪᑎ 

ᐋᖅᑭᒃᑕᐅᓯᒪᔪᖅ ᓴᓇᔭᕆᐊᓕᖕᓄᑦ ᑐᑭᒧᐊᕈᑎᓄᑦ ᐱᖁᑎᒃᓴᓂ ᑐᒃᓯᕋᐅᑎᒋᔭᐅᔪᕕᓃᑦ 2016 ᐸᕐᓇᐅᑎᓂᒃ ᐲᖅᑕᐅᓚᐅᕐᒪᑦ ᐅᕙᓂ 

2021 ᐸᕐᓇᐅᑎᓂᒃ. ᑐᑭᒧᐊᕈᑎᒃᓴᐃᑦ ᐱᖁᑎᒃᓴᑦ ᐱᔪᓐᓇᖅᑎᑕᐅᔪᑦ ᑕᒪᐃᓐᓂ ᐊᔾᔨᒌᙱᓐᑑᑎᓂᒃ ᐊᑐᕈᑎᖃᕈᑎᓂᒃ ᐊᒻᒪ 

ᐊᑐᖅᑕᐅᓚᐅᑲᓐᓂᐊᕐᓂᕐᒧᑦ ᓄᓇᐅᔪᑦ. ᑐᑭᒧᐊᕈᑎᒃᓴᐃᑦ ᐱᖁᑎᒃᓴᑦ ᐊᑐᖁᔨᙱᔾᔪᑎᐅᔪᑦ ᐃᓚᖏᓐᓂᒃ ᐊᑐᖅᑕᐅᓚᐅᑲᖕᓂᕐᒧᑦ 

ᐊᖅᑕᐅᒧᓐᓇᕐᑐᑦ ᓄᓇᐃᑦ.  

  

ᐅᓇ 2021 ᐸᕐᓇᐅᑎ ᐋᖅᑭᒃᓯᓯᒪᖕᓇ ᓇᓗᓇᐃᒃᑯᑎᒥ ᐆᒧᖓ ᑭᕙᓪᓕᖅ ᐊᖅᑯᑎᒧᑦ ᐊᒻᒪᓗ ᓄᓘᔮᖕᓂ ᐊᖅᑯᑎᒧᑦ ᐊᒻᒪ 

ᓄᓇᓯᐅᑎᑯᑖᒧᑦ ᐊᖅᑯᑎᐅᓚᐅᑲᖕᓂᐊᖅᑐᒥ.  

  

ᐅᓇ 2021 ᐸᕐᓇᐅᑎ ᐱᕕᖃᖅᑎᑦᑎᓯᒪᙱᒻᒪᑦ ᐱᕙᓪᓕᐊᑎᑦᑎᓂᕐᒥᒃ ᐅᕙᓂ ᒍᕇᔅ ᐸᐃ ᐊᖅᑯᑎᒥ ᐊᒻᒪᓗ ᑐᓚᒃᑕᕐᕕᒃᒥᑦ ᐱᓕᕆᐊᒥ. 

ᐅᓇ ᐊᖅᑯᑎ ᐃᓚᐅᖃᑕᐅᔭᕆᐊᖃᕐᒪ ᐊᓯᖏᑦᑎᑐᑦ ᐊᖅᑯᑎᒋᔭᐅᔪᑎᑐᑦ  

ᕿᒥᕐᕈᐊᖅᑐᕕᓂᐅᑉ ᐅᖃᐅᓯᒃᓴᖏᑦ ᐊᒻᒪ ᐅᖃᐅᓯᕐᓄᑦ ᐃᑲᔪᕈᑎᒃᓴᐅᔪᑦ 

ᓄᓇᕗᒥ ᓈᒻᒪᙱᓐᓂᕐᑕᖃᒻᒪᕆᖕᒪᑦ ᓄᓇᒥ ᐊᒻᒪ ᑕᕆᐅᕐᒥ ᐱᖁᑎᖃᕐᓂᒃᑯᑦ ᒪᐅᖓ ᐃᖏᕐᕋᔾᔪᑎᓕᕆᓂᕐᒧᑦ ᑎᑭᓯᒪᓪᓗᓂ, 

ᐆᒻᒪᖅᑯᑎᓕᕆᓂᕐᒧᑦ ᐊᒻᒪᓗ ᑐᓴᐅᒪᔾᔪᑎᓕᕆᓂᕐᒧᑦ. ᓇᓕᐊᒃ ᒪᕐᕉᒃ ᓄᓇᓖᒃ ᐊᒃᑐᐊᓂᖃᕈᑎᖃᒋᒻᒪᑕ ᐊᒻᒪᓗ 

ᐊᒃᑐᐃᒍᑎᑕᖃᙱᖢᓂ ᓄᓇᕗᒥ ᐊᒻᒪ ᐊᓯᖏᓐᓂᒃ. ᓄᓇᕗᒥᑦ ᒐᕙᒪᒃᑯᑦ ᐊᖏᕐᓯᒪᒻᒪᕆᒃᑐᑦ ᓄᓇᕗᒻᒥ ᐸᕐᓇᐃᔨᒃᑯᑦ 

ᐊᓯᙳᖅᑎᑕᖏᑦ ᐊᕕᒃᑐᖅᓯᒪᓂᖏᑦ ᐃᖏᕐᕋᔾᔪᑎᐅᔪᓐᓇᖅᑐᓂᒃ ᐅᕙᓂ 2021 ᐸᕐᓇᐅᑎᓂᒃ, ᑭᓯᐊᓂᓕ ᐃᓚᖏᑦ ᐃᓱᒫᓘᑎᐅᔪᑦ 

ᐊᑐᖅᑕᐅᓚᐅᑲᒍᓐᓇᖅᑐᓄᑦ, ᒍᕇᔅ ᐸᐃ ᐊᖅᑯᑎ ᐊᒻᒪᓗ ᑐᓚᒃᑕᕐᕕᒃᒧᑦ ᐱᓕᕆᐊᒃᓴ ᐊᒻᒪᓗ ᓄᓇᓕᖕᓂᒃ ᑐᐊᐸᒃᑕᕐᕕᐅᕙᒃᑐᑦ. 

  

ᐃᓚᖓ 19.6.3 ᓄᓇᕗᒻᒧ ᐊᖏᕈᑎᓂ ᓇᓗᓇᐃᕐᓯᓯᒪᖕᒪᑦ “ᑭᒃᑯᓕᒫᓄᑦ ᖃᓄᐃᓕᐅᕈᑎᓂᒃ” ᓄᓇᕗᒥᑦ, ᐃᓚᖃᖅᖢᓂ 

ᐅᓄᕈᓘᔭᖅᑐᓂᒃ ᐃᖏᕐᕋᔾᔪᑎᓄᑦ ᐊᖅᑯᑎᐅᔪᓐᓇᖅᑐᓂᒃ ᓄᓇᓖᑦ ᐊᑯᓐᓂᖏᑦᑎᒍᑦ ᐊᒻᒪ ᖃᓄᒋᔭᖏᓐᓂᒃ. ᓄᓇᕗᒻᒧ ᐊᖏᕈᑎ 

ᐋᖅᑭᒃᓯᓯᒪᖕᒪᑦ “ᑭᒃᑯᓕᒫᓄᑦ ᖃᓄᐃᓕᐅᕈᑎᓂᒃ” ᓴᓂᕋᔭᐅᑉ ᖃᓂᒋᔭᖓᓂ, ᑭᙵᐃᑦ, ᐊᕐᕕᐊᑦ, ᖃᒪᓂᑦᑐᐊᖅ, ᑲᖏᖅᖠᓂᖅ, 

ᑎᑭᕋᖅᔪᐊᖅ, ᓇᐅᔮᑦ ᐊᒻᒪ ᑰᒑᕐᔪᒃᒥ.  

  

ᓄᓇᕗᒥᑦ ᒐᕙᒪᒃᑯ ᐃᑲᔪᖅᑐᐃᔨᐅᖕᒪᑦ ᐆᒧᖓ ᒍᕇᔅ ᐸᐃᒧᑦ ᐊᒻᒪ ᑐᓚᒃᑕᖅᕕᖕᓄᑦ ᐱᓕᕆᐊᓄᑦ ᐱᕙᓪᓕᐊᓂᒃᑯᑦ ᐅᑯᓇᙵᑦ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᐅᓇ ᐱᕙᓪᓕᐊᔪᓕᕆᓂᖅ ᐱᓕᕆᐊᒥ ᐱᒻᒪᕆᐅᑐᐃᓐᓇᕆᐊᖃᕐᒪᑦ ᑮᓇᐅᔭᓕᐅᕋᓱᖕᓂᕐᒧᑦ 

ᑕᒫᓂ. ᐃᓚᖏᑦ ᐊᑐᖅᑕᐅᓚᐅᑲᒍᓐᓇᖅᑐᓄᑦ ᓄᓇᓄᑦ ᐊᑕᐅᑦᑎᒃᑰᖃᑎᖃᑐᐃᓐᓇᕆᐊᖃᕐᒪᑕ ᐊᖅᑯᑎᐅᔪᒪᔪᓂ ᐊᒻᒪ 

ᑐᓚᒃᑕᕐᕕᐅᔪᒪᔪᓂ, ᐃᓚᖃᖅᖢᓂ ᐊᑐᖅᑕᐅᓚᐅᑲᒍᓐᓇᖅᑐᓂᒃ ᖁᒡᓗᖅᑑᖅᒥ ᐊᒃᑐᐃᒍᑎᐅᔪᓐᓇᖅᑐᓄᑦ ᐱᓕᕆᖃᑎᒌᒍᑎᓄ ᐊᒻᒪ 

ᐊᑐᐃᓐᓇᖃᕈᓐᓇᕐᓂᕐᒥᒃ ᐃᑎᔪᒥ ᑐᓚᒃᑕᕐᕕᖕᓂᒃ.  

ᐅᓇ ᐊᑐᖅᑕᐅᓚᐅᑲᒍᓐᓇᖅᑐᓄᑦ ᓄᓇᓄᑦ ᓇᓗᓇᐃᒃᑯᑎᐅᔪᖅ ᖁᒡᓗᖅᑑᖅ ᖃᓂᒋᔭᖓᓂ ᖃᓄᐃᓕᐅᖁᔨᔪᓐᓃᕐᓯᒪᖕᒪᑦ ᓄᓇᓖᑦ 

ᖃᓂᒋᔭᖓᓂ. ᖁᒡᓗᖅᑑᖅ ᒫᓃᒻᒪ ᓄᓇᒥ ᐊᒻᒪᓗ ᐱᖓᖕᓇᕐᒦᓛᖑᓪᓗᓂ ᐊᒻᒪᓗ ᓂᒋᕐᒦᓛᓗᓪᓂ ᕿᑎᕐᒥᐅᑦ ᓄᓇᓕᖏᓐᓂᒃ. 

ᖁᒡᓗᖅᑑᖅ ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᖃᓛᖑᔪᖅ ᐊᕐᕌᒍᓂ ᐊᒡᒋᕐᓂᐊᖅᑐᓂᒃ. ᓄᖅᑲᖓᑎᓐᓂᒃ ᐆᒥᖓ ᐃᓱᒪᒋᔭᐅᔪᓐᓴᖅᑐᒥ 

ᐃᖏᕐᕋᔾᔪᑎᓄᑦ ᐊᖅᑯᑎᐅᕙᒃᑐᓂᒃ ᖁᒡᓗᖅᑑᒧᑦ ᖁᒡᓗᖅᑑᒥ ᓈᒻᒪᙱᓕᐅᕈᑎᖃᑐᐃᓐᓇᕆᐊᖃᕐᒪᑦ ᓄᓇᓖᑦ ᑕᐅᑐᒃᑕᖏᓐᓂᒃ ᐊᒻᒪ 

ᐊᑐᕈᒪᔭᖏᓐᓂᒃ. ᓄᓇᕗᒻᒧᑦ ᐊᖏᕈᑎ, ᐃᓛᒃᑯᑦ 11.7.3 ᐅᖃᕐᓯᒪᖕᒪᑦ:  

 

“ᐊᕕᒃᑐᖅᓯᒪᓂᒃᑯᑦ ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐸᕐᓇᐅᑎᓂᒃ ᐋᖅᑭᒃᓱᐃᕙᓪᓕᐊᓂᒃᑯᑦ, ᓄᓇᕗᒻᒥ ᐸᕐᓇᐃᔨᒃᑯᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐃᓱᒪᒋᔭᐅᔪᓂᒃ ᐊᒻᒪ ᐊᑐᖅᑕᐅᔪᒪᔪᓂᒃ ᓄᓇᓕᖕᓂᒃ ᑕᒫᓂ ᐸᕐᓇᐅᓯᐅᕐᕕᐅᓇᓱᒃᑐᓂᒃ.” 

  

ᐅᓇ 2021 ᐸᕐᓇᐅᑎ, 6.1.5.1-1, ᓇᓗᓇᐃᔭᐃᓯᒪᖕᒪᑦ ᖃᓄᐃᓕᐅᕈᑎᒃᓴᓂᒃ ᐋᖅᑭᒋᐊᖅᑎᑦᑎᓂᐊᕐᓂᕐᒧᑦ ᓄᓇ 

ᐊᑐᖅᑕᐅᔪᒪᓂᖓᓄᑦ ᐸᕐᓇᐅᑎᓂᒃ ᑖᓐᓇ ᐱᔪᒪᔪᖅ ᐋᖅᑭᒃᓱᐃᔪᒪᒍᓂ ᐱᖁᑎᒃᓴᓂᒃ ᐅᕙᓂ ᐊᑐᖅᑕᐅᓚᐅᑲᖕᓂᐊᖅᑐᓄᑦ ᓄᓇᓄᑦ. 

ᐱᖁᑎᖃᖅᑎᐅᔪᖅ ᓇᓗᓇᐃᔭᕐᓯᔭᕆᐊᓕᒃ ᐊᖅᑯᑎᐅᔪᒪᔪᒥᒃ, ᐊᕙᑎᓕᕆᓂᒃᑯᑦ ᐊᒻᒪ ᐃᓅᖃᑎᒌᖕᓕᕐᓄᑦ ᐊᒃᑐᐃᒍᑎᓕᒃ ᐊᒻᒪᓗ 

ᓇᓗᓇᐃᖅᑕᐅᓯᒪᓂᖓᒍᑦ ᖃᑯᒍ ᐱᓕᕆᕝᕕᐅᔪᓐᓇᖅᑐᓄᑦ ᐃᓱᒪᓕᐅᕈᑎᓂᒃ. ᐅᓇ ᖃᐅᔨᓴᕈᑎᓂᒃ 

ᑐᓂᓯᔾᔪᑎᐅᔭᕆᐊᖃᑐᐃᓐᓇᕆᐊᓕᒃ ᑐᓂᓯᓚᐅᖏᓐᓂᖏᓐᓂᒃ ᐱᓇᓱᒍᑎᓂᒃ ᐸᕐᓇᐃᔨᓄᑦ, ᑕᐃᒪᓐᓇᓗ ᐊᑭᓕᐅᑎᒃᑲᓐᓂᕐᓂᒃ 

ᓴᖅᑭᑎᑦᑎᒍᑎᐅᓪᓗᓂ ᐱᕙᓪᓕᐊᓂᕐᒧᑦ ᑕᒪᓐᓇ ᐱᓕᕆᐊᖑᔪᒪᔪᑦ ᓱᓕ ᐊᑐᖅᑕᐅᓂᐊᕆᐊᒃᓴᖓᓂᒃ ᖃᐅᔨᔭᐅᓚᐅᖅᑎᓐᓇᒍ.  

 

ᐱᑕᖃᕆᐊᖃᒻᒪᕆᖕᒪᒃ ᐃᑲᔪᕈᑎᐅᔪᓐᓇᕐᓂᐊᖅᑐᓂᒃ ᐱᖁᑎᑖᕈᑎᒃᓴᓄᑦ ᐱᓕᕆᐊᓄᑦ. ᐃᓚᖏᓐᓂᒃ ᓄᓇᓕᖕᓂ ᐱᑕᖃᙱᓗᐊᕐᒪᑦ 

ᓈᒻᒪᒃᑐᓂᒃ ᖃᓄᐃᓕᐅᕈᑎᒃᓴᓂᒃ ᐊᒻᒪᓗ ᓈᒻᒪᙱᓕᐅᕈᑎᖃᑐᐃᓐᓇᕆᐊᖃᖅᖢᑎᒃ ᐱᖁᑎᓄᑦ ᐱᓕᕆᐊᒃᓴᓄᑦ. 

ᖃᓄᐃᓕᐅᕈᑎᒃᓴᐅᔪᑦ ᓯᕗᓂᒃᓴᒥ ᓇᓗᓇᐃᑎᖅᑕᐅᓇᔭᖅᑐᑦ ᓄᓇᓖᑦ ᓄᓇᖁᑎᖏᓐᓂᒃ, ᑭᓯᐊᓂᓕ ᓇᓗᓇᕐᒪᑦ ᑕᒪᓐᓇ 

ᐊᔪᕐᓇᕋᔭᙱᑦᑕᕆᐊᒃᓴᖓᓂᒃ. ᐅᖃᐅᓯᖃᑲᑕᒃᓯᒪᔪᑦ (ᒫᓐᓇᒧᑦ ᐅᑯᑎᒎᓇᖅ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ 

ᐊᒻᒪᓗ ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ) ᐱᓕᕆᐊᒃᓴᖅ ᐊᔾᔨᒋᙱᑦᑐᓂᙶᖅᑐᓂᒃ ᐊᒻᒪᓗ ᐊᑯᑦᑐᓂᐅᔪᓂᒃ ᓄᓇᕗᒥᑦ 

ᐊᒻᒪᓗ ᐱᔭᐅᔭᕆᐊᓖᑦ ᓇᓗᓇᐃᖅᑕᐅᓯᒪᔪᑦ ᐋᖅᑭᒃᓯᒍᑎᐅᓂᐊᕐᓗᑎᒃ (ᓲᕐᓗ, ᓄᓇᓕᕆᓂᒃᑯᑦ ᖃᐅᔨᓴᕐᓂᕐᒥᒃ 

ᐊᑐᐃᓐᓇᐅᔪᓐᓇᖅᑐᓂᓪᓘᓐᓃᑦ ᐊᖅᑯᑎᓂᒃ). ᐊᑐᓕᖅᑎᑦᑎᓂᖅ ᑐᐊᐸᓕᕆᔾᔪᑎᓕᕆᓂᕐᒥ ᐱᐊᓂᒃᑕᐅᓚᐅᖅᑎᓐᓇᒋᑦ 

ᖃᐅᔨᓴᕈᑎᐅᔪᑦ ᖃᐅᔨᓇᓱᖕᓂᕐᒧᑦ ᓄᓇᕗᒥᑦ ᓈᒻᒪᙱᓕᐅᕈᑎᐅᔪᓐᓇᖅᑐᓂᒃ ᐊᒻᒪᓗ ᐊᑭᓕᐅᑎᓂ ᖁᕝᕙᕆᐊᖅᑎᑦᑎᓇᓱᖕᓂᕐᒧᑦ 

ᐱᖁᑎᒃᓴᓄᑦ.  

 

ᕿᒥᕐᕈᐊᖅᑐᕕᓂᐅᑉ ᐃᓱᒪᓕᐊᕆᔭᖏᑦ 

ᓄᓇᕗᒻᒥ ᐸᕐᓇᐃᔨᒃᑯᑦ ᓇᓗᓇᐃᕐᓯᑦᑎᐊᕆᐊᖃᖅᑐᑦ ᓄᓇᒧᑦ ᐊᑐᖅᑕᐅᓂᕐᒧᑦ ᐸᕐᓇᐅᑎᓂᒃ ᐊᒃᑐᐊᔪᓂᒃ ᑭᒃᑯᓕᒫᓄᑦ 

ᓇᓗᓇᐃᖅᑕᐅᓯᒪᓂᖓᒍᑦ ᐃᓚᖓ 19.6.3 ᓄᓇᕗᒻᒧ ᐊᖏᕈᑎᓂᒃ. 

  

ᐊᔪᕐᓇᙱᑦᑕᕌᖓᑦ, ᐸᕐᓇᐅᑎ ᐊᑐᙱᓗᐊᖅᑐᓂᒃ ᐱᓕᕆᔾᔪᑎᐅᓇᔭᖅᑐᓂᒃ ᐊᑐᕈᓐᓃᖅᑎᑦᑎᓗᓂ ᒪᑯᓂᖓ ᐃᖏᕐᕋᔾᔪᑎᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒥᒃ ᓄᖃᖓᔾᔪᑎᐅᔭᒃᑐᓂᒃ.  

 

ᐅᓇ ᒍᕇᔅ ᐸᐃᒥ ᑐᓚᒃᑕᖅᕕᒃ ᐊᒻᒪᓗ ᐊᖅᑯᑎ ᐋᖅᑭᒃᑕᐅᓯᒪᔭᕆᐊᓕᒃ ᐊᓯᖏᑦᑎᑐᑦ ᐃᖏᕐᕋᔾᔪᑎᓕᕆᓂᕐᒧᑦ ᐊᖅᑯᑎᑐᑦ. 

 

 


